
PENGANTAR

Bulan Agustus 1983 kami berkunjung ke Meureudu Kabu-
paten Aceh Pidie menemui Ishak Peuteua Gam, seorang penderita
cacat yang banyak menyalin naskah hikayat Aceh untuk orang-
orang yang memerlukannya. Selain menyalin, Ishak juga menga-
rang sendiri beberapa buah hikayat, antara lain Hikayat Nabi
Ibrahim yang sudah kami alih aksarakan ke dalam huruf Latin ini
dengan ringkasan cerita dalam bahasa Indonesia. Hikayat ini
dikarang tahun 1962 berdasarkan cerita dalam kitab Qasasul
Anbia, sebuah kitab berisi cerita para Nabi. Di bahagian akhir
naskah yang berukuran 21 x 16 cm ini terdapat hikayat *’Wasiat
Nabi” sebanyik 16 halaman, membuat naskah menjadi 178 .
halaman. Tiap halaman terdiri 22 baris ditulis dalam bahasa Aceh
dengan huruf Arab,

Tiap karangan yang diangkat dari sebuah sumber umumnya
tidak bebas dari tambahan-tambahan dalam jalan cerita, namun
tidak merubah isinya. Hal ini diungkapkan sendiri oleh pengarang-
nya.

Hikayat-hikayat Nabi lainnya yang sudah dikarang ialah
Hikayat Nabi Yusuf tahun 1963, Hikayat Nabi Musa tahun 1964
dan Hikayat Nabi Sulaiman tahun 1965. Suatu sumbangan yang
berharga bagi kesusastraan daerah. Ketika hikayat tersebut sudah
kami alih aksarakan dan diterbitkan oleh Departemen Pendidikan
dan Kebudayaan,

Jakarta, 1985

Proyek Penerbitan Buku Sastra
Indonesia dan daerah







Ringkasan Cerita HIKAYAT NABI IBRAHIM

Namrud terkenal sebagai raja yang gagah perkasa dan mem-
punyai daerah takluk yang amat luas. Dengan hartanya yang
berlimpah-limpah ia menganggap dirinya sebagai Tuhan yang harus
disembah oleh rakyatnya. Pada suatu hari ia diberitahukan oleh
ahli nujumnya bahwa akan lahir seorang anak laki-laki yang kelak
akan meruntuhkan kerajaannya, Dengan segera ia mengumumkan
agar setiap orang laki tidak boleh mendekati isterinya.

Pada suatu malam Namrud tidur nyanyak di istananya. Ia
dijaga oleh seorang pengawal bernama Azar yang isterinya sudah
lama berpisah dengannya. Di tengah malam yang sunyi senyap itu
isteri Azar masuk ke istana menemuinya. Sejak malam itulah
isteri pengawal itu hamil tanpa seorang pun mengetahuinya.
Keesokan harinya para ahli nujum memberitahukan Namrud
bahwa orang yang akan menjatuhkannya sudah berada dalam
kandungan ibunya. Diperintahkanlah pasukannya untuk mem-
bunuh setiap wanita yang kedapatan hamil.

Isteri Azar selalu luput dari pemeriksaan. Karena kuatir
ketahuan pasukan raja, Azar menyuruh isterinya yang sedang
mengandung itu menyingkir ke tempat yang tidak diketahui
orang, Di dalam sebuah gua ia melahirkan seorang bayi laki-laki
yang kemudian menjadi seorang Nabi yaitu Ibrahim. Sesudah
melahirkan ia pulang ke rumahnya dengan tidak mengharapkan
bayinya hidup terus. Ia lebih senang anaknya mati sendiri dalam
gua daripada dibunuh oleh serdadu Namrud. Namun dugaannya
meleset tatkala beberapa hari kemudian ia kembali ke gua melihat
anaknya masih segar bugar.

Demikianlah isteri Azar datang ke gua menjenguk anaknya
seminggu sekali hingga ia berumur lima tahun. Pada suatu hari
Ibrahim bertanya kepada ibunya siapa gerangan Tuhannya.lbunya
menjawab bahwa Tuhannya ialah Azar ayah Ibrahim sendiri dan
Tuhan Azar ialah Raja Namrud danTuhan Namrud ialah bintang-
bintang di langit, Tuhan bintang ialah bulan danTuhan bulan jalah
matahari, Atas pertanyaan Ibrahim siapa Tuhan matahari ibunya




tidak dapat menjawab. Sesampai di rumah ia menceritakan kepada
suaminya tentang kecerdikan Ibrahim. Ia sudah menduga bahwa
anaknyalah Kelak yang akan menghancurkan kerajaan Namrud.
Azar yang sangat setia kepada Namrud tidak senang mendengar
cerita isterinya.

Pada suatu malam Ibrahim memperhatikan bintang-bintang
di langit. Ditatapnya sebuah bintang yang terbesar. Dalam hatinya
ia berkata bahwa itulah Tuhan Namrud. Beberapa saat kemudian
bintang itu terbenam di ‘ufuk. Ia tidak yakin bahwa bintang itu
Tuhan. Tak lama muncul bulan dan ketika terbenam ia tidak
percaya bulan itu sebagaiTuhan. Ketika matahari terbit ia merasa
yakin bahwa itulah Tuhan yang sebenarnya, Tetapi keyakinannya
lenyap bersamaan dengan lenyapnya matahari, dan pada saat itu
pula timbul keyakinannya bahwa Tuhan ialah pencipta semua
makhluk termasuk matahari,

Beberapa waktu kemudian Ibrahim dibawa ibunya pulang
ke rumah. Ayahnya Azar mengatakan bahwa Namrud adalah
Tuhan yang harus disembah. Ibrahim membantah keterangan
ayahnya dengan mengatakan bahwa Tuhan manusia dan jin ialah
Tuhan pencipta sekalian alam.

Ketika rakyat sedang mengadakan suatu upacara perayaan
di tanah lapang Ibrahim menghancurkan semua patung yang
terdapat di tempat pemujaan. Rakyat amat marah melihat patung-
patung sudah berantakan kecuali sebuah di antaranya yang ter-
besar. Atas pertanyaan Namrud, Ibrahim menjawab bahwa yang
membinasakan patung-patung itu ialah patung besar yang sedang
memegang kapak. Ibrahim menyuruh Namrud menanyakan
mengapa patung itu merusakkan patung-patung lain. Ucapan
Ibrahim itu membuat kaum Namrud tercengang lalu ia meminta
supaya mereka menyembah Tuhan Yang Maha Esa,

Akibat perbuatannya Ibrahim dihukum bakar hidup-hidup.
Ketika hendak dilemparkan ke dalam api yang dikelilingi tembok
tinggi, ribuan orang tidak dapat melakukannya. Ketika ayahnya
datang Ibrahim berdoa kepada Tuhan agar dapat melontarkannya
ke dalam api supaya ayahnya tidak malu di muka khalayak ramai.
Dengan menggunakan pelanting kayu Ibrahim terlontar ke dalam

api. Saat itu para malaikat menawarkan bantuannya tetapi Ibrahim
menyerahkan nasibnya kepada Tuhan Yang Maha Esa. Api yang
sedang berkobar pada saat itu menjadi dingin sehingga Ibrahim
tidak terbakar.

Dari atas istananya Namrud melihat Ibrahim sedang duduk
dalam api lengkap dengan segala keperluannya, Namrud memerin-
tahkan supaya batu-batu besar dilemparkan ke dalam api. Tetapi
itu pun tidak dapat membinasakan Ibrahim malahan hujan turun
dengan lebatnya sehingga api besar itu padam seketika.

Atas saran salah seorang menterinya Namrud menawarkan
sejumlah harta kepada Ibrahim agar ia mau menyerahkan segala
pemberian Tuhannya kepadanya, Ibrahim tidak membutuhkan
harta. Ia hanya meminta supaya Namrud mau menyembah Tuhan
seru sekalian alam. Anak Namrud sendiri memeluk agama Islam
sesudah menyaksikan mukjizat Ibrahim dalam api.

Rakyat Namrud banyak yang sudah memeluk agama Islam
secara diam-diam. Sesudah empat hari dalam api Ibrahim pulang
ke rumah. Ia minta izin kepada ibunya pergi ke negeri Syam dan
bermohon kepada ayahnya supaya menyembah Tuhan yang satu.
Azar amat marah mendengar permintaan anaknya, Mau rasanya ia
membunuh anaknya itu jika tidak karena sayang kepada isterinya.

Sesudah berbicara dengan ayahnya, Ibrahim berangkat
menuju Syam. Sampai di sebuah negeri bernama Khasan ia melihat
anak-anak muda dengan pakaian serba bagus pergi ke istana.
Putri raja bernama Sara ingin memilih sendiri jodohnya, Berduyun-
duyun para pemuda datang ke istana dengan harapan akan dipilih
oleh Putri Sara. Ibrahim pun turut serta, Ketika anak-anak muda
sudah berkumpul di halaman istana Putri Sara dibawa keluar
di atas sebuah usungan. Tatkala pandangannya tertuju pada
Ibrahim ia melemparkan sebuah jeruk emas dan mengenai badan
Ibrahim. Tahulah para pengawal bahwa pemuda itu pilihan tuan
putri, Ibrahim segera dinaikkan ke atas usungan dan dibawa
menghadap baginda raja. la memperkenalkan dirinya dan mengata-
kan ia sedang dalam perjalanan ke negeri Syam.

Upacara perkawinan Ibrahim dengan Putri Sara diadakan
secara besar-besaran. Sesudah tinggal beberapa waktu di istana

negeri Khasan ia melanjutkan perjalannya ke negeri Syam disertai
isterinya Sara, Ketika melewati negeri Khamsu Putri Sara di-
masukkan ke dalam sebuah peti karena raja negeri itu akan
merampas setiap wanita cantik. Petugas-petugas kerajaan Khamsu
yang melihat ada orang membawa peti segera melaporkan kepada
raja. Tak ayal lagi Ibrahim bersama petinya dibawa ke istana,
Ketika peti dibuka dan ternyata di dalamnya seorang putri Raja
Khamsu hendak memeluknya, Tetapi dengan takdir Tuhan kedua
tangannya cedera, la minta ampun dan berkat doa Putri Sara
kedua tangannya kembali seperti semula. Tiga kali ia hendak
menjamah Sara dengan akibat yang sama. Akhirnya ia tobat dan
memeluk agama Islam. Ketika hendak melanjutkan perjalanan
Ibrahim dibekali dengan berbagai keperluan. Diberikan pula
seorang budak bernama Hajar,

Sampai di Syam Ibrahim menetap di suatu tempat. Daerah
yang tadinya tandus itu dengan kedatangannya akhirnya menjadi
ramai dan subur, Atas permintaan penduduk sebuah mesjid
didirikan sebagai tempat ibadah dan kiblat umat Islam yang
kemudian terkenal dengan nama Baitul Mukaddis. Di mesjid itu
pula Ibrahim tinggal memimpin umatnya,

Tiada berapa lama kemudian turunlah perintah Tuhan
kepada Ibrahim untuk mengajak Namrud dan kaumnya beriman
kepada Tuhan Yang Maha Kuasa, Ia berangkat sendirian menuju
Kufah, Ketika bertemu dengan Namrud ia menyampaikan perin-
tah Tuhan kepadanya. Namrud menolak ajakan Ibrahim sambil
menantang akan melawan Tuhan Ibrahim supaya ia dapat
menguasai bumi dan langit.

Persiapan perang diadakan. Di atas punggung seekor burung
raksasa dibuatnya tempat duduk dari emas. Mengikuti ajaran
Iblis burungitu tidak diberi makan dan di ujung sebuah galah
diikatnya umpan dengan maksud apabila galah ditinggikan burung
yang sudah lapar itu akan mengikutinya terbang tinggi, dan
ketika hendak turun ujung galah direndahkan agar burung itu
terbang ke bawah.

Dengan menunggang burung raksasanya Namrud sudah ber-
ada di angkasa, la melepaskan panahnya. Atas perintah Tuhan

malaikat Jibril mengambil panah itu dan menancapkannya pada
ikan nun lalu mengembalikannya kepada Namrud, Dengan bukti
panahnya berdarah Namrud menyangka Tuhan Ibrahim sudah
mati.

Rakyat merayakan kemenangan Namrud. Ia diarak ber-
keliling kota. Ibrahim datang lagi mengajaknya memeluk agama
Islam. Namrud mengatakan bahwa Tuhan Ibrahim sudah mati.
Ibrahim mengatakan bahwa tidak ada yang dapat membinasakan
tuhannya, Kemudian Namrud menanyakan berapa banyak bala-
tentara Tuhan Ibrahim yang dijawabnya bahwa balatentara Tuhan
amat banyak. Namrud meminta supaya Tuhan Ibrahim mengerah-
kan semua balatentaranya untuk melawan pasukannya, Selama
tujuh tahun Namrud mengerahkan balatentaranya dari berbagai
daerah takluknya. Sementara itu Ibrahim datang lagi meyakinkan
Namrud akan kebenaran agama Islam. Namun Namrud tetap -
menolaknya dengan menunjukkan pasukannya yang besar yang
telah siap melawan pasukan Tuhan Ibrahim. AKhirnya Ibrahim
berdoa semoga Tuhan membinasakan Namrud vyang berhati
keras itu, Doanya terkabul. Balatentara Tuhan datang. Kawanan
nyamuk yang menghitam di angkasa turun. Ibrahim mengatakan
kepada Namrud bahwa itulah balatentara Tuhan yang akan
dihadapinya,

Tentara nyamuk mulai menyerang, Bergelimpangan tentara
Namrud mati kehabisan darah dihisap nyamuk. Melihat keadaan
demikian Namrud gelisah. Ketika ia sedang duduk-duduk di
istananya seekor nyamuk bermata satu datang menghampirinya.
Ia mencoba menangkapnya tetapi sia-sia, Nyamuk itu masuk ke
dalam hidungnya terus ke dalam otak, Ia menjerit kesakitan,
Ibrahim mencoba membujuknya lagi. Disuruhnya ia mengucap
kalimah syahadah, Tetapi ia tetap tidak mau meskipun sakitnya
makin menjadi-jadi. Sesudah beberapa hari menderita ia pun mati.
Jibril turun memberitahukan bahwa Namrud adalah kafir yang
luar biasa keras hatinya.

Berduyun-duyun rakyat yang selamat dari wabah nyamuk
menghadap Nabi Ibrahim dan mengucap dua kalimah syahadah
dan meminta supaya ia bersedia menjadi raja negeri kufah.

Ibrahim tidak dapat memenuhi permintaan mereka karena akan
pulang ke negeri Syam.

Dalam perjalanan pulang ke Syam Ibrahim disertai sejumlah
penduduk Kufah. Banyak negeri yang dilalui rombongan Ibrahim,
rakyatnya memeluk agama Islam.

Tiada berapa lama kemudian Hajar hamil. Putri Sara tidak
senang melihat gundik itu hamil. Hajar dikhitan dan telinganya
ditindik dengan maksud supaya ia tidak menarik lagi. Tetapi
sebaliknya yang terjadi, Hajar kelihatan bertambah cantik. Mulai
saat itulah setiap bayi perempuan yang lahir dianjurkan supaya
dikhitan dan ditindik, Ketika Hajar hampir melahirkan, Putri
Sara mengatakan kepada suaminya bahwa ia tidak sanggup melihat
madunya melahirkan sedangkan ia sendiri belum mendapat anak.

Atas permintaan Putri Sara dan sesudah mendapat perintah
Tuhan, Ibrahim membawa Hajar ke suatu tempat yang tandus dan
tidak dihuni oleh manusia, Di tempat itulah Hajar ditinggalkan
seorang diri dan suaminya berjanji akan menjenguknya sewaktu-
waktu.

Hajar melahirkan Ismail di atas tanah, Nabi Ibrahim belum
datang. Hajar mundar-mandir di tempat yang tandus itu mencari
air. Tiba-tiba dengan takdir Tuhan di tempat Ismail dilahirkan
memancarlah air dari dalam tanah yang kemudian terkenal dengan
nama sumur Zamzam. Ismail dimandikan dan di tempat itu Hajar
menetap bersama putranya. Tiada berapa lama kemudian tempat
itu menjadi daerah pemukiman yang ramai.

Sesudah mendapat izin dari Putri Sara, Ibrahim datang
menjenguk Hajar. Di sana ia dimandikan dengan air Zamzam di
atas untanya. Ibrahim tidak menginjak tanah sesuai dengan per-
mintaan Putri Sara, Dikatakannya kepada Hajar bahwa ia ditinggal-
kan di tempat itu atas perintah Tuhan dan Tuhan pulalah yang
memeliharanya, Selesai dimandikan oleh isterinya ia pulang ke
Baitul Mukaddis.

Pada suatu malam Ibrahim bermimpi mendapat perintah
Tuhan untuk berkorban, Keesokan harinya ia mengorbankan dua
ratus ekor unta, Malam berikutnya ia bermimpi lagi mendapat
perintah yang sama, Malam ketiga demikian juga, Pada malam

berikutnya Ibrahim bermimpi mendapat perintah Tuhan untuk
menyembelih putranya Ismail. Perintah itu harus dilaksanakan
karena datang dari Tuhan melalui mimpi yang benar.

Ibrahim tiba di tempat tinggal anaknya, Kepada Hajar
dimintanya supaya Ismail diberi pakaian yang rapi karena akan
diajak pergi memenuhi undangan seorang temannya.

Dengan membawa sebilah pisau dan tali Ibrahim pergi ber-
sama anaknya, Sementara itu Iblis membisikkan kepada Hajar
dan Ismail rencana Ibrahim yang sebenarnya, Tetapi keduanya
tidak menghiraukan godaan Iblis itu,

Dalam perjalanan Ibrahim menyatakan maksud yang
sebenarnya, Ismail menerima perintah Tuhan itu dengan sabar.
Ketika Ismail memberitahukan ayahnya bahwa Iblis datang
hendak menggodanya, saat itu mereka masing-masing melempar-
kan tiga butir batu kearah Iblis. Perbuatan itu kemudian dijadikan
salah satu rukun haji dalam syariat Nabi Muhammad.

Ketika Ibrahim hendak menyembelih anak kesayangannya,
para malaikat bertanya kepada Tuhan apa gerangan dosa Ibrahim
sehingga ia disuruh menyembelih anaknya. Tuhan menjawab
bahwa Ibrahim sedang diuji kepatuhannya, seraya memerintahkan
Jibril supaya menumpulkan pisau yang sedang dipegang Ibrahim.

Demikianlah yang terjadi. Ibrahim tidak dapat menggorok
leher anaknya, Disaat itu Jibril datang membawa seekor kambing
untuk disembelih sebagai pengganti Ismail. Sesudah menyembelih
kambing keduanya pulang ke rumah dengan membawa daging
korban.

Setelah lulus ujian berat dari Tuhan, Ibrahim pulang ke
Syam. Sampai di sana ia mendapat perintah lagi dari Tuhan yaitu
membangun sebuah rumah ibadah di Mekah dekat sumur Zamzam.
Dengan menggunakan batu-batu yang diambil dari lima buah bukit
Ibrahim bersama putranya Ismail membangun ka’bah yang ter-
kenal itu.

Siti Sara sudah berusia lanjut. Sejak muda ia sangat men-
dambakan keturunan, Pada suatu ketika Ibrahim berpuasa selama
tujuh hari, Saat-saat itu datang dua belas orang tamu. Sebenarnya
mereka adalah para malaikat. Mereka mendapat perintah Tuhan

untuk membinasakan kaum Nabi Lut yang jahat itu. Selain itu
mereka juga membawa kabar berita yaitu Putri Sara akan melahir-
kan seorang putra yaitu Ishak yang akan menurunkan 470 orang
| Nabi. Mula-mula Putri Sara heran dengan kabar tersebut karena
merasa dirinya sudah tua, Tetapi Tuhan Maha Kuasa dapat berbuat
sekehendaknya,

Ibrahim mengikuti para malaikat pergi ke Sidon hendak
melihat bagaimana Tuhan membinasakan kaum Nabi Lut. Di sana
ia duduk di atas sebuah bukit sedang Jibril bersama sebelas mala-
ikat lainnya pergi ke rumah Nabi Lut, Kaum Nabi Lut menyangka
bahwa yang datang itu adalah anak-anak muda. Mereka meminta

| kepada Nabi Lut menyerahkan anak-anak muda itu kepada mereka
untuk menjadi pasangan melakukan perbuatan terkutuk. Ketika
itulah mereka diberi ganjaran oleh malaikat dengan menghilangkan
kedua tangan dan mata serta hidung mereka. Tetapi sesudah
mereka meminta maaf keadaan mereka kembali seperti semula.
Sesudah itu mereka bermufakat hendak membunuh Nabi Lut.
Jibril meminta Nabi Lut sekeluarga supaya meninggalkan negerij
nya karena Tuhan akan menurunkan azabnya.

Nabi Lut bersama anak dan hamba sahayanya dibawa Jibril
menemui Nabi Ibrahim, Isterinya tidak mau ikut serta. Pagi
harinya seluruh negeri Sidon musnah., Malaikat menenggelamkan
negeri itu bersama seluruh isinya. Nabi Ibrahim dan Nabi Lut
jatuh pingsang menyaksikan malapetaka itu. Sesudah mereka
siuman Malaikat Jibril menerangkan bahwa andaikata di antara
mereka ada seorang yang berbuat kebajikan Tuhan tidak menurun-
kan malapekata yang demikian.

Ibrahim pulang ke Syam. Di sana ia beribadah dan memimpin
umatnya, Tak lama kemudian Putri Sara melahirkan seorang putra
yang diberi nama Ishak.

Suatu ketika Nabi Ibrahim bertemu dengan Nabi Hud. Ia
tidak memperkenalkan dirinya. Nabi Hud membawanya ke sebuah
gua. Seekor harimau muncul dan hendak menerkam. Tetapi
sesudah Nabi Ibrahim mengancam akan berdoa supaya Tuhan
tidak memberinya rezeki sampai anak cucunya harimau itu sujud
di hadapannya. Ibrahim berdoa supaya hewan ini beroleh kemu-

dahan dalam hidupnya, Dari situ ia diajak Nabi Hud ke tempat
tinggalnya di sebuah pulau. Di sana Nabi Ibrahim menyaksikan
beberapa kelebihan Nabi Hud. Ia baru memperkenalkan diri,
ketika Nabi Hud menyatakan keinginannya hendak melihat Nabi
Ibrahim,

Ismail sudah menjadi Nabi dan mempunyai seorang putra
yang diberi nama Kidan. Demikian pula Ishak, ia memperoleh dua
orang putra kembar masing-masing bernama Asa dan Yakub.

Tiada berapa lama kemudian Nabi Ibrahim wafat sesudah
memberi petunjuk dan nasihat-nasihat kepada anak cucunya, Nabi
Ishak mendapat keterangan dari Jibril bahwa di antara keturunan-
nya ada yang akan menjadi Nabi dan ada pula yang menjadi kafir,
sedangkan dari keturunan Nabi Ismail akan lahir nabi akhir zaman.
Diberitahukan pula oleh Jibril bahwa dari keturunan Ishak akan
lahir seorang Nabi besar yaitu Musa. =

Adapun kakak dari ibu Yakub yang bernama Liyan mem-
punyai dua orang anak perempuan. Yang muda bernama Rahila.
Yakub mula-mula kawin dengan kakaknya kemudian kawin lagi
dengan Rahila. Syariat pada masa itu membolehkan seorang laki-
laki kawin dengan dua wanita kakak beradik. Dari kedua isterinya,
Yakub mendapat dua belas orang anak. Rahila melahirkan Yusuf
dan Bani Amin. Tiada berapalama kemudian keluarga Yakub
pindah ke Kan’an,

WASIAT NABI

Pada suatu hari putri Rasulullah, Fatimah duduk sendirian
di rumah. la tidak mengetahui bahwa suaminya Ali bin Talib
berada di serambi muka. Ketika Fatimah berbicara dengan pedang
Zulfakar, Ali menyangka isterinya berbicara dengan lelaki lain.
Ali mengadukan hal itu kepada mertuanya Nabi Muhammad.
Fatimah dipanggil menghadap ayahnya. Fatimah menceritakan
keadaan yang sebenarnya dan diakui oleh Zulfakar.

Nabi Muhammad menasihati putrinya tentang bagaimana
seharusnya berbakti kepada suami. Melalui para sahabatnya Nabi
Muhammad berpesan kepada umatnya bahwa ibadat yang paling
utama ijalah sembahyang lima waktu. Juga dipesankannya supaya
menjauhkan diri dari perbuatan-perbuatan terlarang seperti makan
suap dan lain-lain sebagainya.

Jakarta, 12 Mei 1985

HIKAYAT
NABI IBRAHIM

Ulon puphon ngon bismillah

Ngon nama Allah nyang murah that
Ngon nama Allah zat nyang kadim
Rahman rahim sifeuet hadarat

Alhamdulillahi Rabbil alamin
Pujoe Tuhan Rabbussamad
Beurmula pujoe sikeulian
Milek Tuhan po nyang ahad

Tuhan peujeuet sigala alam
Jen ngon insan laot darat
Jeuneh batee di dalam gle
Naleueng awe dum lat batat

Apui angen neupeuhade
Dumpeue hase buet hadarat
Arasy kurusi suruga neuraka
Langet donya dumpeue leungkap

Wajeb ateueh dum sineuna

Beu tathee na po nyang ahad

'Oh lheueh pujoe Khalikon alam
Seulaweuet lheueh nyan keu Muhammad

Lon ba seulaweuet saleuem sajan
Keu jongjongan saidil umat

Ya ilahi wa ya Rabbi

Ateueh Nabi neutamah rahmat

Bek neuputoh rahmat neubri
Ya ilahi ateueh Muhammad
Ateueh wareh sahabat Nabi
Dan lagi sigala umat

Oh Theueh pujoe silaweuet sudah
Insya Allah beutroh hajat

Lon meusurat saboh kisah
Beuek sudah lon riwayat

Lon meung kisah haba Nabi
Beutuhan bri sampoe hajat
Beuek tamat ulon rawi
Beureukat Nabi ngon mukjizat

Beugot pakhok antok kalam
Beuek deundam soe nyang lihat
Beugot tabeuet wahe teelan
Bek neuwayang rakan sahbat

Tuhan neubri le that pahla
Meung tabaca deungon horeumat
Hikayat nyoe lon peurbula

Asai punca dalam kitab

Lon hikayat balek bahsa
Kon keugura ulon surat
Dalam surat Kisasul Anbia
Sinan mula nyoe riwayat

Ajaeb subhanallah

Ngo lon kisah Namrud raja
Nyankeu raja nyang that meugah
Nanggroe Kufah mat neuraca

Nanggroe Kufah mat keurajeuen
Luah mideuen hana tara

Lagi gagah that pahlawan

Raya panyang that peukasa

Hana sidroe nyang ek teuntang
Bak jameun nyan Namrud raja
Le that nanggroe keunan takluk
Wase dum troh keunan jiba




Jeueb-jeueb nanggroe wase jijok
Meutumpok keunan bak raja
Nanggroe Arab nanggroe Ajam
Hindustan ngon nanggroe Roma

Nanggroe Turki sikalian
Takluk keunan semuanya
Keunan bandum intat wase
Ubak duli Namrud raja

harta le that han teupeugah
Kaya limpah hana tara
Meuligoe jroh hana lawan
Pudoe intan sang-sang rupa

Cit geuthee na timu barat
Hana sapat nyang meunan na
Karonya Allah po hadarat
Leubeh pangkat dalam donya

Watee raja duek meuhadap
Ateueh teumpat singasana
Ateueh tahta keurajaan
Hana lawan hu meucahya

Meutatah ratna mutu manikam
Indah han ban taeu rupa
Dikeue raja dum meuato
Kurusile jroh meubanja

Peuet reutoh boh kurusi meuh
Cahya peungeul: hana tara
Lom peuet reutoh kurusi pirak
Hu mubhak-bhak taeu rupa

Nyan teumpat duek wazi meuntroe

Dum sinaroe raja-raja
Oh meuhadap duli sulotan
Duek disinan maseng kada

Ahli nujum deungon sihe

Nyang duek hampe deungon raja
Nyan nyang duek rab ngon sulotan
Laen nibak nyan maseng kada

Duek meuseuef-seuef jroh meurintang
Ban aturan maseng jeumba

Dumnan keu that meusyeuhurah
Karonya Allah ateueh donya

Salah bacut hai meutuah

Laknat Allah Namrud raja

Han jithee droe peuneujeuet Allah
Nyang bri meugah dum sigala

Han jithee droe hamba Tuhan
Nyang peujeuet alam dum sineuna
Jithee that droe leubeh meugah
Han soe bantang ube nyang ka

Jitupeue droe nyang pahlawan
Han ek teuntang barangri raja
Jiyue kheun droe jih keu Tuhan
Hana lawan that cilaka

Ka jidawa droe jih Tuhan
Kafe jahanam asoe neuraka
Hana tom meureundah diri
Ubak Rabbi po nyang Esa

Nyankeu raja kafe *asi

Nyang meuungki keu Rabbana
Bak siuroe Namrud laknat
Duek meusapat dum sineuna

Wazi meuntroe uleebalang
Hadap sulotan raja raya
Raja-raja dum sibarang
Panglima prang ngon bintara

Ahli nujum deungon sihe

Nyang duek hampe deungon raja

Duek meuseuef-seuef jroh meureuntang
Ban aturan maseng kada

Ateueh kurusi meuh ngon pirak
Jroh meuhalak taeu rupa

Raja Namrud nyang sulotan
Duek dimanyang ateueh tahta

Ateueh tahta keurajaan

Hana lawan that meucahya
Raja pandang keudeh keunoe
Wazi meuntroe dum sineuna

Raja-raja uleebalang

Dum sibarang ngon lasyeuka
Bak masa nyan Namrud kalon
Ahli nujum teukui rata

Bandum nujum teukui ulee
Meuri layee ngon ie muka
Rajakalon meunan macam
Tanyong yoh nyan jipareksa
Hai sigala ahli nujum

Ulon kalon bandum gata

Lon eu gata teukui ulee

Ulah lagee ureueng duka

Saleh peue na nyang meuseuke
Dalam ate gata dumna

Cuba jinoe takheun lahe

Lon deungo he nujum dumna

Ahli nujum peuek seumbah
Bak khalifah Namrud raja
Deelat ampon syahi alam
Nyang jeuet laman dukacita

Dalam ileumee kamoe pandang
Akan datang keunoe teuka
Lahe sidroe ureueng lakoe
Dalam - nanggroe po meukuta

Nyang peutalo tuanku droe
Hana bagoe that peukasa
Akan keunoe cit teuma troh
Nyan runtoh agama raja

Raja Namrud deungo meunan
Laju yoh nyan jipareksa

Peue alamat meunan macam
Masa pajan keunoe teuka

Masa pajan keunoe datang
Budak nyang runtoh agama
Ahli nujum teuma peugah
Ampon meuah po meukuta

Deuh meukalon hai sulotan
Saboh bintang han tom nyang ka
Teubiet nibak pihak timu
Leumah lon eu po meukuta

Han tom nyang ka yoh dilee kon
Keunoe han tom leumah nyata
Nyan alamat hai sulotan

Cit han jeuet han keunoe teuka

Raja Namrud lom jitanyong
Pakri bangon nyang ka nyata
Peue ka lahe lam donya nyoe
Cuba jinoe tacalitra

Ahli mujum jipeugah le

Goh lom lahe po meukuta
Goh lom troh lam kandong ibu
Mantong bak du goh keulua



Akan teutapi hai sulotan

Cit han jeuet tan teuma teuka
Cit han jeuet han keunoe lahe
Wahe duli meuseuti nyata

Raja Namrud deungo meunan
Laju yoh nyan jimeusabda
Yoh nyan raja bri peurintah
Jiyue teugah rakyat dumna

Bandum rakyat dalam ananggroe
Han jibri toe ngon judonya
Hana jeuet rab lakoe binoe

Ban sinaroe rakyat dumna

Wazi meuntroe seuon titah
Bri peurintah laju sigra
Bandum rakyat jitham leugat
Hana jeuet rab ngon judonya

Habeh jitham jeuebjeueb gampong
Lam-lam duson jitham rata
Bandum jitham sigala dum
Jeueb-jeueb gampong jiyue jaga

Meunan sabe hana padoe
Jeueb-jeueb sagoe mata-mata
Raja Namrud laknat pindoe
Tiep-tiep uroe jipareksa

Jitanyong bak ahli nujum
Pakri bangon nyang ka nyata
Peue ka jatoh lam kandongan
Nyankeu meunan jipareksa

Meunan sabe hana padoe
Suntok uroe jipareksa

Padum lawet teuma dudoe
Kheundak sidroe po nyang Esa

Ban nyang kehundak nibak Rabbi
Mesti jadi han jeuet hana

Sidroe khadam raja Namrud
Nyang teuseubut Azar nama

Nyan nyang kawai raja Namrud
Got lam teungeut got lam jaga
Azar kawai raja pindoe

Mat bak jaroe peudeueng raya

Rupa indah that samlakoe

Taeu bak dhoe that samlakoe
Cahya bak dhoe hu meukilat
Nyang jeuet jroh that warna muka

Raja Namrud jigaseh that
Tan seukeujab cre ngon raja
Teukeudi Allah bak samlakoe
Deungo teelan lon calitra

Raja Namrud laknat pindoe
Teueh keudroe lam istana
Raja teungeut lam meuligoe
Azar sidroe sinan jaga

Deungon peudeueng mat di jaroe
Sereuta nyoe dien peulita

Bak jaroe wie panyot tanglong
Nibak uneun peudeueng raya

Teudong sinan bak ulee eh
Peudeueng puteh lom seudia
Meunan sabe bungong puteh
Oh raja eh jiyue jaga

Hingga teuma bak malam nyan
Kheundak Tuhan po nyang Esa
Isteuri Azar pak malam nyan
Teuka deundam keu judonya

Rindu deundam that beureuhi
Keu suami Azar muda
Manyoh meusyen hana sakri
Han tatukri peugah rupa

Padum-padum geupeurtahan
Han ek lawan napsu teuka
Han ek peutheun hawa napsu
Teuka rindu that meuganda

Hingga sampoe teungoh malam
Rindu deundam hana tara
Tatkala nyan wahe teelan
Geutron rijang le di tangga

Geujak laju yoh nyan sidroe
Ubak lakoe Azar muda

Ate rindu that teugoe-goe

Han ek le nyoe peutheun hawa

Troh le ubak pinto meuligoe
Geukalon nyoe dum lasyeuka
Yoh nyan teungeut ban sinaroe
Tan meung sidroe nyang na jaga

Isteuri Azat tamong leupah

Pinto teuhah seumuanya -
Jeueb-jeueb pinto bandum teuhah
Tamong pantah laju sigra

Ureueng kawai Raja Namrud
Bandum teungeut seumuanya
Bandum yoh nyan teungeut pangsan
Meung sidroe tan nyang na jaga

Hingga sampoe laju keudeh
Bak teumpat eh Namrud raja
Dalam bilek tamong sampoe
Geungieng lakoe sinan jaga

Deungon peudeueng nibak jaroe
Seureuta nyoe dien peulita

Bak ulee eh sinan teudong

That teuceungong neungieng rupa

Isteuri Azar hireuen mandang
Ngieng peurbuatan judo muda
Azar kalon bak masa nyan
Ka troh keunan isteurinya

Yoh nyan Azar that teuceungong
Geungieng inong keunan teuka
Laju yoh nyan le geutanyong
Wahe inong peue keurija

Tajak keunoe saleh peue buet
Han teumakot hilang nyawa
Han tatakot jipoh mate

Uleh duli Namrud raja

Teuma seuot le isteuri

That beureuhi lon keu gata
Han ek sagai lon peutheun le
Rindu ate lon han tara

Padum-padum lon peutahan

Han ek lawan napsu hawa

Azar deungo jaweueb meunan
Geukheun yoh nyan bak judonya

Dilon pi that rindu deundam
Uroe malam cit keu gata
Akan teutapi peue lon peugah
Ka jiteugah uleh raja

Ban dua blah jaroe ulon

Mat peudeueng ngon dien peulita
Nyoekeuh sabe peukeurjaan
Uroe malam nyoe keurija




Teungoh-teungoh dong meututo
Troh jilalu cicem rimba

Jipo keunan saboh cicem

Ka jipeulen dien peulita

Deungon sayeuep dien jipruh
Len le laju deungon sigra
Azar kalon panyot ka len
Manyoh meusyen le bandua

Bak masa nyan meungsituboh
Meusyen manyoh hana tara
Bak ulee eh Raja Namrud
Raja teungeut jithee hana

Malam nyankeuh Nabi Ibrahim
Sret lam rahim kandong bunda
Ban nyang kheundak nibak Rabbi
Meuseuti jadi han jeued hana

Lheueh nibak nyan laju neuwoe
Hingga sampoe troh u tangga
Teubiet faja beungoh uroe

Ban sinaroe lalu jaga

Habeh jaga asoe meuligoe
Namrud pindoepi ka jaga
Raja kalon Azar sidroe

Han le bagoe mise nyang ka

Hana cahya le nibak dhoe
Pucat hansoe jieu rupa

Raja Namrud tanyong leugat
Pakon pucat muka gata

Lon eu rupa sangat pucat
Han le kilat mise nyang ka
Azar seuot teuma leugat
Ampon deelat po meukuta

Walee ulon meunoe pucat
Raja lihat nibak muka
Leubeh ulon rupa canden
Nibak laen hamba gata

Namrud deungo yoh nyan teukhem
Raja la’in ate suka

Lheueh nyan raja teubiet leugat
Duek bak teumpat singgasana

Jihadap le wazir meuntroe
Dum sinaroe ngon lasyeuka
Raja-raja uleebalang
Sikalian dum panglima

Ahli nujum deungon sihe
Bandum hade hadap raja
Raja Namrud bak masa nyan
Jitanyong bak nujum dumna

Hai sigala ahli nujum

Cuba kalon uleh gata

Saleh ka troh dalam kandong
Budak nyang runtoh agama

Nyang peuruntoh agama lon
Cuba kalon lam rasia

Ahli nujum dum sinaroe
Beuot jaroe di jeumala

Deelat ampon payong nanggroe
Sudah sampoe po meukuta

Ka troh dalam kandong ibu
Han le bak du ka keulua

Beuklam watee teungoh malam
Sret u dalam kandong bunda
Raja deungo nujum peugah

Bri peurintah laju sigra




Ureueng inong dalam nanggroe
Ban sinaroe yue pareksa

Inong hame dum sinaroe
Jiyue poh nyoe aneuk sigra

Jiyue poh aneuk dalam pruet
Suroh Namrud bak lasyeuka
Bak masa nyan wahe sahbat
Laju leugat jipareksa

Laju jijak jeueb-jeueb gampong
Lam-lam duson lam-lam kuta
Jeueb-jeueb rumoh dum jitamong
Ureueng inong jipareksa

Jingieng soe na nyang meungandung
Aneuk bandum jipoh sigra

Meunan sabe tiep-tiep uroe
Jeueb-jeueb sagoe mita-mita

Bunda Ibrahim lon hareutoe
Isteuri nyo Azar muda

Laju hame po sambinoe

Ho siuroe maken raya

Troh pareksa geunap uroe
Peusuroh nyoe nibak raja
Oh troh jijak dum peusuroh
Ubak rumoh Azar muda

Oh jikheundak ek u rumoh
Sang-sang ka lheueh jipareksa
Sang-sang ka lheueh jiek bunoe
Geunap uroe meunan rasa

Hana jadeh teuma ek le
Meunan sabe jeueb-jeueb kutika
Hingga troh sikureueng buleuen
Hana siseun troh jihala




Han tom sigo pi nyang na troh )
Ek u rumoh jipareksa &
Padum lawet hingga lambat

Ka rab troh hat budak nyata

Bunda Ibrahim bak masa nyan
Tunyum badan rab saket ka
Hingga teuma bak siuroe

Kheun bak lakoe Azar muda &

Wahe judo ulon teunyoe
Karab sampoe budak nyata
Meunyo lahe budak sinoe
Teuntee jimoe meukua-kua

Meung jideungo le peusuroh
Meuhat jipoh laju sigra
Teuma jinoe pakri pike
Pakri cawe toh bicara

Azar deungo kheun isteuri
Neupeugah le meunoe haba
Jinoe gata tapeureugi
Teumpat sunyi tajak mita

Teubiet laju lam nanggroe nyoe
Han jeuet sinoe le di tangga
Meunyo tinggai gata sinoe
Aneukteu nyoe meuhat fana

Bak nyang han tom jijak ureueng
Tajak madeueng jinoe gata
Lheueh geupeugah sikalian
Beudoh yoh nyan jak bak raja

Jak meuhadap Raja Namrud
Cit nyankeu buet rok-rok masa
Bunda Ibrahim bak masa nyan
Neutren rijang le di tangga

Tatkala nyan neujak leugat
Mita teumpat nyang seuninya
Laju geujak hana piyoh
Hingga troh bak saboh guha

Guha batee that seureuloe
Tamong sampeo u dalam nya
Troh u dalam po sambinoe
Neukalon nyoe that seuninya

Piyoh sinan na seukeujab

Nibak teumpat dalam guha
Deungon kheundak Rabbul ’izzat
Yoh nyan leugat budak nyata

Lahe budak ureueng lakoe
Hana bagoe indah rupa
Rupa ibu lang geumilang
Peungeuh alam cahya muka

Nyankeu Nabiullah Ibrahim
Nyang that karim hana tara
oh ka lahe budak sampoe
Neucok jinoe uleh bunda

Neucok budak neupumanoe
Neubalot nyoe le ngon ija
Lheueh neubalot sikalian
Peuduek sinan dalam guha

Beudoh bunda teuma rijang
Neuwoe yoh nyan le u tangga
Ibrahim tinggai di sinan
Bunda yoh nyan ka neugisa
Suroh Allah maha suci

Tren Jibrail dalam guha
Jaroe budak neucok pantah
Dalam babah neusak sigra




Peulob jaroe dalam babah
Kheundak Allah le keulua
Teubiet sinan le ie susu
Ngon ie madu ladat rasa

Nyankeu teubiet keu minuman
Nibak tangan dum keulua
Ibrahim jeb le minuman
Karonya Tuhan po nyang Esa

Troh lhee uroe lam guha nyan
Troh lom keunan neujak bunda
Neujak kalon aneuk badan
Saleh ka tan dalam guha

Bak sangka cit ka mate
Meunan pike yoh nyan bunda
Bahle mate sinan keudroe
Nibak nyoe nipoh le raja

Meunan pike po sambinoe
Ngon meulangoe ro ie mata
Hingga ka troh neujak keunan
Hireuen mandang hana tara

Neueu aneuk mantong udep
Sangat ajaeb neungieng rupa
Hana sapeue keukurangan
Neuploh yoh nyan balot ija

Neuploh balot nibak asoe
Neupumanoe bijeh mata
Lheueh pumanoe suci asoe
Balot dudoe miseue nyang ka

Peuduek sinan miseue puroe
Laju neuwoe lom u tangga
Tinggai aneuk nyang samlakoe
Tuhan sidroe nyang peulara

Hingga na sleueng tujoh uroe
Troh lom sampoe keunan bunda
Jak ngieng aneuk nyang boh ate
Saleh han le dalam guha

Bak neusangka cit ka mate
Taeu ile ngon ie mata

Hingga troh le neujak keunan
Kalon yoh nyan lom aneukda

Neungieng aneuk maken garang
That sukaan ate bunda

Kalon aneuk puteh licen

Lom teukhem-khem rumeh muka

Neuploh balot ka neusalen
Neuboh laen bajee ija

Lheueh seumanoe bri ngon susu
Peuduek laju miseue nyang ka

Lheueh nibak nyan neuwoe laju
Ate seuue galak suka

Hingga teuma wahe sahbat

Cit ka teutap lam neujaga

Tujoh uroe siblet neujak
Saweue aneuk dalam guha
Meunan sabe hana padoe
Tujoh uroe siblet teuka

Kheundak Allah Rabbul Azim
Ibrahim di dalam guha

Ho siuroe rayek leugat

Tamse kulat ujueu teuka

Hana sapeue keukurangan
Sidroe Tuhan nyang peulara
Troh limong thon sampoe umu
Sinan teungku dalam guha

Han tom neujak pi meung saho
Hana sigo teubiet u lua

Hingga teuma bak siuroe

Troh lom sampoe keunan bunda

Saweue aneuk nyang samlakoe
Miseue puroe dilee nyang ka *
Cok Ibrahim neupamanoe
Salen jinoe bajee ija

Lheueh neusalen dum pakaian
Ibrahim tanyong ubak bunda
Wahe bunda ma lon tuan

Toh teu Tuhan nyan di gata

Jaweueb bunda yoh nyan neukheun
Tuhan ulon Azar muda

Nyankeu ayah gata intan

Dilon Tuhan hati aneukda

Ibrahim deungo haba meunan
Lom neutanyong ubak bunda
Di Azar nyan toh keu Tuhan
Cuba kaman neucalitra

Yoh nyan bunda laju jaweueb
Raja Namrud hai aneukda
Raja Namrud bak masa nyoe
Hana bagoe that kuasa

Lagi kaya hana lawan
Nyankeu Tuhan ayah gata
Lom Ibrahim tanyong laju
Ubak ibu neupareksa

Tuhan Namrud soekeu jinoe
Kheun bak kamoe wahe bunda
Jaweueb bunda laju rijang
Nyankeu bintang Tuhan raja

Di bintang nyan toh keu Tuhan
Lom neutanyong pantah sigra
Jaweueb bunda laju neukheun
Nyankeu buleuen hai aneukda

Tuhan buleuen saleh nyang toh
Hai bunda jroh tacalitra

Seuot bunda jaweueb meunoe
Matauroe hai aneukda

Matauroe soe keu Tuhan
Neukheun beutrang wahe bunda
Jaweueb bunda teuma meunoe
Han lon tusoe hai aneukda

Hana keuh le ulon tusoe
Saleh soe-soe laen lom na
Oh lheueh kabeh neuhareutoe

Troh u rumoh keudeh neuwoe
Kheun bak lakoe neucalitra
Wahe judo deungo lon peugah
Utoh leupah si agam ka

Ka carong that jimeututo
Han le tilo paseh raya

Bak pike lon wahe judo
Nyang peutalo Namrud raja

Nyankeu sang aneuk geutanyoe
Nibak bagoe lon eu rupa
Nyang jipeugah uleh nujum
Bak lon peunyum nyo aneukda

Azar deungo haba meunan

Tanyong rijang bak judonya ,
Pakri takheun meunan bangon

Peue jitanyong dum bak gata

Teuma neuwoe le u tangga
\




Jitanyong dum macam-macam
Troh bak Tuhan jipareksa
Habeh geupeugah awai akhe
Geudeungo le Azar muda

Azar deungo ka teupike

Dalam ate jimureuka

Teuduek haba bunda ngon ayah
Muwoe kisah dalam guha

Bak malam nyan Nabiullah
Teubiet leupah le u lua

Langet manyang neujak pandang
Leumah bintang jai lagee na

Nibak langet dum meutabu

Teuma neueu toh nyang raya
Leumah neueu saboh bintang
Nyang geukheun nan bintang zuhra

Di antara dumna bintang

Nyang saboh nyan that meucahya
Kheun Ibrahim bak masa nyan
Nyankeu Tuhan Namrud raja

Na sikeujab meunan neueu
Ubah laju bintang zuhra
Hingga sampoe teuma hilang
Ibrahim kheun yoh nyan sigra

Han lon pateh meunan macam
Miseue Tuhan Namrud raja
Sabab ubah lagi hilang

Hana Tuhan meunan rupa

Na sikeujab lheueh nibak nyan
Neungieng buleuen lom keulua
Malam namblah uroe buleuen

Meunan geukheun lam calitra




Nyampi ubah lagi hilang
Keukaiji tan neungieng rupa
Hingga teuma beungoh uroe
Matauroe lom keulua

Oh ban leumah matauroe

Marit meunoe nyang mulia
Nibak buleuen deungon bintang
Nyankeu Tuhan nyang that raya

Hingga teuma matauroe

Ubah cit nyoe hilang sigra
Ban neukalon meunan macam
Alaihissalam lom beukata

Sangkira kon tunyok Tuhan I

Ubak jalan nyangsibeuna

Teuntee ulon roh lam sisat }

Peusarikat Tuhan Esa
|

Wahe dumna sigala kaum
Jeuoh lon ngon Tuhan gata
Ulon hadap muka ulon

Akan po lon Tuhan nyang Esa

Nyang epeujeuet sigala alam
Jen ngon insan dum sineuena
Ceundrong ulon bak Iseulam
Agama nyang that sibeuna

Jeuoh ulon nibak sisat
Peusarikat Tuhan nyang Esa
Padum lawet teuma dudoe

Troh lom sampoe keunan bunda

Jak tueng aneuk nyang samlakoe
Bek le sinoe dalam guha

Bak masa nyan ka neupuwoe

U rumoh droe uleh bunda

Troh u rumoh ka neupuwoe

Kheun bak lakoe Azar muda
Nyoekeu aneuk di geutanyoe
Ka kupuwoe dalam guha

Azar kalon aneuk badan

Marit yoh nyan meunoe haba
Hai Ibrahim nyang samlakoe
Tuhan geutanyoe Namrud raja

Nyankeu Namrud jinoe Tuhan
Hana laen hai aneukda
Ibrahim ngo narit ayah
Jaweueb pantah nyang mulia

Sangat sisat droe nyan ayah
Neupeugah nyang kon-kon haba
Allah Taala nyankeu Tuhan
Nyang peujeuet alam dum sineuna

Nyang peujeuet langet deungon bumoe
Matauroe dum aneka

Jen ngon insan buleuen bintang
Sikalian dum peukara

Nyankeu Tuhan wahe ayah

Nyang taseumah hai ayahanda
Nyan nyang patot nyang taseumah
Nyankeu Allah nyang sibeuna

Azar deungo haba meunan
Tanyong yoh nyan bak aneukda
Sabet beuna lagee takheun
Saleh ulon tapeuseunda

Ibrahim neujaweueb pantah
Sabet ayah ban kheun hamba
Droe nyan ayah deungon kaum
Sisat bandum ban sineuna




Neujak seumah patong-patong
Bukon Tuhan nyang sibeuna
Meunan sabda Nabiullah

Dum neupeugah dum ayahanda

Padum lawet teuma lheueh nyan
Deungo teelan lon calitra

Bak siuroe dumna kaum
Meuhimpon bak padang raya

Jijak keunan dum meuron-ron
Bak uroe nyan uroe raya
Hana ureueng le di gampong
Rumoh patong ureueng hana

Habeh keunan sikalian
Beusukaan uroe raya

Ibrahim ngieng bak masa nyan
Habeh keunan rakyat teuka

Dalam padang dum meusapat
Dumna rakyat meuseusuka
Ibrahim jak yoh nyan leugat
Bak teumpat patong beurala

Ureueng sinan tan meung sidroe
Tamong sampoe laju sigra

Neungieng patong dum teuduek-duek
Nan nyang ubeut na nyang raya

Neucok galang laju saboh
Patong neuproh seumuanya
Ladom jaroe habeh neukoh
Ladom neuproh bak keupala

Ladom takue le neurupang
Ladom badan neukoh dua
Nyang ladom pha laju neukoh
Tinggai saboh nyang that raya




Patong raya tinggai saboh
Laen reuloh dum sineuna
Neucok galang peuduek laju
Ateueh baho patong raya

Lheueh neusawak nibak baho
Neuwoe laju le u tangga

Iblis laknat bak masa nyan
Dalam padang jijak lanja

Dalam padang troh le sampoe
Peurupa droe ureueng tuha
Ngon ie mata sret meutaloe
Jikheun meunoe yoh nyan sigra

Wahe kaum dum sinaroe
Tuhan geutanyoe ka binasa
Habeh patah gaki jaroe
Ladom sampoe reuloh muka

Ladom takue putoh meukhan
Ladom badan ka jeuet dua
Ladom ulee habeh hanco
Jihindru ngon galang raya

Ban saboh nyan ka meutunggeng
Buet Ibrahim peubinasa

Ban jideungo haba meunan
Bandum yoh nyan teukeujot raya

Yoh nyan bandum laju jiwoe
Hana le nyoe meuseusuka

Oh troh jiwoe dum u gampong
Rumoh patong dum jihala

Jingieng patong habeh reule
Ibrahim le jijak mita

Cok Ibrahim jiba keunan
Tanyong yoh nyan jipareksa




Hai Ibrahim keupeue ka proh
Habeh reuloh dum beurala
Dumna Tuhan habeh reuloh
Pakon kapoh peugah sigra

Pakon kapoh Tuhan kamoe
Peugah jinoe peue kareuna

Seuot Ibrahim meunoe neukheun
Bukon ulon peubinasa

Pakri takheun lon poh Tuhan
Jeh pat galang taeu tanda
Nyan pat galang hana taeu
Ateueh baho Tuhan raya

Nyankeu nyang poh Tuhan laen
Bukohn ulon peubinasa

Han tapateh jak leh tanyong
Ubak Tuhan nyang that raya

Ban jideungo jaweueb meunan
Bandum yoh nyan masam muka
Cok Ibrahim jiba leugat

Ubak deelat Namrud raja

Bandum kaum ka meusapat
Yoh nyan deelat le pareksa
Hai Ibrahim cuba peugah

Pakon kaproh dum beurala

Keupeue kapoh Tuhan kamoe
Dum sinaroe ka binasa
Ibrahim neujaweueb leugat
Ampon deelat po meukuta

Bukon ulon tuanku jroh
Nyang seumeupoh Tuhan raya
Tuhan raya lam kawan nyan
Nyang poh laen hai meukuta

Sabab galang sinan lon eu
Ateueh baho Tuhan raya
Saleh peue-peue kadang salah
Jeuet amarah Tuhan gata

Dilon hana pi meung lon eu
Jeuet tuanku tapariksa

Cuba tanyong hai sulotan
Ubak Tuhan nyang that raya

Pakon kapoh Tuhan laen
Sampoe bandum ka binasa
Pakon Tuhan jeuet beungeh that
Tanyong leugat po meukuta

Meunyo Tuhan jeuet meututo
Teuntee laju jipeunyata

Ban jideungo jaweueb meunan
Bandum yoh nyan malee raya

Bandum kaum teukui ulee
Sangat malee hana tara

Yoh nyan bandum pike keudroe
Ulah bagoe wayang seunda

Siulah sang geupeuwayang
Sabab Tuhan tan suara

Siulah sang geupeudapat

Jeuet malee that kaum dum na

Hana sapeue jeuet jipeugah
Teuhah babah mantong nyang na
Ibrahim ngieng meunan ulah
Marit pantah nyang mulia

Wahe kaum sikalian

Seumbah Tuhan po nyang Esa
Nyang peujeuet sigala alam
Jen ngon insan dum sineuna

Nyang bri seunang deungon susah
Nyang bri meugah deungon hina
Nyankeu Tuhan po ku Rabbi
Nyang ek neubri dum peukara

Keupeue tajak seumah patong
Nyan hai kaum sisat raya
Hana sapeue ek jitulong

Uleh patong akan gata

Han ek jibri seunang meularat
Sangat sisat nyan keurija
Pakon gata sangat beubai
Hana akai ngon bicara

Han teusawo ngon pikiran
Takheun Tuhan patong beurala
Nyankeu buet nyang sangat sisat
Paleng leugat jinoe gata

Seumah Tuhan po hadarat
Bek le sisat gata dum na
Nyang peujeuet sigala alam
Nyankeu Tuhan nyang sibeuna

Ban jideungo haba meunan
Bandum yoh nyan seungab raya
Hana sidroe nyang jeuet jaweueb
Bandum seungab hana haba

Ladom kaum ka troh pike
Dalam hate kira mira

Walee Ibrahim jih aneuk miet
Nyang jimarit that sibeuna

Meunan ladom leumah pike
Hana lahe nyan u lua

Padum na treb seungab meunan
Marit yoh nyan sidroe hamba

Marit sidroe lam kawan nyan
Meunoe macam jibeukata
Wahe kaum dum sinaroe
Dum geutanyoe tatupeue ka

Si Ibrahim nyankeu sidroe

Nyang poh nyoe Tuhan beurala
Nyankeu budak nyang poh Tuhan
Pakri jalan tabicara

Jinoe nyang got bak lon pike
Keu jih tabri azeueb seksa
Dum geutanyoe ka tatupeue
Tuhan geutanyoe tan suara

Tuhan han jeuet geumeututo
Keu peue jiyue tanyong teuma
Bak lon pike jinoe nyang got
Jih nyan tatot lam neuraka

Dalam apui jinoe tatot

Hana patot meunan haba

Oh lheueh keunan jih tassumpom
Tapeugot lom Tuhan beurala

Seuot laen teuma meunoe
Nyang got jinoe bah tasula
Bah tapeuek ateueh teupang
Mangat rijang jih binasa

Hingga teuma wahe teelan
Macam-macam leumah bicara
Di po nyoe jipeugah meudeh
Di po jeh meunoe bicara

Macam-macam leumah pike
Meung poh mate nyang mulia
Lheueh nyan teuma putoh pakat
Suroh deelat Namrud raja




Suroh nibak raja Namrud

Jiyue tot Ibrahim muda
Jipeugot le teuma leugat

Saboh teumpat nyang that raya

Peuet boh sagoe peugot teumpat
Jiturab ngon batee lingka

Buju linteueng sireutoh hah
Dumnan luah didalamnya

Manyang teuma pi sireutoh
Bandum jiboh batee lingka
Lheueh jiturab deungon batee
Pasoe kayee u dalamnya

Sidroe ureueng saboh ikat
Kayee leugat keunan jiba
Hingga sampoe han lot teumpat
Rame rakyat dum keunan ba

Hase kayee dum u dalam
Jitot yoh nyan laju sigra
Hu le apui meujeureulah
Seuuem leupah hana tara

Suroh Namrud laknat Allah
Yue tiek bagah nyang mulia
Apui pi hu raya leugat
Tutong pi that trbh hawa

Han ek le dong sinan beurab
Yoh nyan rakyat surot lanja
Apui maken raya daju

Han jan taeu hu mubura

Seuuem apui han peue peugah
Seuuem leupah awan miga

Dumna nmayang cicem teureubang
Srot u dalam apui raya

Dumnan keu that ka raya hu
Surot laju #gakyat dumna
Maken jarak laju-laju

Di apui hu maken raya

Yoh nyan rakyat bandum susah
Gadoh ilah ngon bicara

Hana troh jitiek Nabiullah

Apui leupah seuuem raya

Yoh nyan rakyat peuek seumah
Bak khalifah Namrud raja
Deelat ampon payong nanggroe
Han troh kamoe le geulawa

Han troh le tiek wahe deelat
Apui sangat seuuem raya
Han jeuet le dong disinan rab
Wahe deelat han le daya

Iblih laknat bak masa nyan
Jijak keunan laju sigra

Oh troh keunan laju jikheun
Nibak ulon na bicara

Tayue peugot saboh peutah
Jih takeubah di ateuehnya
Ngon nyan tasrom dalam apui
Meunan jinoe tabicara

Bak masa nyan iblih laknat
Yue hei leugat tukang dumna
Troh le keunan dumna tukang
Peugot yoh nyan peutah raya

Iblih laknat bri aturan
Ubak tukang yue keurija
Siulah sang amak ayon
Meunan bangon taeu rupa

Oh ka hase peugot peutah
Nabiullah keunan jiba

Gakij jaroe jibeureukah
Ateueh peutah peuduek sigra

Rame ureueng nyang mat taloe
Peuet reutoh droe seumuanya
Rot deh rot noe jimat taloe
Lom siploh droe laen teuma

Nyang mat nibak taloe likot
Iblih laknat dum bicara
Bandum iblih bri aturan
Sikalian dum keurija

Suroh Tuhan po hadarat

Pinto langet neuyue buka
Peureuman Tuhan bak malaikat
Neuyue lihat dum sigala

Hai sigala malaikat

Cuba lihat ulelr gata

Ibrahim geunaseh kamoe
Kusegurah nyoe bak sitreenya

Ka kuseurah ubak musoh
Mangat jipoh ngon jisiksa
Yoh nyan bandum malaikat
Bak hadarat sujud sigra

Ya Tuhanku po di kamoe
Nyankeu sidroe hamba gata
Ube nyang na ateueh bumoe
Nyang na tupeue po keu gata

Nyang meukgaku droe nyan Tuhan
Nyang peujeuet alam dum sineuna
Pakri neujok ubak musoh
Mangat jipoh ngon jisiksa

Lom peureuman Rabbul ’1zzat
Bak malaikat dum sineuna

Hai sigala malaikat

Tron leugat keudeh u donya

Bak Ibrahim jak tron leugat
Na jiharap tulong gata
Meunyo Ibrahim lakee bantu
Tulong laju uleh gata

Meunan peureuman po hadarat
Bak malaikat dum sineuna
Nyoe lon peugah Nabiullah
Ateueh peutah nyang mulia

Cukop ureueng dum mat taloe
Keumeung srom nyoe laju sigra
Jitarek le teuma taloe

Hai teungku droe baten rata

Hana meugrak ateueh bumoe
Peuet reutoh droe ureueng hila
Meung sigeutu hana meugrak
Deungon kheundak Allah Taala

Jitamah lom ureueng tarek
Nyanpi han ek cit jihala
Tamah ureueng laju-laju
Meungsigeutu meugrak hana

Hingga sampoe meuribee droe
Mat bak taloe peutah raya
Taloe peutah dum jitarek
Surak deumpek baten rata

Batan rata cula caloe

Sigeutu nyoe meugrak hana
Tamah ureueng lom yue tarek
Nyanpi han ek cit jihila




Sidroe ureueng ube gitek

Han ek tarek meuleulaksa
Yoh nyan bandum gadoh utoh
Teubiet reuoh basah ija

Azar kalon meunan ulah
Beudoh pantah yoh nyan sigra
Geumat laju taloe peutah
Nabiullah kalon sigra

Ibrahim ngieng teuka ayah
Ubak Allah mohon pinta
Ya Tuhanku po di kamoe
Peutroh jinoe pinta hamba

Neubrit beutroh napsu sitree
Nak bek malee ayah habmba

Bahle tutong hamba teunyoe
Ayah kamoe ka seureuta

Lheueh meulakee Nabiullah
Yohnyan peutah meugrak sigra
Meulambong le yoh nyan peutah
Nabiullah ka lam hawa

Malaikat bandum yoh nyan
Me bak Tuhan po nyang Esa
Ya Tuhanku po di kamoe
Peulara nyoe hamba gata

Bak masa nyan tron Jibrai
Ubak nabi nyang mulia
Tujoh ploh ribee malaikat
Ngon sikeujab ka troh teuka

Yoh nyan Jibrai tanyong leugat
Na taharap tulong hamba
Meunyo gata lakee tulong
Jinoe ulon tulong gata




Ulon peulen dum apui nyoe
Laju jinoe deungon sigra
Ulon kipah deungon sayeuep
Dalam laot lon geulawa

Na taidin ya Ibrahim

Nak lon peulen laju sigra
Ibrahim neujaweueb leugat
Tan lon harap tulong gata

Peue nyang neuyue le hadarat
Nyankeu leugdt takeurija
Na sikeujab lheueh nibak nyan
Troh lom keunan Mikaila

Tujoh ploh ribee malaikat
Tanyong leugat bak saidina
Ya Ibrahim nibak ulon
Lakee tulong uleh gata

Mangat lon poh kaum Namrud
Deungon sayeuep beubinasa
Bah meutanom dalam bumoe
Ban sinaroe kaum raja

Nabiullah jaweueb leugat
Han lon harap hai seedara
Ban nyang suroh Rabbul ’Izzat
Nyankeu leugat takeurija

Troh lom keunan tron Israfil
Lom ngon neume sangkakala
Tujoh ploh ribee malaikat

Neukheun leugat bak saidina

Ya Ibrahim lakee tulong
Nibak uion laju sigra
Mangat mate kaum Namrud
Jinoe kuyub sangkakala



Nabiullah laju jaweueb

Tan makeusud lon seedara

Ban nyang suroh Tuhan makbud
Nyan tapubuet laju sigra

Hana hajat lakee tulong
Ban hukum Allah Taala
Teuma marit lom Jibrai
Deungon nabi nyang mulia

Ya Ibrahim jinoe kaman
Ubak Tuhan mohon pinta
Mohon tatem kamoe tulong
Jinoe mohon bak Rabbana

Lakee tulong ubak Tuhan
Gata teelan bek binasa
Teuma seuot lom Ibrahim
Rabbul 'Azim thee sibeuna

Tuhan nyang thee keu hai ulon
Ban nyang untong ulon rjla

Ban nyang kheundak nibak Tuhan
Di sinan lon hai seedara

Lon srah droe ubak Allah

Ban peurintah Po nyang Esa
Hana ulon lakee tulong

Ban nyang hukum Allah Taala

Hingga teuma wahe teungku
Manyang laju ka lam hawa

Ka rab troh sret lam apui hu
Yoh nyan laju keunan teuka

Teuka cicem saboh keunan
Suroh Tuhan Po nyang Esa
Jijak bantu nyang mulia
Bek binasa lam apui raya

Yoh nyan nabi laju jipot
Deungon sayeuep jih ban dua
Dalam apui nabi ka sret
Cicem jipot nyang mulia

Peureuman Tuhan ubak apui
Peusijuek droe wahe nara
Wahe apui peusijuek droe
Ibrahim nyoe peuseujahtra

Troh lom keunan tron Jibrai
Suroh Rabbi Po nyang Esa
Neuba keunan saboh keurusi
Keuleumbu tire lam suruga

Cok Ibrahim le Jibrai

Ateueh keurusi peuduek lanja
Ikat tire ngon keuleumbu
Apui hu ban siseun lingka

Peusok saboh bajee haloh
That seumeulhoh taeu rupa
Di keulileng Nabiullah
Teubiet pantah ie meumata

Iepi sijuek hana bagoe

Ile keudroe keulileng nya
Timoh kayee lom di sinan
Le that macam bagoe rupa

Ka jimeuon jimeucabeueng
Lom ngon boh dum jai lagoena
Ka teubiet boh rata cabeueng
Ladom geukheun boh deulima

Lom boh anggo dum meukarang
Ladom teelan jabet kuruma
Macam-macam dum buahan
Siulah sang lam suruga




Dua cicem lom di sinan

Jipot yoh nyan nyang mulia
Deungon sayeuep jih dua blah
Sang-sang ulah kipah cina

Saboh di wie saboh uneun
Tahe hireuen taeu rupa
Lingka nabi hanco taeu
Apui hu meubura-bura

Jibeudoh hu meujeureulah
Seuuem leupah troh lam hawa
Nyang rab nabi sijuek sare
Iepi ile sinan lingka

Kayee apui nyang rab sinan
Timoh yoh nyan deungon sigra
Di keulileng timoh bandum
That hijo on taeu rupa

Bak masa nyan ya Jibrai
Rab ngon nabi duek seureuta
Subhanallah wabihamdihi

Kheun Jibrai ya saidina

Ulonteu nyoe hireuen sangat
Lon eu kudrat Allah Taala
Leubeh hireuen lon han sakri
Keu hai nabi amat saba

Han talakee harap bak Allah
Droe taseurah seumata-mata
Sidumnan karonya Tuhan
Keutinggian akan gata

Tuhan neubri keumuliaan
Hana laen miseue gata
Hana laen pi meung sidroe
Awai dudoe miseue gata

Meunan neukheun le Jibrai
Ubak nabi nyang mulia
Hingga teuma wahe teungku
Apui hu meubura-bura

Lingka nabi raya that hu

Laot apui sang-sang rupa
Meunan kheundak nibak Tuhan
Keuhinaan kaum raja

Neubri hina kaum Namrud

Han troh meukeusud ban jirika
Han neupeutroh ban jih meukeusud
Jikeumeung tot nyang mulia

Bak masa nyan Namrud pindoe
Di meuligoe jingieng rupa
Tatkala nyan leumah jingieng
Ibrahikm diateueh geuta

Nabi neuduek bak keurusi
Hana sakri indah rupa

Keurusi jroh hana lawan

Mutu manikam meutatah ratna

Ngon boh kayee dum meutabu
Tire keulumbu that meucahya
Namrud kalon meunan ulah
Teuhah babah sicilaka

Raja Namrud hireuen mandang
Jikalon nyan dum sigala

Hana troh ban jih meukeusud
Bandum buet ka sia-sia

Yoh nyan raja bri peurintah
Bak kafilah rakyat dumna
Na tadeungo wahe kaum
Batee lusong cok le gata




Batee deungon gileng gandom
Keunan tasrom laju sigra
Srom Ibrahim deungon batee
Ateueh ulee tageulawa

Lheueh peurintah nibak deelat
Yoh nyan rakyat le keurija
Batee lusong jicok pantah
Ateueh peutah peuduek sigra

Jisrom laju deungon peutah
Batee sudah troh lam hawa

Oh troh keunan dum jilambong
Ka meugantung dalam hawa

Miseue awan dum meugantung
Jipupayong nyang mulia
Limong reutoh batee lusong
Meugantung teuntang keupala

Teubiet le ie dum disinan
Tamse hujeuen sret u donya
Len le apui yoh nyan leugat
Nyang sinan rab ngon saidina

Hujeuen jitron sangat leubat
Hireuen rakyat dum sineuna
Raja Namrud laknat Allah

Teuhah babah jingieng rupa

Sidroe meuntroe raja Namrud
Nyang teuseubut Haman nama
Jidong sinan yub meuligoe
Tanyong meunoe ubak raja

Deelat ampon syahi alam

Na deuh pandang wahe raja
Keulakuan nyan Ibrahim

Na deuh neungieng he meukuta

Cuba tanyong wahe deelat
Keu jih soe bri meunan rupa
Soe bri keu jih meunan macam
Muliaan dum sigala

Bak masa nyan Namrud la’in
Bak Ibrahim jipareksa

Hai Ibrahim gata sidroe
Geutulong nyoe le Tuhan gata

Dalam apui hana tutong
Tuhan tulong akan gata
Bri keu gata keumuliaan
Macam-macam dum karonya

Teuma jinoe hai Ibrahim
Kubri laen akan gata

Kubri meuh siploh khazanah
Lom kutamah pirak suasa

Siploh khazanah kubri pirak
Ulon bri hak nyang keu gata
Tabri keu lon dum nikmat nyan
Nyang na sinan nibak gata

Nyang ka geubri keuleubehan
Uleh Tuhan toh di gata
Meunan jikheun raja Namrud
Teuma jaweueb nyang mulia

Hai sulotan raja Namrud
Tan meukeusud lon hai raja
Hana hajat meuh ngon pirak
Ilahul hak maha kaya

Nyang bak gata sikalian

Sidroe Tuhan cit nyang peuna
Teuma seuot meuntroe Haman
Jikheun yoh nyan ubak raja




Hai Tuhanku raja deelat
Meusti dapat jih taseksa
Ibrahim kon malaikat

Peue susah that po meukuta

Meusti dapat tapoh mate

Keu jih tabri azeueb seksa
Meunan jikheun meuntroe Haman
Sret le keunan deungon sigra

Bungong apui jipo keunan
Keunong badan sicilaka

Oh ban keunong nibak tuboh
Tutong hangoh jeueb anggeta

Habeh hangoh jeuet keu abee
Sion bulee tinggai hana
Aneuk Namrud tatkala nyan
Jijak keunan kalon rupa

Ngieng Ibrahim di teungoh apui
Tire keulumbu singasana

Dua cicem wie ngon uneuen
Awan meugantung di udara

Lom boh kayee rata cabeueng
Tahe hireuen jieue rupa

Raja Namrud teuma tanyong
Na takalonkhe aneukda

Keulakuan nyan Ibrahim

Na deuh tangieng uleh gata
Aneuk Namrud seuot laju

Ka lheueh lon eu he ayahanda

Hana tutong lam apui hu
Pakon abu iem droe saja
Meuntroe Haman yub meuligoe
Sudah sampoe han meuho ka




Bungong apui bacut jipo
Hana meuho jeuet keu sira
Pakon ayah cit neuiem droe
Hana lagoe neubicara

Dumnan neueu keumuliaan
Keuleubehan dum peukara
Macam-macam karonya Tuhan
Deuh tapandang deungon nyata

Tuhan Ibrahim hai du badan
Nyankeu Tuhan nyang sibeuna
Nyan nyang patot wahe ayah
Beutaseumah dum tarata

Namrud deungo aneuk peugah
Beungeh leupah hu ngon mata
Aneuk yoh nyan laju jidhot
Ka jicarot jiseurapa

Peue kapeugah nyang han patot
Kah ubit-ibit le that haba
Macam-macam keunong carot
Raja Namrud beungeh raya

Aneuk Namrud nyang meutuah
Jijak pantah rab saidina

Bab Ibrahim lam apui hu
Jikheun laju meunoe haba

Ya Ibrahim ulon jinoe

Lon ikot nyoe Tuhan gata
Ulon tamong bak Iseulam
Agama nyang that sibeuna

Tapeurunoe ulon tuan

Lon beuiman deungon gata
Nabiullah yoh nyan leugat
Neupeusyahdat aneuk raja



La ilaha illallah

Ibrahim khalilullah

Aneuk Namrud le meungucap
Kalimah syahdat laju sigra

Hate yakin deungon kuat
Jimeusyahdat aneuk raja
Ka jitamong agama Iseulam
Kuat iman dalam dada

Nabi neukheun teuma lheueh nyan
Jak hai teelan beuseujahtra

Tuhan peulara sikalian
Mudah-mudahan lam bahgia

Aneuk Namrud lheueh nibak nyan
Jijak rijang bak ayahanda

Oh troh keunan ubak ayah

Ka jipeugah meunoe haba

Pakon ayah han neuiman
Akan Tuhan nyang sibeuna
Han neuikot ngon Ibrahim
Nabi karim hana tara

Di ulon ka masok Iseulam

Lon beuiman hai ayahanda
Namrud deungo dum peuneugah
Laknat Allah beungeh raya

Jiyue drop le laju pantah

Jiyue keubah lam peunjara
Troh le ureueng laju keunan
Keumeung drop nyan aneuk raja

Tatkala nyan ngon grak Tuhan
Troh le awan keunan teuka
Nibak langet keunan le sret
Laju seupot glap gulita

Han deuh le ngieng aneuk Namrud
Jibalot le awan miga

Jicok laju uleh awan

Jiba yoh nyan deungon sigra

Laju jiba bak buket Kaf
Jijak keubah aneuk raja
Teutap sinan troh kiamat
Pubuet taat ‘keu Rabbana

Ban jikalon uleh kaum

Yoh nyan bandum hireuen raya
Keumuliaan Nabi Ibrahim
Leumabh jingieng deungon nyata

Siteungoh kaum bak masa nyan
Jibeuiman keu saidina
Jitamong agama nabi

Teutapi dalam rahsia

Bek jitupeue uleh Namrud
Jitakot keunong enanya
Hingga teuma hai teungku droe
Troh peuet uroe disinan ka

Len le apui dum sinaroe
Beudoh jinoe nyang mulia
Woe u rumoh po samlakoe
Troh le sampoe ubak bunda

Bunda kalon aneuk ka woe
Hana bagoe neucom neuwa
Ngon ie mata sret meutaloe
Ka troh tawoe bijeh mata

Le that aneuk tulong Tuhan
Gata intan lam seujahtra

Sidroe Tuhan dum nyang tulong
Yoh manyak phon dalam guha




Hireuen azeueb sigala kaum

Oh jikalon he aneukda

Bandum ureueng hireuen mandang
Karonya Tuhan dum keu gata

Teuma sabda Nabiullah

Dum neupeugah ubak bunda
Dilon hai ma suroh Tuhan

U nanggroe Syam neuyue bungka

Lon neuyue jak u manggroe Syam
Uleh Tuhan nyang kuasa

Seuot bunda teuma rijang

Tajak intan beuseujahtra

Jak hai aneuk beuseulamat
Beujeuoh laknat jarak mara
Ban nyang suroh nibak Tuhan
Laju rijang takeurija

Azar yoh nyan pi ka troh woe
Duek sinan toe ngon aneukda
Yoh nyan marit Nabiullah
Dum neupeugah bak ayahanda

Droe nyan jinoe wahe ayah
Seumah Allah Po nyang Esa
Nyang peujeuet sigala alam
Jen ngon insan dum sineuna

Nyang bri seunang deungon susah
Nyang bri meugah deungon hina
Nyankeu Allah Po ku Rabbi
Nyang ek neubri dum peukara

Nyang ek peuna deungon peutan
Nyankeu Tuhan yang sibeuna
Nyan taseumah wahe ayah

Bek le seumah patong beurala

Hana sapeue ek jitulong

Uleh patung hai ayahanda
Han ek jibri seunang meularat
Sangat sisat nyan keurija

Azar yoh nyan meunoe jaweueb
Hai aneuk cut nyang jroh rupa
Keupeue tayue seumah Tuhan
Nyang meung deuh tan taeu rupa

Tayue tinggai seumah patong
Nibak ulon uleh gata

Nyang geuseumah le nek moyang
Nyankeu Tuhan dum beurala

Patong beurala nyankeu Tuhan
Nenek moyang nyan geupuja
Nabiullah deungo meunan
Jaweueb yoh nyan nyang mulia

Neudeungo lon wahe ayah
Neuseumah Allah Taala

Nyan dilee kon wahe ayah
Geuseumah le moyang dumna

Nyang geuseumah le nek moyang
Nyankeu Tuhan nyang sibeuna
Nyang peujeuet dumna geutanyoe
Langet bumoe seumuanya

Buleuen bintang mata uroe
Dumpeue bagoe Tuhan peuna
Nyankeu Tuhan po geutanyoe
Nyan jinoe seumah le gata

Nyankeu Tuhan po geutanyoe
Nyan jinoe seumah le gata
Bek le ayah seumah patong
Neupateh lon hai ayahanda



Hana sapeue ek jitulong
Uleh patong akan gata

Bek le ayah dalam sisat
Paleng leugat jinoe sigra

Seumah Tuhan po hadarat
Bek le sisat syaitan daya
Azar seuot teuma leugat
Bek le that tapeugah haba

Bek troh dua seun tapeugah
Jak weh pantah jinoe gata
Jak weh laju bek le sinoe
Lam ruloh nyoe minah sigra

Sang kira kon na kupike
Susah hate bunda gata
Jinoe laju kuyue rajam
Ateueh tapang kuyue sula

Kuyue rajam deungon batee
Ateueh ulee yue geulawa
Atawa kuyue poh bumate
Bek sinoe le taduek gata

Jaweueb Ibrahim jinoe jadeh

Cit lon meung weh hai ayahanda
Lon keumeung jak u nanggroe Syam
Suroh Tuhan Po nyang Esa

Hon iyang neuyue uleh Tuhan
Keunan ulon hai ayahanda
Bahwa Tuhan ka neuampon
Desya ulon dum sigala

Meunan sabda Nabiullah
Ubak ayah neupeuhaba
Hana istigfar Nabiullah
Ubak Allah akan ayahanda




Meulainkan ban nyang janji
Nyan ka geubri keupadanya
Nyakni meunyo geumeu iman
Akan Tuhan dan nabinya

Pubuet taat deungon iman
Baro gob nyan ampon deesya
Meunyo gob nyan dalam kafe
Hana neubri ampon deesya

Bungong rom ngon bungong peukan
Campuran ngon bungong jeumpa
Hana that jeuet lon keumarang

Han got reumbang pakhok rika

Koh iboh gle laya eumpang

Koh iboh blang manyum tika
Beukit meunan han got reumbang
Keu lon tuan bek seurapa

Di laot riyeuek meualon
Angen jitron barat daya
Teuduek oh noe saboh suson
Nyoe lon puphon laen pula

AMMA BAKDU hai meutuah
Nabiullah lon hareutoe

Lheueh meututo deungon ayah
Neutron pantah dirumoh droe

Teubiet dalam nanggroe Kufah
Neucok langkah po samlakoe
Tinggai po ma deugnon ayah
Neumeulangkah laju sidroe

Neukeumetung jak unanggroe Syam
Suroh Tuhan po alam nyoe

Padum lawet neubeurjalan
Neuharong blang huteuen duroe



Hingga sampoe Nabiullah
Neulangkah bak saboh nanggroe
Nanggroe Khazan nyan geupeugah
Ka troh langkah po samlakoe

Neungieng ureueng lam nanggroe nyan
Dum pakaian ngui di asoe

Pakaian jroh ngui di badan

Ureueng agam dum sinaroe

Taloe jalan dum ureueng jak
Jroh meusigak taeu bagoe
Bandum taeu lagak-lagak
Hate galak barangkasoe

Nabiullah kalon rupa

Laju sigra neutanyong proe
Ho keumeung jak bandum gata
Lon eu rupa jroh han bagoe

Ngon pakaian sangat indah

Ho bu. langkah dum sinaroe
Ureueng nyan dum seuot pantah
Jipeugah bak nabi sidroe

Kamoe kheundak jak bak raja
Neuyue teuka dum sinaroe
Raja kamoe hei seedara
Aneuk dara gah na sidroe

Nama geukheun Siti Sara
Indah rupa hana bagoe

Rupa indah hana peue kheun
Tiwah buleuen peuet blah uroe

Ilok pareh hana sakri
Budiadari umpama proe

Na tamse meuh cahya badan
Tamse intah cahya gigoe

Jareueng bandeng ngon teuladan
Hate rawan baranggasoe

Han tatukri peugah mise

Troh teulangke geunap uroe

Ka padum krong habeh pade
Bu teulangke hana sunyoe
Teulangke dum keunan teuka
Suroh raja laen nanggroe

Jijak lakee dum meukawen
Puteh licen deungon putroe
Tuan putroe hana neutem
Meukawen deungon barangsoe

Hana suka dara baro

Tueng keu judo pileh keudroe
Soe nyang suka dara baro

Nyan teungku e jeued keu lakoe

Nyankeu sabab hai seedara

Kamoe teuka dum sinaroe

Kamoe meujak bandum keunan

Soe nyang seunang gigieng le putroe

Nabi deungo haba meunan

Laju yoh nyan neutanyong proe
Jeuet ulon jak sajan gata

Jak ngieng rupa pakri bagoe

Ureueng nyan dum seuot pantah
Han peue salah po samlakoe
Hana sapeue pi na salah

Jeuet meulangkah barangkasoe

Bak masa nyan nyang mulia
Neujak lanja keunan sampoe
Ngon ureueng nyan dum seureuta
Rame raya hana bagoe



Tujoh uroe nyang meunan ka
Ureueng teuka hana padoe
Tiep-tiep uroe rame raya
Ureueng teuka meugantoe-gantoe

Hingga teuma bak uroe nyan
Troh le keunan po sam lakoe
Nabi neuduek dalam kawan
Hana lawan rame tuloe

Rame rakyat hana peue kheun

Han lot mideuen raja nanggroe

Duek meuseuf-seuf jroh meureuntang
Ngon pakaian peunoh asoe

Nabiullah duek di teungoh
Ureueng peunoh dum sinaroe
Hingga teuma hai seedara
Troh kutika teubiet putroe

Ka troh watee dara baro

Jak ngieng judo nyang galak droe
Teuma teubiet bungong kundo
Hireuen tahe taeu bagoe

Jiireng le aneuk dara

Muda-muda dum sinaroe
Tujoh reutoh aneuk dara
Jak seureuta tuan putroe

Bandum jroh indah rupa

Galak suka barangkasoe

Putroe teuduek bak usongan
Tamse buleuen peuet blah uroe

Tire keulumbu sutra haloh
That seumeulhoh taeu bagoe
Ngon pakaian peunoh tuboh
Incien siploh sok bak jaroe




Mat bak jaroe boh limo meuh
Cahya peungeuh sang meuk uroe
Keudeh keunoe taka lon deuh
Miyub ateueh indah han soe

I[lok pareh hana lawan

Tiwah bintang buleuen uroe
Soe nyang kalon hate rawan
Nyum bek leukang taeu bagoe

Jiusong le aneuk dara

Jipeulingka tuan putroe

Putroe jiba peukeulileng

Cut putroe ngieng yoh nyan keudroe

Keudeh keunoe putroe pandang

Saleh soe nyang jeuet keu lakoe

Saleh nyang toh jeuet keu judo 2
Dara baro pileh keudroe

Hingga sampoe rab Ibrahim
Leumah neungieng uleh putroe
Oh ban leumah cut putroe ngieng
Rupa canden hana bagoe

Boh limo meuh nibak tangan
Neusrom keunan udeh putroe
Cut putroe jok keu Ibrahim

Neusuet incien lom bak jaroe

Yoh nyan incien lom putroe jok
Yue peusok keu po samlakoe
Lheueh nyan teuma laju rijang
Putroe riwang u meuligoe

Rakyat kalon meunan macam
Jicok yoh nyan po samlakoe
Jipeuduek le lam usongan
Bak sulotan jime sampoe



Laju jiba u istana

Ubak raja ayah putroe

Oh troh keunan ubak raja
Neungieng rupa that samlakoe

Hana lawan indah rupa

Hu meucahya neueu bak dhoe
Bak dhoe nabi that meucahya
Jroh that rupa hana bagoe

Nyankeu cahya Rasulullah
Nabi meugah akhe dudwe
Muhammad Rasulullah
Cahya limpah hana bagoe

Yoh nyan marit po teuraja

Bit sidara utoh han soe

Carong leupah bak jimita

Nyang jroh rupa tueng keu lakoe

Nyang na bacut keusalahan
Ureueng nyan ureueng meuranto
Akan teutapi han cit salah

Rupa indah that samlakoe

Yoh nyan raja neupareksa
Hai aneukda pat bu nanggroe
Siri gampong keunoe teuka
Soe nan gata hai samlakoe

Ho keumeung jak hai aneukda
Soe ngon gata keunoe sampoe
Teuma seuot Nabiullah

Bak khalifah neuhareutoe

Gampong ulon di nanggroe Kufah
Kheundak langkah u Syam nanggroe
Ibrahim nan ulon tuan

Hana rakan lon meung sidroe




Meunan narit nyang mulia

Poteu raja lom tanyong proe

Peue buet aneuk u nanggroe Syam
Peugah intan ubak kamoe

Jaweueb nabi alaihissalam

Suroh Tuhan bak lon sidroe

Lon neuyue jak u nanggroe Syam
Uleh Tuhan po geutanyoe

Oh lereueh habeh dum pareksa
Poteu raja lon hareutoe

Yue krah rakyat meuntroe panglima
Laen teuma dum sinaroe

Yue tron bandum tuha muda
Tinggai bek na pi meung sidroe
Ulon kheundak meukeurija
Aneuk dara ka na lakoe

Lheueh peurintah nibak raja
Bujang sigra beudoh jinoe
Jikrah rakyat dum seumua
Panglima wazir ngon meuntroe

Alem paki tuha muda

Gasien kaya jeuoh ngon toe
Jipalee gong deungon mong-mong
Baroh tunong rakyat sampoe

Jitron rakyat han peue tanyong
Agam inong dum sinaroe
Padumna treb dudoe hingga
Dalam kuta rakyat ka dhoe

Teuma suroh nibak deelat
Pubuet leugat peurintah nyoe
Tasie keubeue ban nyang hajat
Ban nyang mangat bak geutanyoe




Saket mangat rugoe laba
Sangat keuta ulonteu nyoe
Lheueh peurintah nibak deelat
Bandum rakyat seuon jaroe

Jipubuet le teuma leugat

Ban nyang deelat suroh bunoe
Jipeugot le ngon bantayan
Ban aturan meuduek adoe

Sie ngon keubeue laju sigra
Kibah unta dum sinaroe

Yoh nyan bandum tolak hawa
Raja-raja wazi meuntroe

Alem paki tuha muda
Meuseusuka dum sinaroe
Lom jipeugot ngon peurasan
Ban lakuan meudeuk adoe

Maseng-maseng ban aturan
Peurasan meuribee bagoe
Saboh bangon mubangsawan
Saboh macam nyang gule droe

Saboh sagoe nyang peh geundrang
Jimeudendang panton nyanyoe
Ta’ti ’a’i tango ca’ci

Suleng bangsi meuploh bagoe

Beudoh linggang dum jinari
Jikab bibi jihing gigoe
Aneuk dagang aneuk jati
Hana sakri jigule droe

Jimeucukeh jimeuwayang
Dara agam han thee keudroe
Meuploh bagoe taeu macam
Ngon pakaian peunoh asoe

Oh tadeungo roh bak tajak
Teuka galak barangkasoe
Agam dara keunan jijak
Hate galak hana bagoe

Oh troh keunan talak hawa
Tuha muda dum sinaroe
Nyang hana jak leupah subra
Meuseurapa hana padoe

Hana teudoh jimeugeucang

Sabab jitham uleh lakoe

Agam paleh ta’un kuran

Han jeuet reunggang deungon binoe

Oh kumeujak cit ka tatham

Mate keucang buya eumpoe

Han jeuet jeuoh bungkoh reunggang
Nyankeu agam waba han soe

Han tom digob meunan taeu
Leupah ceumuru bit agam nyoe
Digob hana agam ceumuru

Kon ban laku sirimueng tampoe

Meunan haba dara sang badu
Han sigeutu pike keudroe
Jiniet lakoe sang mie dapu
Jikheun laju ban galak droe

Di gata bek hai nyak meulu
Meunan laku carot lakoe

Le that deesya bak Tuhanku
Lam apui hu page dudoe

Geubri azeueb lam neuraka

Nyang darohaka nibak lakoe
Nyankeu lon kheun hai nyak cahya
Bek digata meunan bagoe




Lagi hai nyak po mulia

Le that pahala uroe dudoe

Lon peugah nyoe kon keu gura
Meunan sabda nabi geutanyoe

Buet peurasan le that ulah

Han lon peugah panyang rumpoe
Macam-macam dum peurasan
Han ek teelan lon hareutoe

Han ek habeh ulon satoh

- Babah keuboh kuweut jaroe
Bak siploh-ploh lon cok saboh
Meung bek gadoh punca taloe

Maklum teungku sikalian
Buet sulotan raja nanggroe
Hingga sampoe wahe teelan
Tujoh malam tujoh uroe

Raja nanggroe meukeurija
Meuseusuka dum sinaroe
Makeuen minom dum sigala
Riyoh subra hana bagoe

Lheueh nyan teuma wahe sahbat
Suroh deelat raja nanggroe
Suroh raja nyang khalifah

* Yue peunikah laju jinoe

Poteu raja bri wakilah

Yue peunikah tuan putroe
Teungku kadi le peunikah
Kabui pantah le samlakoe

Lheueh nyan raja bri seudeukah
Meuh meuntah ngon intan pudoe

Ka habeh buet seumpurna

Lheueh nyan teuma maseng dum woe

Rakyat bandum woe keumbali
Tinggai nabi deungon putroe
Beudoh jak eh malam jula
Ateueh keuta intan pudoe

Keudeh keunoe hana peugah
Kalam patah wahe adoe
Hingga teuma alaihissalam
Teutap sinan deungon putroe

Manyoh meusyen hana tara
Galak suka bandua droe
Padum buleuen teutap meunan
Marit yoh nyan bak siuroe

Wahe judo putroe muda

Hajat hamba hai sambinoe

Lon kheundak jak u nanggroe Syam
Suroh Tuhan bak lon sidroe

Pakri pike nibak gata

Lon meung bungka sigra jinoe
Tabri idin po jroh rupa

Akan hamba hai sambinoe

Nyankeu pocut hajat hamba
Seuot sigra tuan putroe
Meunyo neujak judo badan
Ulon sajan neuba sidroe

Bek disinoe lon neukeubah
Seutot langkah :hai judo droe
Meunyo sinoe lon neukeubah
Meuhat susah akhe dudoe

Takot reubah lam-lam parek

Han soe tarek ulon sidroe
Meunan neukheun putroe canden
Teusinyom neukhem po samlakoe



Teuma marit alaihissalam

Ngon cut intan nyang sambinoe
Meunyo meunan po jroh rupa
Bak ayahanda jak hareutoe

Lakee idin bak ayahanda

Deungon bunda tuan putroe
Putroe deungo meunan ulah
Beudoh pantah neujak jinoe

Oh troh keunan putroe langkah
Seumah ayah gaki jaroe
Seumah ibu ngon ayahanda
Putroe muda le hareutoe

Deelat ampon ayah bunda
Bacut haba hibak lon nyoe

Judo ulon hai ayahanda
Kheundak bungka laen nanggroe

Neukeumeung jak u nanggroe Syam
Ulon tuan pakri jinoe

Ban neudeungo haba meunan

Marit yoh nyan raja nanggroe

Wahe aneuk nyang meutuah
Seutot langkah bungong uroe
Seutot judo hai aneukda
Hana laba tinggai sinoe

Hon yang langkah judo muda
Keunan gata hai sambinoe
Beugot aneuk bungong giri
Bak suami peureundah droe

Meunan sabda nibak duli
Cut putroe ti seuu asoe
Mangat hate putjoe muda
Neuidin ka le ayah droe

Seumah ayah deungon bunda
Riwang lanja bak judo droe
Putroe peugah dum sigala
Galak suka ban dua droe

Mangat ate hana tara
Hingga teuma singoh uroe
Oh lheueh idin dum sigala
Nibak raja ayah putroe

Beurangkat le laju sigra

Ate suka hana bagoe
Neukeumeung jak u nanggroe Syam
Suroh Tuhan poteu sidroe

Ateueh unta neumeukandran
That analan taeu bagoe

Soe nyang kalon tahe hireuen
Tamse buleuen deungon uroe

Padum lawet sabe neujak

Hingga troh bak saboh nanggroe
Nama geukheun nanggroe Khamsu
Keunan laju ka troh sampoe

Raja Khamsu sangat jeuheut
Gob jireubut dum sinaroe
Areuta gob han jeuet jieu
Jicok laju hai teungku droe

Inong gob got han jeuet jingieng
Sangat lalem raja pindoe

Ban troh keunan Nabiullah
Neudeungo gah meunan bagoe

Neungo raja lalem leupah
Peugot pantaih saboh peutoe
Peugot saboh peutoe raya
Putroe Sara le neupasoe




Keunan neuboh putroe muda
Ateueh unta peuduek dudoe

Lheueh nyan neujak laju leugat
Hingga troh rab raja nanggroe

Nabi neujak taloe jalan
Deuh jipandang po samlakoe
Jikalon le hamba raja

Laju sigra jak hareutoe

Jijak peugah ubak raja

Hai meukuta tanglong nanggroe
Jeh pat sidroe ureueng muda
Lon eu jiba saboh peutoe

Peutoe raya hai sulotan
Didalam saleh peue asoe
Raja deungo meunan macam
Ka drob rijang kaba keunoe

Kaba keunoe laju rijang

Lon meung kalon peue na asoe
Tatkala nyan jidrob lanja
Teuma jiba po samlakoe

Jiba laju ubak raja

U istana hingga sampoe

Yoh nyan raja le pareksa

Hai peumuda peue lam peutoe

Peue asoe lam peutoe raya
Cuba sigra tahareutoe

Seuot nabi nyang mulia

Han sapeue na dalam peutoe

Nyang na sinan wahe raja
Cit seedara ulon sidroe
Raja deungo meunan ulah
Bri peurintah laju jinoe

Yue cok peutoe laju yoh nyan
Yue peutamong lam meuligoe
Lom jiyue ba nyang mulia
Lam peunjara jiyue pasoe

Lheueh peurintah nibak raja
Laju jiba po samlakoe
Jipeutamong lam peunjara
Suroh raja laknat pindoe

Bak masa nyan nyang mulia
Duka cita hana bagoe

Masa nyan that susah ate
Tron Jibrai teuma dudoe

Oh troh keunan tron Jibrai

Ubak nabi neukheun meunoe
Ya Ibrahim bek le susah
Potallah tulong jinoe ‘

Barangkasoe han ek pubuet
Buet nyang jeuheut keu geutanyoe
Jinoe hijab tuhan buka

Nibak mata gata sidroe

Jeuet takalon deungon nyata
Pakri rupa taeu bagoe
Lheueh tapeugah dum sigala
Jibrai ka laju neuwoe

Tatkala nyan kheundak Allah
Hijab teuhah hai teungku droe
Ibrahim ngieng yoh nyan pantah
Cit deuh leumah dum sinaroe

Hana padok nibak mata

Uleh rupa disinan toe

Nyoe lon peugah raja Khamsu
Jiyue laju buka peutoe



Leumah putroe bungong meulu
Jibeudoh hu tamse uroe

Rupa indah that seumeulhoh
Cahya peungeuh lam meuligoe

Ban jikalon got that rupa

Ate suka raja pindoe

Jipeurab le jikeumeung wa

Yoh nyan sigra hai teungku droe

Meukeumat le gaki raja
Meugrak hana nibak bumoe
Jieu gaki ka meukumat
Jikeumeung mat deungon jaroe

Oh ban meugrak jikeumeung wa
Puntong sigra raja pindoe
Puntong jaroe bandua blah

Yoh nyan susah hana bagoe

Nabiullah lam tutupan

Deuh neupandang dum sinaroe
Hana padok meung sigeutu
Miseue neueu disinan toe

Raja kalon jaroe puntong
Lakee ampon ubak putroe
Wahe putroe nyang jroh rupa
Ampon deesya ulonteu nyoe

Lakee do’a bak Tuhan gata
Puleh sigra jaroe kamoe
Beuek muwoe jaroe hamba
Mohon sigra do’a jinoe

Ulon peulheueh jinoe gata
Ngon seedara bandua droe
Putroe deungo meunan haba
Mohon sigra neuleueng jaroe

Putroe lakee ubak Tuhan
Puleh tangan raja pindoe

Oh lheueh putroe lakee do’a
Muwoe teuma laju jaroe

Puleh jaroe lom meuriwang
Lheueh nibak nyan wahe adoe
Oh ban jingieng jaroe ka na
Jikeumeung wa lom cut putroe

Baro meugak jikeumeung wa
Puntong sigra miseue bunoe

Ka puntong lom miseue nyang ka
Yoh nyan raja lom kheun meunoe

Lakee ampon laju sigra
Han le Ton wa gata jinoe
Wahe inong nyang jroh rupa
Ampon deesya ulonteu nyoe

Putroe mohon ubak Tuhan
Lom meuriwang dua jaroe
Meuwoe jaroe miseue nyang ka
Lom jimeung wa tuan putroe

Kali keulheue lom jimeung mat
Puntong leugat miseue putroe
Yoh nyan raja yo meutat-tat
Teumakot that han abagoe

Leungo atot jeueb-jeueb urat
Jikheun leugat ubak putroe
Jinoe laju ulon taubat

Bak hadarat Tuhan sidroe

Lon beu iman Tuhan gata

Ka lon rasa dum sinaroe

Han lon pubuet le enanya

Lagee nyang ka lon pubuet nyoe



Seuot putroe nyang jroh rupa
That bahgia gata jinoe

Jinoe raja pulang sigra

Dum hareuta gob sinaroe

Hareuta gob pulang leugat
Wahe deelat raja nanggroe
Tuhan neubri bahgia that

Donya akherat hana rugoe

Putroe mohon bak Tuhanku
Muwoe laju dua jaroe
Tatkala nyan raja Khamsu
Tanyong laju ubak putroe

Wahe inong nyang jroh rupa
Lam peunjara di gata‘soe
Saleh cit soe nyan di gata
Cuba sigra tahareutoe

Seuot putroe laju rijang
Dilon tuan nyankeu lakoe
Nabi Ibrahim Alaihissalam
Teuseubut nan tuanku droe

Yoh nyan raja bri peurintah
Peulheueh pinto kaba keunoe
Oh lheueh suroh bak khalifah
Jiba bagah po samlakoe

Jipeuteubiet lam peunjara
Ubak raja jiba sampoe

Oh troh keunan nyang mulia
Beudoh raja mumat jaroe

Lakee meuah dum sigala

Ube nyang ka dum sinaroe
Lheueh nyan jibra peusalenan
Dum pakaian nyang got bagoe

Pakaian nyang indah-indah
Dum hadiah raja nanggroe
Jibri sidroe aneuk dara

Jeuet keu sahaya tuan putroe

Raja bri keu putroe Sara
Taeu rupa that sambinoe
Umu baro dua blaih thon
Tamse buleuen peuet blaih uroe

Raja Khamsu le meusabda
Cok keu gata budak sidroe
Ulon bri keu gata dua

Ho nyang suka taba jinoe

Lheueh nibak nyan Nabiullah
Neucok langkah po samlakoe
Beurangkat le laju pantaih

Ngon cut indah nyang sambinoe

Sidroe budak bri le raja
Lhee seureuta neujak jinoe
Teuma marit putroe siti
Ubak Nabi neuhareutoe

Dum neupeugah haba raja
Dalam masa puntong jaroe
Teuma seuot Nabiullah

Han peue peugah cut sambinoe

Han peue po cut ta riwayat
Deuh lon lihat dum sinaroe
Neupeuleumah le hadarat
Buka hijab bak lon sidroe

Teuma tanyong Nabiullah
Bak cut indah tuan putroe
Wahe judo putroe intan

Soe geuhei nan si inong nyoe



Teuma seuot putroe Sara
Hai kakanda han lon tusoe
Hana ulon tusoe nama
Seuot teuma po samlakoe

Meunyo meunan putroe muda
Siti Hajar tahei jinoe

Siti Hajar ulon boh nan

Hai cut intan tuan putroe

Hingga teuma wahe teelan
Geujak rijang le ban lhee droe
Ateueh unta geumeukandran
That analan taecu bagoe

Padum lawet neubeujalan

U nanggroe Syam troh le sampoe
Troh nabi bak saboh duson
Nama geukheun hai teungku droe

Palastina nama duson

Piyoh sinan teuma jinoe
Saboh padang nyang that luah
Nabiullah kalon bagoe

Hana kayee pi meung sibak
That meuhalak luah han soe
Bak masa nyan tron Jibrai
Ubak nabi keunan sampoe

Oh sare troh saleuem neubri
Seuot nabi teuma dudoe

Ya Nabiullah kehun Jibrai
Peureuman Rabbi lon ba keunoe

Ubak gata suroh Tuhan
Neuyue pandang sigala bumoe
Ube nyang deuh gata pandang
Kayee rijang timoh sinan

Raseuki sigala insan

Timoh sinan dumpeue bagoe

Nabi deungo peureuman Tuhan
Laju yoh nyan neupandang bumoe

Bak masa nyan Alaihissalam
Neupandang sigala bumoe
Hingga sampoe pandang nabi
Bak mata ie dalam bumoe

Ube nyang troh pandang mata
Kayee sigra timoh sinoe
Timoh teuma dum tanaman
Makanan insan sinaroe

Nabiullah sinan piyoh
Peugot rumoh laju jinoe
Nabi peugot saboh teumpat
Sinan teutap deungon putroe

Beurmula jinoe lon peugah ban
Cuco Sam yoh saboh roe
Sigala aneuk cuco Sam

Piyoh sinan dum sinaroe

Sam aneuk Nuh Alaihissalam
Pham hai teelan aduen adoe
Sinan bandum peugot gampong
Peugot duson dum sinaroe

Peuet reutoh boh ka jeuet gampong
Nyankeu kaum nyang duek sinoe
Nabi Ibrahim Alaihissalam

Dum ureueng nyan neupeurunoe

Ilmu syariat ngon tarikat
Lom hakikat dum sinaroe
Seureuta ilmu makrifat
Bandum rakyat neupeurunoe




Meuhimpon le dumna rakyat
Keunan le that jak meurunoe
Padum lawet hingga lambat
Marit rakyat bak siuroe

Ya Nabiullah kamoe harap
Peugot teumpat saboh jinoe
Teumpat kamoe pubuet taat
Pujoe hadarat Tuhan sidroe

Teumpat pubuet keubajikan
Akan Tuhan po alam nyoe
Meunan lakee sigala ahli
Ubak Nabiullah sidroe

Tatkala nyan peureuman Rabbi
Hai Jibrai tajak jinoe

Jak cok saboh batee suruga
Keudeh taba ubak bumoe

Bak Ibrahim taba leugat
Akan kiblat dum sinaroe
Jibrai jak yoh nyan sigra
Lam suruga troh le sampoe

Neucok saboh batee suruga
Laju neuba troh u bumoe
Oh troh keunan ubak nabi
Kheun Jibrai laju meunoe

Ya Nabiullah kheun Jibrai
Peureuman Rabbi lon ba keunoe
Nyoekeu batee lam suruga
Kiblat gata dum sinaroe

Kiblat sigala manusia
Peugot sigra teumpat jinoe

Saboh meuseujid peugot leugat
Bak ibadat dum sinaroe




Bak masa nyan Nabiullah
Peugot pantah peurintah nyoe
Peugot yoh nyan laju teumpat
Pubuet taat dum sinaroe

Padum lawet peugot sabe

Hingga hase ka seuleusoe
Nyankeu meuseujid Baitul Makdis
Jroh peureuseh taeu bagoe

Nyan meuseujid dilee asai

Hingga tinggai troh ngon jinoe
Meunurot kheun ahli tapeuse

Peuet ribee nabi meung kiblat keunoe

Troh bak jameuen Nabi Muhammad
Suroh hadarat pinah dudoe

Pinah kiblat u Ka’batullah

Di nanggroe Makah troh ngon jinoe

Meunan truseubot lam riwayat
Pham hai sahbat barangkasoe
Oh ka hase meuseujid nyan
Minah keunan teuma dudoe

Keunan minah Nabiullah
Deungon zaujah tuan putroe
Teutap sinan nyang mulia
Ngon keuluarga dum sinaroe

Neupeurunoe manusia

Hukum agama dumpeue bagoe
Padum lawet dudoe nibak nyan
Suroh Tuhan poteu sidroe

Tatkala nyan tron Jibrai
Ubak nabi keunan sampoe
Oh sare troh saleuem neubri
Seuot nabi nyang samlakoe



Ya Nabiullah kheun Jibrai
Saleuem Rabbi lon ba keunoe
Suroh Allah Tuhan makbud
Ubak Namrud tajak fiinoe

Ubak Namrud tajak rijang

Yue meuiman Tuhan sidroe

Yue beuiman akan Tuhan

Nyang po alam dum tiep-tiep soe

kareuna Namrud deungon kaum
Kafe bandum nyan sinaroe

Yue beuiman laju rijang
Meunan Tuhan suroh jinoe

Nabi deungo peureuman Tuhan
Kabui yoh nyan po samlakoe
Bungong rom ngon bungong riwat
Meusapat ngon bungong geutoe

Insya Allah wahe sahbat

Ujong ayat bah lon keunoe
Meunyo sot-sot ujong ayat
Kureueng mangat tango bunyoe

Soe nyang deungo rakan sahbat
Bek na upat malam kamoe

Lon seumurat han that lazem
Hana jitem bri le jaroe

Beukit han got bek neukhem-khem
Lon teungku lem dungoe han soe
Puteh-puteh bungong sukon
Didalam on layee keudroe

Teuduek oh noe teungku ampon
Laen suson lon hareutoe

AMMA BAKDU teungku badan
Alaihissalam lon calitra

Lheueh neudeungo peuruemn Tuhan
Beudoh yoh nyan nyang mulia
Hingga hase peukeumah droe
Beudoh jinoe po meukuta

Oh lheueh idin nibak putroe
Po samlakoe laju bungka
Nabi neujak laju sidroe
Tuan putroe hana neuba

Laju yoh nyan neubeujalan
Deungon kandran giduek unta
Padum lawet neusang abrang
Neuharong blang ngon beuluka

Watee uroe neubeujalan

Pat nyang malam meuseuninya
Hingga sampoe nanggroe Kufah
Piyoh payah nyang mulia

Tho ngon reuoh puleh payah
Tamong leupah ubak raja
Ban meuhadap raja Namrud
Neuyue seubot laju sigra

Hai sulotan raja Namrud

Nyoe taseubut uleh gata

La ilaha illallah

Ibrahim Rasulullah Wanabiyyuhu

Yakni bahwa hana Tuhan
Meulainkan Allah Taala
Ibrahim peusuroh Allah

Dan Nabiullah nyang sibeuna

Nyankeu jinoe nyang taikot
Wahe Namrud uleh gata
Tatkala nyan raja Namrud
Jibri jaweueb meunoe haba




Hai Ibrahim tan meukeusud
Ilon ikot Tuhan gata

Hana sapeue lon meukeusud
Bak lon cukop dum sigala

Jinoe ulon kheundak lawan

Lon keumeung prang Tuhan gata
Tuhan langet jinoe kuprang

Han kupantang proe tasangka

Hingga sampoe ulon meunang
Langet manyang ulon raja
Meunan jikheun raja laknat
Troh that sisat sicilaka

Teuma sabda Nabiullah
Dum neupeugah ubak raja
Pakri gata kheundak lawan
Po ku Tuhan maha kuasa

Maha tinggi po ku Tuhan
Han soe lawan Allah Taala
Han ek soe bri keujahatan
Binasaan keupadanya

Meulainkan Tuhan nyang bri
Akan abdi dum peukara

Ho nyang kheundak nibak Rabbi
Keunan neubri wahe raja

Neubri seunang deungon susah
Neubri meugah deungon hina
Teuma seuot raja laknat

Jeuet talihat uleh gata

Nyang takalon hai Ibrahim

Peuet boh cicem kupeulara
Nyang geukheun nan cicem gogasi
Eumpeuen kubri jeueb kutika




Lheueh neudeungo peuruemn Tuhan
Beudoh yoh nyan nyang mulia
Hingga hase peukeumah droe
Beudoh jinoe po meukuta

Oh lheueh idin nibak putroe
Po samlakoe laju bungka
Nabi neujak laju sidroe
Tuan putroe hana neuba

Laju yoh nyan neubeujalan
Deungon kandran giduek unta
Padum lawet neusang abrang
Neuharong blang ngon beuluka

Watee uroe neubeujalan

Pat nyang malam meuseuninya
Hingga sampoe nanggroe Kufah
Piyoh payah nyang mulia

Tho ngon reuoh puleh payah
Tamong leupah ubak raja
Ban meuhadap raja Namrud
Neuyue seubot laju sigra

Hai sulotan raja Namrud

Nyoe taseubut uleh gata

La ilaha illallah

Ibrahim Rasulullah Wanabiyyuhu

Yakni bahwa hana Tuhan
Meulainkan Allah Taala
Ibrahim peusuroh Allah

Dan Nabiullah nyang sibeuna

Nyankeu jinoe nyang taikot
Wahe Namrud uleh gata
Tatkala nyan raja Namrud
Jibri jaweueb meunoe haba




Hai Ibrahim tan meukeusud
Ilon ikot Tuhan gata

Hana sapeue lon meukeusud
Bak lon cukop dum sigala

Jinoe ulon kheundak lawan

Lon keumeung prang Tuhan gata
Tuhan langet jinoe kuprang

Han kupantang proe tasangka

Hingga sampoe ulon meunang
Langet manyang ulon raja
Meunan jikheun raja laknat
Troh that sisat sicilaka

Teuma sabda Nabiullah
Dum neupeugah ubak raja
Pakri gata kheundak lawan
Po ku Tuhan maha kuasa

Maha tinggi po ku Tuhan
Han soe lawan Allah Taala
Han ek soe bri keujahatan
Binasaan keupadanya

Meulainkan Tuhan nyang bri
Akan abdi dum peukara

Ho nyang kheundak nibak Rabbi
Keunan neubri wahe raja

Neubri seunang deungon susah
Neubri meugah deungon hina
Teuma seuot raja laknat

Jeuet talihat uleh gata

Nyang takalon hai Ibrahim

Peuet boh cicem kupeulara
Nyang geukheun nan cicem gogasi
Bumpeuen kubri jeueb kutika

Lon keumeung ek u langet manyang
Lon meulawan Tuhan gata

Tuhan gata jinoe kuprang

Han kupantang peue tasangka

Meunan jikheun laknat Allah
Nabiullah teuma gisa
Jak piyoh bak saboh teumpat
Istirahat nyang mulia

Teutap nabi istirahat

Raja laknat lon calitra
Jipeulara peuet boh cicem
Han jeuet tangieng badan raya

Nyang geukheun nan cicem gogasi
Hana sakri hana raya

Raya badan dicicem nyan

Sabe deungon badan unta

Jibri eumpeuen beungoh supot
Raja Namrud sangat suka

Oh ka rayek dum cicem nyan
Peugot sinan teumpat sigra

Bak rueng cicem jipeugot teumpat
Nyang indah that hana tara
Jeuneh nibak meuh ngon pudoe
Lom sinaroe pirak suasa

Meutatah ratna mutu manikam
Hana lawan that meucahya
Dilangka nyan boh ceuracap
Jeuneh pirak ngon suasa

Bak teumpat duek raja laknat
Mangat bek sret sicilaka

Cit indah that jipeugot teumpat
Nak jilihat le balatandra




Jipeuleumah ubak rakyat
Raja laknat that peurkasa
’Oh ka hase peuleungkapan
Namrud yoh nyan le bicara

Mita akai kheundak teureubang
Langet manyang keumeunghala
Kheundak ek u langet tinggi
Pakri pike ngon bicara

Yoh nyan iblih keunan jijak
Jikheun ubak Namrud raja
Deelat ampon syahi alam
Nibak laman na bicara

Deungo raja jinoe lon kheun

Bek bri eumpeuen cicem raya

Bek bri eumpeuen troh siuroe
Lheueh nyan dudoe meunoe bicara

Ikat eumpeuen nibak runong
Teum taglong u ateuehnya
Kira-kira bek troh jicok

’Oh nan jarak wahe raja

Watee raja po u manyang
Taglong runong u ateuehnya
Meunyo raja tren u bumoe
Eumpeuen jinoe peutren sigra

Surung eumpeuen blah u meuyub
Cit jiseutot laju sigra

Ho nyang eumpeuen keunan jipo|
Meunan jinoe tabicara

Raja Namrud deungo meunan
That sukaan hana tara

Teuma marit raja laknat
Beuna sangat ban kheun gata

- —— .. .
T S, T e




96

Bak lon pike pi nyo meunan
Jinoe rijang prang lon ngaza
Hingga teuma wahe akhi
Jipubuet le laju sigra

Ban nyang Iblih bri aturan
Meunan rijang jikeurija
Ateueh cicem Namrud pasang
Mat bak tangan panah raya

Saboh panah mat ditangan
Cicem yoh nyan deuek ji raya
Ka siuroe hana eumpeuen
Hana peue kheun lapa ddahga

Teuma leumah jieu eumpeuen
Meugantung ateueh keupala

Laju cicem jiteureubang

Meung cok eumpeuen diateuehnya

Cicem jipo sangat tajam

Han ubah ban sang geulawa
Ngon sikeujab laju manyang

Han deuh pandang deungon mata

Na dua jeuem jipo cicem
Namrud ngieng le u donya

Han sapeue le deuh jipandang
Dumnan manyang ka lam hawa

Jicok panah yoh nyan laju
Jipeubusu pantah sigra

Jipeubusu le u manyang
Peureuman Tuhan yoh nyan teuka

Hai Jibrai tacok pantah

Aneuk panah Nambur raja
Tajak culok laju rijang

Bak rueng ikan nyang me donya




Culok nibak rueng ikan Nun
Sitree lon bek putoh asa
Jibrai cok pantah rijang

Bak rueng ikan culok lanja

Lheueh neuculok bak rueng ikan
Peuriwang bak Namrud raja

Yoh nyan ikan peuek seumah
Ubak Allah zat nyang esa

Ya Tuhanku po di kamoe
Peue salah nyoe hamba gata
Neuyue culok lon ya Allah
Deugnon panah sitrree gata

Tatkala nyan peureuman Tuhan
Ubak ikan nyang me donya
Wahe hamba ku ikan Nun

Ka kutudum saket gata

Akan gata kamoe balah
Kupeuleupah sigala bahya
Balasan keugata kubri
Han jisie le manusia

Hingga sampoe troh kiamat

Lam seulamat jinoe gata

Meunan peureuman nibak Tuhan
Ubak ikan nyang me donya

Nyoe lon peugah Namrud l1a’in
Oh ban jingieng panah ka na
Aneuk panah ka meuriwang
Meudarah ban simuanya

Yoh nyan pike Namrud pindoe
Ka troh sampoe ban hajat nya
Tuhan langet kakeu mate
Meunan pike Namrud raja

Eumpeuen cicem peugisa le
Mangat ate hana tara
Eumepen cicem ka u miyub
Cicem seutot laju sigra

Yoh nyan cicem laju jitron
Jilet eumpeuen deuek lagoena
Cicem jitron sangat tajam
Han ubah ban sang geulawa

Raja Namrud di atueh rueng
Ka teugageueng sicilaka

Han ek le mat taloe keukang
Jitron tajam hana nyang sa

Hingga sampoe troh u bumoe
Namrud pindoe srot lam paya
Dalam paya srot meusinthob
Meuleuhob ban saboh muka

Sampoe janggot dum meuluhob
Bak meusinthob brat lagoena
Bit pi meunan han jipeurhob
Sampoh leuhob beudoh sigra

Iblih laknat bak masa nyan
Jijak keunan eumpeueng raja
Jitanyong le teuma rijang
Hai sulotan pakri ban ka

Pakri ban hai raja muprang

Soe nyang meunang po keukuta
Raja Namrud seuot pantah
Mate sudah musoh hamba

Tuhan langet talo sudah
Nyoe pat darah taeu tanda
Deungon panah lon peubusu
Keunong laju bak anggeta




Aneuk panah riwang mupru
Ubak aku lom meugisa
Ulon sidroe teuma jinoe
Langet bumoe ulon raja

Iblih laknat seuot leugat
Sabet deelat ban kheun gata
Ka leumah lon kalon dali
Na meuri bak janggut raja

Hingga laen lom dum dali
Nyang got meuri cit bak muka
Lon eu leuhob dum meukeumat
Nyan alamat meunang raja

Deelat ampon syahi alam
Han soe lawan po meukuta
Barangkasoe han ek teuntang
Gadoh agam jih ngon raja

Meunan jikheun iblih laknat
Ate mangat Namrud raja
Raja Namrud'seunang ate
Ka jiwoe le u istana

Troh le rakyat meuntroe wazi
Geusyik waki dum sineuna
Raja-raja uleebalang

Troh le keunan laju teuka

Raja Namrud ka jiarak

Ate galak hana tara

Meusu le gong ngon geudumbak
Meusigak ngon su biola

Meusu tambo deugnon canang

Meusu mong-mong hareudom mama

Suleng bangsi deungon geundrang
That bit garang taeu rupa




Rakyat rame that meubulak
Taeu jijak jroh mubanja
Keudeh keunoe jijak arak
Bandum galak ate suka

Lheueh jiarak keudeh keunoe
Namrud woe u istana
Deungon rakyat dum sinaroe
Wazi meuntroe dum panglima

Tatkala nyan raja laknat

Duek bak teumpat singgasana
Jihadap le dumna rakyat
Meuntroe meugat dum sineuna

Bak masa nyan Nabiullah
Sampoe langkah keunan teuka
Sabda nabi teuma pantah
Hai khalifah Namrud raja

Bahwa gata raja Namrud
Tuhan peujeuet raja donya
Jeuet keu raja lam donya nyoe
Tuhan sidroe nyang karonya

Neubri kaya neubri meugah
Meusyeuhurah hana tara
Neubri troh ban gata maksud
Tuhan makbud nyang karonya

Pakon gata han taikot
Titah makbud Tuhan nyang Esa
Han taiman akan Tuhan

Nyang peujeuet alam dum sineuna

Langet bumoe jen ngon insan
Dum sibarang Tuhan peuna
Adat gata tabeuiman

Akan Tuhan Po nyang Esa




Cit leubeh lom karonya Tuhan I
Keurajaan akan gata

Keubeusaran di akherat =
Nyang leubeh that nibak donya _ |

Nyankeu nikmat nyang that keukai (i
Laen tinggai dum simua il
Nikmat donya sigra hilang ‘; :
Sikalian cit binasa ‘

Teuma seuot Namrub la’in it
Hai Ibrahim han lon hawa i |
|
|

Ulonteu nyoe hana hajat il
Akan nikmat Tuhan gata 1

Han tatupeue ulon jinoe {i
Langet bumoe ulon raja i
Tuhan gata mate sudah I
Keunong panah bak anggeta I

U langet lon ek ngon cicem
Hai Ibrahim peue tasangka
Deungon panah lon peubusu
Keunong laju han meuriba

Aneuk panah meuriwang lom
Ubak ulon lom meugisa .
Han tapateh jak leh kalon g
Darah sinan nyankeu tanda il

Meunan jikheun laknat Allah |
Jaweueb pantah nyang mulia !

Po ku Tuhan maha suci |
Maha tinggi maha kuasa .;’

il
Bahwa han ek sikali-kali i
Barangsoe jipubinasa {

Tuhan sidroe nyang na ek bri
Akan abdi dum peukara

Neubri mate neubri hudep
Neubri saket neubri teuga
Neubri hina neubri meugah
Seunang susah seumuanya

Tuhan sidroe bandum nyang bri
Bukon gob bri keupadanya
Tuhan peujeuet sigala alam
Jen ngon insan sibarang na

Sigala na dum lat batat

Rabbul ’izzat dum nyang peuna
Maha keukai wujud Tuhan
Hana hilang dan binasa

Ubak Tuhan cit meusapat
Oh kiamat dum sigala
Meunan sabda Nabiullah
Seuot pantah Namrud raja

Hai Ibrahim meunyo meunan
Cuba kaman jinoe sigra
Tandra Tuhan padumna le
Tayue ato uleh gata

Na sadum ngon tandra ulen
Cuba takheun lon ngo nyata
Jaweueb nabi laju neukheun
Han ek bileueng wahe raja

Baranggasoehan jitudum

Han ek bileueng deungon hingga
Meulaenkan sidroe Tuhan
Nyang na tudum deungon kira

Nibak jen ngon malaikat
Lat batat ngon manusia
Nyang bak gata sikalian
Sidroe Tuhan cit nyang peuna



Meunan sabda Nabiullah

Seuot pantah Namrud raja
Meunyo beuna ban nyang takheun
Tayue himpon balatandra

Yue peusapat laju rijang

Lon kheundak prang Tuhan gata
Di lon jinoe pi kuhimpon
Keunoe bandum kuyue teuka

Jeueb-jeueb nanggroe ulon peusan

Sikalian deungon sigra
Masyrek Magreb keunoe datang
Pahlawan nyang teuga-teuga

Bah le jinoe nak tamuprang
Lon meung lawan Tuhan gata
Sabda nabi meunoe neukheun
Ka meuhimpon dum sineuna

Sigala na tandra Tuhan

Cit meuhimpon keupadanya
Saboh jeuneh tandra Tuhan
Han ek lawan bandum gata

Meunan sabda Nabiullah
Neuwoe pantah teuma sigra
Neujak piyoh nibak teumpat
Istirahat nyang mulia

Nyoe lon peugah raja laknat
Jiyue leugat himpon tandra
Jeueb-jeueb nanggroe kirem surat
Ube nyang hat jih keu raja

Dumna nanggroe taklok bak jih
Bandum habeh jiyue teuka
Nanggroe Rom ngon Hindustan
Arab Ajam ban sineuna

Nanggroe Habsyah nanggroe Turki
Jiyue ili seumuanya

U nanggroe Kufah keunan jitron
Dum meuhimpon bala tandra

Hingga sampoe troh tujoh thon
Keunan jitron dum lasyeuka

Tujoh thon bak jipeusapat
Jeueub-jeueb teumpat keunan teuka

Jeueb-jeueb nanggroe keunan jitron
Meuron-ron han ek takira

Habeh peunoh jeueb-jeueb gampong
Troh lam duson sampoe rimba

Rame rakyat han peue peugah
Subhanallah laksin laksa
Dalam rimba padang huteuen
Peunoh bandum manusia

Han ek hisab rame ureueng
Nyang na tudum Allah Taala
Pahlawan nyang kuat-kuat
Cukop leungkap ngon seunjata

Cukop alat dum sinaroe

Cokma beusoe peudeueng khanja
Peukakah prang le that bagoe
Han peue adoe ulon rika

Panglima ngon uleebalang
Pahlawan nyang raya-raya

Dong meuseueh-seuch jroh meureuntang

Ban aturan maseng jeumba

Saboh bangon dumna meuntroe
Saboh sagoe dum panglima
Saboh bangon dum pahlawan
Saboh macam dum bentara




Saboh bagoe dumna meugat
Nyang keu rakyat han peue kira
Padang huteuen peunoh sarat
Sampoe meuhat dalam rimba

Bandum taeu rata alat

Beusoe bulat peudeueng khanja
Maseng-maseng ban nyang babat
Cukop leungkap dum seunjata

Bak masa nyan Nabiullah
Neumeulangkah ubak raja

Oh troh keunan sampoe langkah
Marit pantah deungon raja

Wahe raja nyang sulotan

Pakan meunan jinoe gata

Han malee gata ngon Tuhan

Nyang peujeuet alam dum barang na

Neubri keu gata keukayaan
Keurajaan dalam donya

Lom neubri peue nyang tameukeusud
Wahe Namrud akan gata

Pakon gata han taiman
Akan Tuhan nyang sibeuna
Menyo gata tabeuiman
Beukeukalan nikmat donya

Tuhan neubri di akherat

Nyang leubeh that nibak donya
Nikmat akherat hai sulotan
Han hilang seulama-lama

Meunan sabda Nabiullah
Jaweueb pantah Namrud raja
Hai Ibrahim han lon harap
Akan nikmat Tuhan gata

Hana sapeue lon meukeusud
Bak lon cukop dum peukara
Tuhan gata pi han harap lon
Ka lheueh lon kheun ubak gata

Taeu tanda dum lon himpon
Meuron-ron sampoe lam rimba
Padumna le tandra ulon

Han soe tudum hat ngon hingga

Lon meukeusud jinoe muprang
Lon meulawan Tuhan gata
Barangkasoe han kupantang
Jinoe rijang prang lon ngaza

Nabi deungo jaweueb meunan
Ubak Tuhan seumbah neuba
Ya Tuhanku raja Namrud
Jimeukeusud prang ngon gata

Hana jitem bawa iman
Han jitamong bak agama
Jinoe neubri ya hadarat
Mal’un laknat bubinasa

Meunan seumah Alaihissalam
Ubak Tuhan Po nyang Esa
Tatkala nyan tron Jibrai
Ubak nabi laju teuka

Oh sare troh saleuem neubri
Seuot nabi pantah sigra

Ya Nabiullah kheun Jibrai
Saleuem Rabbi keunoe lon ba

Ka neukabui wahe nabi

Uleh Rabbi pinta gata

Han neupeubinasa uleh Allah
Laknat Allah Namrud raja




Deungon lasyeuka malaikat |
Atawa nibak manusia '
Atawa jen sikalian

Meulaenkan deungon lasyeuka

Lasyeuka nyamok nyang kureng that "
Ngon hadarat peubinasa =
Nabi deungo peureuman Tuhan

That sukaan nyang mulia il

Lom peureuman Rabbul ’izzat i
Bak malaikat nyang mat tandra '
Nyang mat nyamok sikalian

Peureuman Tuhan yoh nyan teuka. Il

Peulheueh nyamok hai malaikat
Keudeh leugat ubak donya
Ubak Namrud deungon kaum
Sitree nyan dum peubinasa

Malaikat peuek seumah h
Ubak Allah zat nyang Esa
Ya Tuhanku po dikamoe

Padum na nyoe lon keulua i

Meung habeh lon peulheueh jinoe :
Han lot bumoe ya Rabbana 1 .?;ii,
Peureuman Tuhan hai malaikat i
Peulheueh leugat kira-kira |

Ek binasa kaum Namrud i
Sidumnan jeuet takeulua
Meunan peureuman po hadarat |
Malaikat peulheueh sigra |

Teubiat nyamok bak buket Kaf |
Subhanallah han ek kira il
Nyamok jipo bak masa nyan
Na sang awan taeu rupa

U nanggroe Babil jipo laju

Su meu’u’u that meutaga
Nanggroe Babil nyankeu Kufah
Pham bek salah hai seedara

Raya nyamok han peue tanyong
Ube langong nyang that raya
Tadeungo su that meudeungong
Ulah bangon topan teuga

Bak masa nyan Namrud la’in
Bak Ibrahim jipareksa

Hai Ibrahim peue binatang
Sangat hitam keunoe teuka

Lon eu jipo keunoe laju

Lom deungon su that meutaga
Nabiullah seuot rijang

Tandra Tuhan wahe raja

Nyang kureng that dalam kawan
Nyankeu lawan tandra gata
Tandra nyamok dum keunoe troh
Nyankeu nyang poh kaum gata

Ban jideungo haba meunan

Seuot yoh nyan Namrud raja
Hai Ibrahim meunan macam
Tandra Tuhan keunoe teuka

Tandra ulon sikalian

Ateueh kandran seumuanya

Bajee zirah nibak badan

Peudeueng manyang lom ngon cokma

Lom mahkota yang keueumasan
Taeu macam that meucahya
Bajee zirah meuh ngon pirak
Sangat lagak taeu rupa




Bandum taeu sangat hebat
Cukop leungkap ngon seunjata
Raja Namrud bri peurintah
Bak kafilah bala tandra

Hai lasyeuka dum sikalian

Peh geundrang prang gulong beundera

Teuma seuot dumna rakyat
Meuntroe meugat ngon panglima

Deelat ampon payong nanggroe
Bak kamoe ateueh jeumala
Meusu le gong deungon canang
Meusu mong-mong ngon nukara

Yup seurune peh ngon geundrang
Laen nibak nyan hareudom mama
Gulong pupanji tarek alam
Peudeueng panyang blet-blot mata

Ateueh guda dum Irjipasalng

Bak tangan peudeueng ngon cokma
Suark deumpek that meuguncang
Siulah sang reuloh donya

Meuntroe meugat uleebalang
Pahlawan nyang teuga-teuga
Panglima nyang meugah-meugah
Bajee zirah bandum rata

Lom mahkota nyang that indah
Sangat gagah taeu rupa
Bandum taeu sangat garang
Jipreh lawan keunan teuka

Tandra nyamok troh le keunan
Jikab yoh nyan tandra raja
Nibak ulee laju jikab

Nyamok le that laju teuka

Ngon beurale jitoh leugat

Yoh nyan rakyat klik meutaga
Troh lam utak keudeh jitob
Tandra nyamok that guranto

Jipiep utak jijeb darah

Rakyat reubah dum meutimpa
Darah jipiep tho bak badan
That pahlawan nyamok dumna

Saboh nyamok sidroe ureueng
Laju kengkeueng ateueh guda
Ladom jilop lam geulinyueng

Ladom hidong le jimita

Rakyat mate han ek bileueng
Dum teugageueng ateueh donya
Sideh sinoe dum seulinteueng
Mate ureueng han ek kira

Guda tinggai hana mate
Hana soe le nyang pahlawan
Rakyat bandum ka meugule
Teutap bangke han ek kira

Rimba uteuen padang ngon gle
Peunoh bangke manusia

Seungab le gong deungon canang
Seungab geundrang hareudommama

Han le soe peh canang ngon gong
Rakyat bandum habeh pahna
Raja Namrud bak masa nyan
Hireuen mandang hana tara

Jieu rakyat dum bahrullah
Habeh reubah mate pahna

Hana sapeue jeuet jipeugah
Teuhah habah mantong nyang na



Raja Namrud hireuen sangat
Jingieng rakyat geuseurapa |
Saboh nyamok hana mate |
Rakyat han le ka binasa |

Bak masa nyan raja kafe
Susah ate hana nyang sa :
Panghulee nyamok ngo lon peugah -
Mata siblah dijih buta

Jimeulakee ubak Allah I i
Peuek semauh yoh nyan sigra i
Ya Tuhanku po dikamoe i
Keu lon jinoe neukaronya :

Neubri kuat keu lon jinoe I
Lon meung poh nyoe sitree gata '[1
Ulon meung poh Namrud la’in |

Neubri idin ya Rabbana

Bahle lon poh raja ’asi ' :
Nyang meuungki po keu gata il
Peureuman Tuhan ubak nyamok ik
Kamoe peutroh ban nyang pinta

Beudoh gata jinoe leugat it
Raja laknat peubinasa |
Panglima nyamok po le jinoe r
Lam meuligoe Namrud raja |

Tatkala nyan Namrud pindoe |
Di meuligoe ngon judonya f
Raja teuduek deungon putroe f
Teungoh nuproe keu prang raya (r

{

Panglima nyamok keunan sampoe |
Jidong jinoe dikeue raja '
Namrud kalon nyamok ka toe !
Marit meunoe ngon judonya '

Nyoekeu nyamok dum keunoe troh
Nyankeu nyang poh dumna tandra
Saboh nyamok han ek hase

Jipoh mate le lasyeuka

Meunan Jikheun raja ’asi

Bak isteri jicalitra

Jibeudoh le jikeumeung drob
Panghulee nyamok siblah buta

Jiteugom le keumeung reugam
Nyamok tajam jipo sigra
Jipo laju lob lam hidong
Masa nyan phon klik meutaga

Troh lam utak laju jilob
Panglima nyamok that karonya
Jipiep utak jijeb darah
Subhanallah saket raya

Namrud jiklik le jiranggung

Su meueung-ung that meutaga
Yoh nyan jimoe jipoh-poh droe
Hana bagoe saket rasa

Cukop karu lam meuligoe
Jipoh-poh droe Namrud raja
Meung sikeujab tan beureunti
Jimoe sabe hana reuda

Saket jithat hana sakri
Azeueb Rabbi jipeurasa
Tatkala nyan Nabiullah
Sampoe langkah ubak raja

Oh troh keunan marit pantah
Dum neupsugah ubak raja
Hai sulotan raja Namrud
Nyoe taseubot uleh gata




La ilaha illallah

Ibrahim Rasulullah Wanabiyya
Nyakni bahwa hana Tuhan
Meulainkan Allah Taala

Ibrahim peusuroh Allah
Nabiullah nyang sibeuna
Raja Namrud jitanyong le
Soe keu saksi ban kheun gata

Toh keu saksi neupeugah rijang
Bahwa Tuhan nyo subeuna
Dan gata peusuroh Tuhan
Cuba rijang tapeunyata

Nabiullah laju jaweueb

Ubak Namrud neukheun sigra
Nyan bak kayee deungon batee
Nyan saksi kee wahe raja

Lheueh meusabda Nabiullah
Kayee pantah jibeukata

Meungucap le dumna kayee
Deungon batee jikheun sigra

La ilaha illallah

Ibrahim Rasulullah Wanabiyya
Namrud deungo meunan ulah
Bri peurintah yoh nyan sigra

Kakoh kabeh dumna kayee
Ngon batee nyang meusuara
Lheueh peurintah nibak deelat
Yoh nyan rakyat le keurija

Jikoh laju dumna kayee
Jiboh batee nyang meusuara
Nabi kalon meunan ulah
Hireuen leupah nyang mulia

Neukalon buet raja laknat

Troh that sisat sicilaka
Peureuman Tuhan Rabbul ’azim
Hai Ibrahim yue le gata

Yue sigo treuk ubak Namrud
Tayue seubot lagee nyang ka
Nabi dengo peureuman Tuhan
Neuyue yoh nyan lom bak raja

Wahe raja seubot pantah
Deungon ihlas ate gata

La ilaha illallah

Ibrahim Rasulullah Wanabiyya

Raja Namrud lom tanyong le
Soe keusaksi tanda beuna
Nabiullah jaweueb meunoe
Meuligoe nyoe saksi hamba

Lheueh meusabda Nabiullah
Laju pantah meusuara
Binteh pinto lam meuligoe
Dum sinaroe ngon jeundela

Habeh meusu dum sinaroe
Jikheun meunoe pantah sigra
La ilaha illallah

Ibrahim Rasulullah Wanabiyya

Namrud deungo meunan macam
Jiyue yoh nyan reuloh sigra
Jiyue reuloh nyan meuligoe
Raja pindoe beungeh raya

Jireuloh le teuma leugat
Uleh rakyat suroh raja
Habeh reuloh nyan meuligoe
Raja pindoe that cilaka




Lheueh nibak nyan raja laknat
Laen teumpat minah sigra
Jiminah bak rumoh laen

Ulee maken saket raya

Dalam utak nyamok gileng
Jipuseng jihila-hila,

Namrud jiklik jipoh-poh droe
Hana bagoe azeueb rasa

Meung sikeujab hana padoe
Padum uroe nyang meunan ka
Hana jieu meung sikeujab
Saket jithat hana nyang sa

Mat bak jaroe saboh palee
Antok ulee hana reuda
Deungon palee jokhok ulee
Hana lagee saket rasa

Antok sabe hana teudoh
Tan jipiyoh sikutika

Saketji that ma teungku beh
Nyamok pajoh lam keupala

Nabiullah bak masa nyan
Neujak keunan lom bak raja
Ubak raja yoh nyan neukheun
Sangat hireuen lon eu gata

Sangkira tapateh ulon
Lagee lon kheun tapeucaya
Tabeuiman Tuhan sidroe
Ulonteu nyoe peusurohnya

Ulee gata han le saket
Nyamok teubiet deungon sigra
Nyamok teubiet deungon siat
Puleh leugat ulee gata

Lom jitanyong raja la’in
Hai Ibrahim toh saksi gata
Jaweueb nabi Alaihissalam
Dum pakaian meusuara

Pakaian bak tuboh Namrud
Ka jiseubot pantah sigra

La ilaha illallah

Ibrahim Rasulullah Wanabiyya

Ban iideungo meunan ulah
Jipriek pantah bajee ija

Jipriek ija jipriek bajee

Miseue lagee ureueng gila
Lheueh nibak nyan jimeusalen
Jingui laen bajee ija

Meung na taeu roh bak teukhem
Hana laen nyang meunan na

Tatkala nyan tron Jibrai
Ubak nabi keunan teuka
Oh sare troh saleuem neubri
Jaweueb nabi pantah sigra

Ya Nabiullah kheun Jibrai
Saleuem Rabbi keunan lon ba
Bahwa Namrud han jiiman
Akan Tuhan dan nabinya

Nyankeu kafe ya Ibrahim
Hana laen sibagoenya
Kreuh that ate hana lawan
Dumnan macam ka jirasa

Han cit jitem bawa iman

Akan Tuhan dan nabinya
Napi laen dum nyang kafe
Nyang meuungki keu Rabbana




Oh jirasa azeueb kafe
Jitem pateh sikutika
Deungon lidah jitem seubut
Walee han troh dalam dada

Kareuna sabab rasa -azeueb
Jitem seubut sikutika

Nyankeu kafe nyang han seubut
Dumnan azeueb jipeurasa

Nabi deungo peureuman Tuhan
Neuwoe yoh nyan laju sigra
Neujak piyoh nibak teumpat
Istirahat nyang mulia

Ngo lon peugah Namrud la’in
Saket jithat hana tara

Dalam utak nyamok kurek
Sabe jiklik hana reuda

Uroe malam hana jiech

Sangat peudeh azeueb seksa
Jiseumpon droe antok ulee
Deungon palee han tom reuda

Han ek peutheun saket leupah
Azeueb Allah jipeurasa

Hana jieh meungsikeujab
Dumnan keu that azeueb seksa

Meung sikeujab hana teudoh
Nyamok pajoh lam keupala
Saket jithat ma teungku beh
Nyum sang runtoh alam donya

Hana teudoh jiantok droe
Deungon jimoe han ba publa
Hingga sampoe peuet ploh uroe
Jipoh-poh droe hana reuda

Malakul maut keunan sampoe
Nyawong jinoe ka neuhila
Kakeu mate raja Namrud
Sangat azeueb jipeurasa

Panghulee nyamok teubiet leugat
Woe u teumpat asai mula
Na teuseubot lam riwayat
Deungo sahbat lon calitra

Nyang siteungoh ulama kheun
Peuet buleuen nyang meunan rupa
Peuet ubleuen lam azeueb sabe
Teuma mate Namrud raja

Meunan ladom ulama kheun
Adoe aduen pham beurata
Oh ka mate raja laknat
Beudoh rakyat yoh nyan sigra

Jijak peugah ubak nabi
Ka troh janji Namrud raja
Teuma sabda Nabiullah
Tanom pantah ulah gata

Neuyue tanom yoh nyan leugat
Miseue adat raja-raja

Rakyat deungo sabda nabi
Jipubuet le laju sigra

Jitanom le teuma leugat
Ban nyang adat raja-raja
Oh ka hase sileungkapan
Tanom sulotan Namrud raja

Meuhimpon le bandum rakyat
Ka meusapat dum sineuna
Rakyat tinggai bak nyamok kab
Han teuhisab rame raya



Jijak laju ubak nabi

Seumah gaki nyang mulia
Lheueh nyan teuma marit pantah
Ya Nabiullah kamoe dumna

Kamoe ikot Nabiullah

Ban peurintah nyang mulia
Bandum kamoe mubeuiman
Akan Tuhan dan nabinya

Kamoe tamong bak Iseulam
Agama nyang that stbeuna
Seureuta jinoe kamoe harap
Kamoe angkat yang mulia

Akan raja nanggroe Kufah
Nyang peurintah kamoe dumna
Harap kamoe dum sinaroe
Payong nanggroe jinoe gata

Nyang peurintah bandum kamoe
Harap kamoe po meukuta
Meunan jikheun dumna rakyat
Seuot leugat nyang mulia

Wahe rakyat dum sinaroe
Ulonteu nyae hana suka
Bek taboh lon raja nanggroe
Nibak kamoe han seureuta

Kareuna lon Nabiullah

Tan paidah ulon raja

Jeuet keu raja lam donya nyoe
Kareuna kamoe nyoe anbia

Hana ulon duek disinoe

Sabab nyoe nanggroe raja-raja
U nanggroe Syam jinoe lon woe
Nyankeu nanggroe dum anbia

Jinoe nyang tha tulon harap
Wahe rakyat dum bak gata
Beutaikot agama Iseulam
Agama nyang that sibeuna

Bek taseumah laen Tuhan
Meulainkan Allah Taala

Nyang peujeuet sigala alam
Nyankeu Tuhan nyang sibeuna

Lom taiman dum sinaroe
Ulonteu nyoe peusurohnya
Ulonteu nyoe Nabiullah
Neuyue peugah dum bak gata

Neuyue peurunoe sigala insan

Neuyue iman Tuhan nyang Esa
Neuyue peurunoe dum ileumee
Neuyue bri thee pahla cureuga

Neuyue peugah sigala nikmat
Di akherat lam suruga

Soe nyang iman akan Tuhan
Jipubuet ban suroh Esa

Pubuet suroh peujeuoh teugah
Gaseh Allah neubri sureuga
Lam cureuga nikmat limpah
Han ek peugah le that rupa

Neuyue peugah sigala azeueb
Soe nyang pubuet darohaka
Soe nyang maksiet akan Tuhan
Jih geusimpan lam neuraka

Neubri azeueb macam-macam
Uroe malam hana reuda
Azeueb peudeh hana lawan
Uroe malam klik meutaga




Nyankeu jinoe nyang lon harep
Wahe rakyat dum bak gata
Peuteutap droe bak Iseulam
Agama nyang that sibeuna

Bek taseumah laen Tuhan
Meulaenkan Allah Taala
Nyang peujeuet sigale alam
Jen ngon insan dum sineuna

Nyankeu Tuhan nyang taseumah
Nyankeu Allah nyang sibeuna
Bek taseumah patong-patong
Nyan hai kaum sisat raya

Hana sapeue ek jitulong

Uleh patong akan gata

Han ek jibri seunang meularat
Buet that sisat hana nyang sa

Beutapateh wahe kaum

Ban wasiet lon bek talupa
Ulon jinoe kheundak riwang
U nanggroe Syam ulon gisa

Kareuna sabab nanggroe Syam nyoe
Nyankeu nanggroe dum anbia
Meunan sabda Alaihissalam

Seuot yoh nyan rakyat dumna

Ya Nabiullah kheundak riwang
Kamoe sajan jinoe neuba
Harap kamoe jinoe bandum
Bek cre deungon po meukuta

Ho nyang neujak Nabiullah
Seutot langkah kamoe dumna
Meunan jikheun dumna rakyat
Jigaseh that keu saidina

Bandum rakyat jigaseh that
Leubeh nibak ibu bapa
Teuma sabda Nabiullah
Neupeugah bak rakyat dumna

Meunyo gata seutot kamoe
Peuhase droe bandum gata
Yoh nyan rakyat peuhase droe
Dum sinaroe kheundak bungka

Bandum ikot Nabiullah

Ho nyang langkah nyang mulia
Cukop hase seuleungkapan
Beudoh yoh nyan le geuhala

Nabi Ibrahim neubeurangkat

Deungon rakyat dum sinaroe

Han peue peugah rame rakyat
Han teuhisab rame han soe

Laju geujak sikalian

Deungon kandran dum sinaroe
Ateueh unta geumeukandran
Jroh meureumpan tae bagoe

Ladom giduek ateueh kuda
Geujak lanja hana padoe

Padum lawet geujak pantah
Nanggroe habsyah troh le sampoe

Oh troh keunan nanggroe Habsyah
Bri peurintah peugot nanggroe
Neuyue peugot gampong duson
Jalan jurong dum sinaroe

Pat nyang reuloh peugot rijang
Lueng deungon blang kuta nanggroe
Rakyat Hasbyah sikalian

Bak Iseulam tamong sampoe

Bandum tamong bak Iseulam
Inong agam jeuoh ngon toe
Padum uroe nabi sinan
neujak yoh nyan lom sinaroe

U nanggroe Tub troh le rijang
Piyoh sinan padum uroe
Rakyat sinan prah susu unta
Hana kuta dum lam nanggroe

Neuyue peugot laju sigra
Gampong kuta dum sinaroe
Neupeu Iseulam bandum rakyat
Hana silab jeuoh ngon toe

Na lhee buleuen sinan teutap
Lom beurangkat teuma dudoe
Jiireng le dumna rakyat

Troh le leugat u Hami

Piyoh sinan han treb lambat
Lom beurangkat dum sinaroe
Nanggroe Khamsu troh le sigra
Nyang bri Hajar yoh saboh roe

Raja Khamsu yoh nyan rijang
Bak Iseulam tamong sampoe
Bandum tamong bak Iseulam
Sikalian wazir meuntroe

Lom ngon rakyat tamong rata
Tuha muda jeuoh ngon toe
Beudoh sinan lom beurangkat
Beujak leugat hana padoe

Ho nyang langkah nabi langkah
[seulam sudah dum sinaroe
Bandum tamong agama Iseulam
Sikalian jeuep-jeuep nanggroe

Jeuep-jeuep nanggroe nabi datang
Neupeu Iseulam dum sinaroe
Hingga troh u nanggroe Kharayam
Raja sinan jiplueng dudoe

Han jitamong bak Iseulam
Jiplueng yoh nyan raja pindoe
Raja jiplueng dalam gunong
Troh that bingong aneuk bisoe

Rakyat tinggai dum disinan
Jiiseulam ban sinaroe
Beudoh sinan Nabiullah
Lom neulangkah hana padoe

Laju yoh nyan lom beurangkat
Deungon rakyat rame han soe
Bak masa nyan nabi lihat
Saboh asap teubai han soe

Asap jipoe di udara

Teubai raya hana bagoe

Nabi tanyong yoh nyan leugat
Ho keumeung jak dum asap nyoe

Yoh nyan rakyat peugah laju
Nyang na tupeue hai ahwai nyoe
Ya Nabiullah nyankeu asap
Keumeung jak bak limong nanggroe

Nanggroe Sidon nyang peurtama
Nyang keudua :Dar am nanggroe
Keu lheue Farayam nyang keupeuet Am
Limong Aziman nama nanggroe

Rakyat nanggroe nyang limong nyan
Hana lawan jeuheut tuloe
Jimeukawen sabe agam

Ureueng inong han jipakoe



Ureueng inong han jihawa
That cilaka hana bagoe
Jimeureubot jipoh ureueng
Aneuk bajeueng laknat pindoe

Jipubuet dum keujahatan

Bala Tuhan keunan sampoe
Nabiullah deungo meunan
Neukheun yoh nyan teuma meunoe

Meunyo meunan dum jipubuet
Keunan patot bala sampoe
Sidroe Tuhan peubinasa

That cilaka kaum pindoe

Hingga teuma wahe sahbat

Geujak leugat dum sinaroe
Nanggroe Damsyek troh beurangkat
Teubiet rakyat dalam nanggroe

Jijak eumpeueng Nabiullah
Ngon kafilah dum sinaroe
Jak horeumat peumulia
Tuha muda keunan sampoe

Rakyat Damsyek pi Iseulam

Jibeuiman Tuhan sidroe

Habeh bandum tamorg Iseulam

Inong agam jeuoh ngon toe :

Beudoh sinan Nabiullah

Lom meulangkah hana padoe
Deungon rakyat dum bahrullah
Neujak pantah dum sinaroe

Teuma troh le u Kan’an
Piyoh sinan lhee peuet uroe
Beudoh sinan di Kan’an
Lom beujalan hana padoe

Hingga sampoe u Isfahan
Piyoh sinan padum uroe
Ho nyang neujak Nabiullah
Iseulam sudah dum sinaroe

Jeuep-jeuep nanggroe nabi datang
Neupeuiseulam rakyat nanggroe
Beudoh sinan di Isfahan

U nanggroe Syam' troh le sampoe

Baitul Mukaddis nabi langkah
Ubak zaujah tuan putroe
Tuan putroe kalon leumah
Nabiullah ka tron neuwoe

Mangat ate cut putroe ti
Hana sakri seuu asoe
Sabab ka troh woe suami
Ka treb lawi hana neuwoe

Lom ngon rakyat putroe lihat
Hana teuhisab rame tuloe

Laen nibak nyan dum rampasan
Meuh ngon intan pirak pudoe

Mutia peurmata intan

Bak masa nyan dum neupuwoe
Tuan putroe that sukaan
Neukalon nyan dum sinaroe

Galak ate putroe Sara
Hana nyang sa seuu asoe
Tatkala nyan putroe muda
Siti Hajar neubri jinoe

Bri keu gundek Nabiullah
Putroe indah seunang han soe
Bak masa nyan nyang mulia
Meuseusuka laju jinoe




Deungon tuan Siti Hajar
Meuseusuka ka troh lhee uroe
Troh lhee uroe deungon malam
Rindu deundam hana bagoe

Deungon kheundak Khalikul Alam
Yoh nyan hilang cahya bak dhoe
Minah bak dhoe Siti Hajar

Putroe Sara kalon bagoe

Han le cahya bak dhoe nabi
Putroe Siti marit meunoe
Ya Nabiullah han le cahya
Bak dhoe gata lon eu jinoe

Minah bak dhoe Siti Hajar
Nabi sigra jaweueb meunoe
Sabet beuna ban kheun gata
Meunan kada Tuhan sidroe

Masa nyan phon teuma laju
Teuka ceumburu tuan putroe
Ceumuru keu Siti Hajar
Meuhei teuma bak siuroe

Troh le Hajar keunan teuka

Putroe Sara beungeh han soe
Geucarot le geuseurapa

Lheueh nyan teuma hai teungku droe

Sye geulinyueng tauma rijang

Peusok subang teuma dudoe
Anteng-anteng meuli peusok yoh nyan
Putroe intan beungeh han soe

Oh lheueh peusok anteng-anteng
Cut putroe ngieng teuma dudoe
Maken leubeh rupa canden
Puteh licen sang meuk uroe

Hana bacut pi na ceula

Lom meuganda indah han soe

Oh neutilek ateueh rupa

Deungon nyang ka leubeh that nyoe

That meuganda indah rupa
Siti Hajar that sambinoe
Neupeukhitan teuma sigra
Putroe Sara beungeh han soe

Tatkala nyan tron Jibrai
Ubak nabi keunan sampoe
Oh sare troh saleuem neubri
Seuot nabi laju jinoe

Ya Nabiullah kheun Jibrai
Peureuman Rabbi lon me keunoe
Phon jinoe kon troh kiamat

Yue peusunat ureueng binoe

Sye geulinyueng ngon peukhitan
Peureuman Tuhan suroh jinoe
Lagee yang buet putroe Sara
Akan Hajar meunan bagoe

Lheueh nibak nyan hai seedara
Ngo beurata aduen adoe

Lahe hame Siti Hajar

Hingga rab ka buleuen sampoe

Ka rab troh hat budak nyata
Putroe Sara lon hareutoe
Yoh nyan marit putroe indah
Ya Nabiullah pakri jinoe

Siti Hajar rab troh masa
Budak nyata buleuen sampoe
Han jeuet lon eu aneuk gata
Deuingon Hajar lahe sinoe



Sabab ulon aneuk hana
Deungon gata hai judo droe
Cit lam sabe lon meukeusud
Beuna aneuk ulonteu nyoe

Hana neubri uleh Tuhan

Aneuk badan akan lon nyoe
Teuma jinoe hai junjongan
Meung na sayang keu lon sidroe

Pmabh jinoe Siti Hajar
Nibak mata ulonteu nyoe
Meunan narit putroe Sara
Nabi sigra tanyong meunoe

Pakri cit ban meukeusud gata
Cuba sigra tahareutoe
Seuot putroe nyang jroh rupa
Siti Hajar neuba jinoe

Neuba laju ubak teumpat
Nyang sunyoe that hana bagoe
Nyang tan kayee timoh sinan
Tumbu-tumbuhan dum sinaroe

Bak nyang hana manusia
Keunan neuba Hajar jinoe
Nabi deungo meunan haba
Duka cita hana bagoe

Masa nyan that susah ate

Tron Jibrai teuma dudoe

Ban sinaroe troh saleuem neubri
Seuot nabi sigra jinoe

Ya Nabiullah peureuman Tuhan
Yue peutroh ban hajat putroe
Ban nyang napsu putroe Sara
Uleh gata turot jinoe

Meunan peureuman Po nyang Esa
Hingga teuma singoh uroe
Neuhimpon le dum sigala
Hareuta beunda Hajar sidroe

Peuduek laju ateueh unta

Yoh nyan neuba bungong uroe
Nabi neujak yoh nyan sigra
Deungon Hajar nyan dua droe

Ate sangat duka cita

Hingga teuma troh lhee uroe
Lhee uroe lam neujak sabe
Teuma troh le ban dua droe

Ka troh ubak saboh padang
Ureueng sinan tan meung sidroe
Hana timoh dum tanaman
Dalam padang naleueng lakoe

Piyoh sinan teuana sigra
Nyang mulia bandua droe
Nabi neukheun ubak Hajar
Sinoe gata taduek jinoe

Sinoe gata ulon keubah

Lon seurah bak Tuhan sidroe
Ban nyang hukum nibak Tuhan
Bek dukaan hai sambinoe

Bek na susah duka cita
Nyang peulara Tuhan sidroe
Akan keunoe lom lon teuka
Saweue gata bungong uroe

Meunan narit nyang mulia
Ubak Hajar neuhareutoe
Lheueh nyan teuma Nabiullah
Neumeulangkah laju neuwoe




Baitul Mukaddis neuwoe pantah
Ubak zaujah tuan putroe
Tinggai sinan tuan Siti

Teumpat sunyi hana bagoe

Dalam padang luah raya
Manusia tan meung sidroe
Masa nyan that duka cita
Sret ie mata dum meutaloe

Neupreh nabi keunan teuka

Bak neusangka troh lom sampoe
Meunan pike Siti Hajar

Hingga teuma ho siuroe

Hame maken laju raya

Rab troh masa buleuen sampoe
Nabi hana cit troh teuka

Siti Hajar susah han soe

Masa nyan that susah ate

Bungong pade sinan sidroe
Yoh nyan neumoe tuan siti
Ubak Rabbi neungadu droe

Ya ilahi wa ya Rabbi

Droe neu tukri jeuoh ngon toe
Droeneu sidroe dum nyang tuban
Sikalian dum tiep-tiep syoe

Droeneu tukri keu hai ulon
Dalam huteuen tinggai sidroe
Lon seurah droe ubak gata
Nyang peulara hambateu nyoe

Hingga teuma Siti Hajar

Ka troh masa buleuen sampoe
Ka troh buleuen hame Siti
Teuma lahe budak sidroe

Tatkala nyan budak nyata
Jroh that rupa ureueng lakoe
[lok pareh hana tara

Bintang kala umpama proe

Lang geumilang hana nyang sa
Wareuna muka that peungaroe
Nyankeu Nabiullah Ismail
Pham hai akhi barangkasoe

Nabi Ismail oh ban lahe
Teuhanta le atueh bumoe

Teuma beudoh tuan Siti
Jak mita ie laju jinoe

Laju neujak u Muzdalifah
Troh le pantah keunan sampoe
Tan meuteumeung ie disinan
Ka neuriwang laju neuwoe

Oh troh keunan ka neuriwang
Lom neuulang teuma dudoe
U Muzdalifah lom neugisa

Ie neumita miseue bunoe

Padum go troh neujak sabe
Hana hase po sambinoe
Hingga sampoe tujoh kali
Tuan Siti neujak neuwoe

Tan meuteumeung di sinan ie
Ula ili keunan sampoe
Nyankeu sabab wahe akhi
Sunat jadi teuma dudoe

Sunat ureueng nyang ek haji
Tujoh kali geujak geuwoe
Dari Safa keu Marwah
Pham bek salah aduen adoe




Nyankeu sinan Siti Hajar
Dilee masa hai teungku droe
Hingga teuma wahe akhi
Tujoh kali ka troh neuwoe

Kheundak Allah maha suci
Tuan Siti kalon jinoe

Deuh mata ie yoh nyan teubiet
Diyub tumet po samlakoe

Ban neukalon ie disinan
Ate seunang hana bagoe
Batee sinan beuot rijang
Neukheun zamzam teuma dudoe

Jiteubiet ie sangat curam

Yoh nyan rijang laju neudhoe
Ka neusumpai yoh nyan leugat
Takot meuhat karam nanggroe

Meunurot kheun bak riwayat
Deungo sahbat lon hareutoe
Sangkira han neudhoe yoh nyan
Jeuet disinan saboh sungoe

Jeuet saboh krueng nyang raya that
Di nanggroe Arab troh ngon jinoe
Meunan teuseubut lam riwayat
Pham hai sahbat barangkasoe

Tatkala nyan tuan Siti

Cit laju le neupumanoe
Laju yoh nyan neumeusuci
Sennang ate hana bagoe

Hingga teuma wahe sahbat
Sinan teutap po sambinoe
Teutap Hajar sinan neuduek
Deungon aneuk nyang samlakoe

Kheundak Alalh po hadarat
Sinan teutap ngon aneuk droe
Ismail pi rayek leugat

Tamse kulat hujeuen baroe

Ho siuroe rayek leugat
Kheundak kudrat Tuhan sidroe
Padum buleuen sinan teutap
Deungo sahbat lon hareutoe

Sidroe ureueng keunan teuka
Gadoh unta hana jiwoe

Ban saboh nyan geujak mita
Hingga teuma keunan sampoe

Oh troh keunan geubeue unta
Ureueng dua dengieng sinoe
Ureueng inong meuaneuk cut
Jieu teuduek sinan keudroe

Hireuen ate geubeue unta
Hantom nyang ka dilee puroe
Jikalon ie lom disinan

Ban saboh nyan ile keudroe

Tatkala nyan geubeue unta
Ubak Hajar jitanyong proe
Wahe inong nyang jroh rupa
Pajan masa na ie sinoe

Han tom lon eu dilee nyang ka
Oh lon teuka bak teumpat nyoe
Keunoe kayem lon jak sabe
Ulee ili lon jak lon woe

Han tom lon eu disinoe ie
Saleh pane ka na jinoe

Tuan Siti peugah leugat

Ngon beureukat aneuk kamoe




Karonya Allah ie jiteubiet
Diyub tumet aneuk lon nyoe
Geubeue unta deungo meunan
Laju yoh nyan jitanyong proe

Wahe inong nyang jroh rupa
Hajat hamba hai sambinoe
Meung na idin nibak gata
Kamoe sigra minah keunoe

Keunoe kamoe peugot rumoh
Peugot lapgmpoh dum sinaroe
Meung na idin po jroh rupa
Mubri keu gata teuma dudoe

Bak tiep-tiep thon mubri wase
Miseue pade dan sibagoenya
Keubeue leukibah unta

Wase keu gata lon bri jinoe

Bagi siploh jeumba keu gata
Bak sigala hase bumoe
Meunan narit geubeue unta
Seuot Hajar neukheun meunoe

Wahe teungku han peue salah
Jeuet taminah bandum keunoe
Keu aneuk lon bri le gata

Dum nyang suka bak gatanyoe

Meunan narit Siti Hajar

Lheueh nyan teuma hai teungku droe
Troh le ureueng keurtian leugat
Peugot teumpat dum sinaroe

Peugot rumoh peugot lampoh
Ureueng dmm troh saban uroe
Keubeue lumo keunan jiba
Kibah unta le han bagoe

Hingga teuma wahe sahbat
Deungon siat ka jeuet nanggroe
Ka na rumoh meureutoh boh
Ureueng durh troh rame han soe

Deungon kheundak nibak Tuhan
Han le padang ka jeuet nanggroe
Padum lawet akhe masa

Ngo seedara lon hareutoe

Nabi Ibrahim nyang mulia
Teuringat ka yoh nyan keudroe
Ka teuringat Siti Hajar

Dalam rimba yoh saboh roe

Saleh pakri po jroh rupa
Ngon aneukda ban dua droe
Meunan ingat po meukuta
Marit teuma deungon putroe

Wahe judo putroe Sara
Idin gata keu lon jinoe
Tabri idin po jroh rupa
Ubak Hajar lon jak jinoe

Lon jak saweue Siti Hajar
Ngon aneukda ban dua droe
Saleh pakri bungong peukan
Dalam padang yoh saboh roe

Meunan narit nyang mulia
Seuot sigra tuan putroe

Ya Nabiullah han peue salah
Jeuet neulangkah sigra jinoe

Nyang na bacut harap hamba

Oh troh gata keudeh sampoe

Bek neutron-tron ateueh unta
Nyankeu nyang na harap lon nyoe




Meunan narit putroe muda
Nabi sigra jaweueb meunoe
Han peue salah po jroh rupa
Ban nyang suka gata sidroe

Ban nyang hajat nibak gata
Han dawa nibak kamoe

Oh lheueh idin putroe indah
Nabiullah beudoh jinoe

Tatkala nyan laju pantah
Nabiullah neujak sidroe
Ateueh unta neumeukandran
That analan taeu bagoe

Padum uroe neubeujalan
Troh le keunan bak saboh roe
Oh troh keunan Nabiullah
Hireuen dasyah hana bagoe

Neungieng ureueng that bahrullah
Unta kibah dum sinaroe

Keubeue lumo dum makanan
Dalam padang meurot keudroe

Rumoh le that ka disinan
Tanaman le hana bagoe

Nabi kalon hireuen mandang
Han le padang ka jeuet nanggroe

Laju neujak nyang mulia
Ubak Hajar ka rab sampoe
Ureueng sinan jingieng rupa
Nyang mulia han jitusoe

Tan jituri Nabi Ibrahim

Han tom jingieng pi meung sidroe
Bak masa nyan tuan Siti
Neungieng abi ka rab sampoe

Di jeouh kon ka neuturi

Tuan Siti beudoh jinoe

Neujak eumpeueng po meukuta
Bak aneukda neukheun meunoe

Hai Ismail ka troh teuka
Ayah gata keunoe sampoe
Neujak laju le ban dua
Ate suka hana bagoe

Nabiullah ngieng aneukda
Neucom neuwa po samlakoe
Teuma marit tuan Siti

Ubak nabi neukheun meunoe

Ya Nabiullah neutron sigra
Ateueh unta laju jinoe

Kareuna sabab hajat hamba
Oh troh teuka nabi keunoe

Lon seumanoe lon peuupa
Meunan nyang ka hajat lon nyoe
Deungon ie teulaga zamzam
Neutron rijang laju jinoe

Meunan narit tuan Siti

Seuot nabi teuma meunoe

Han jeuet lon tron tuan Siti

Ka lheueh janji lon ngon putroe

Han jibri tron ateueh unta
Oh troh teuka ulon keunoe
Meunan narit nyang mulia
Seuot teuma po sambinoe

Beukit meunan ya Nabiullah
Peurab pantah keudeh jinoe
Ubak bineh teulaga zamzam
Bah le sinan lon peumanoe




Nabi deungo meunan kalam
Peurab rijang keunan sampoe
Nabi neuduek ateueh unta
Neutron hana nibak bumoe

Teuma beudoh Siti Hajar
Batee raya neucok jinoe
Siti Hajar sangat kuat

Ek me brat meuribee katoe

Leubeh nibak siploh agam
Kuat badan po sambinoe
Neume saboh batee raya

Rab ngon unta peuduek dudoe

Peuduek batee blah rot uneun
Sinan neudong nabi jinoe
Siblah gaki keunan surung

Blah rot uneun phon seumanoe

Siblah gaki ateueh unta

Laju sigra neupeumanoe

Lheueh rot uneun teuma rot wie
Neucuco ie neupeumanoe

Meutanom le tapak nabi
Bak batee neupeuduek bunoe
Ban dua blah tapak nabi
Hingga meuri troh ngon jinoe

Nyankeu miseue sigala mukmin
Tapak Ibrahim yoh saboh roe
Seupeurti teuseubut dalam Quran
Peureuman Tuhan poteu sidroe

Wattakhizu min magami Ibrahima
Musalla wa’ahidna ila Ibrahim

Wa Ismaila an tahira bayti littaifina
Wal ’akifina war rukka’is sujudi

Lheueh pumanoe nyang mulia
Ngon peuupa dum sinaroe
Seureuta neuboh ngon bee-beewan
Lheueh nibak: nyan teuma dudoe

Nabiullah cok aneukda
Neucom neuwa po samlakoe
Neucom le ban saboh badan
Gaseh sayang hana bagoe

Tatkala nyan Siti Hajar
Srot ie mata sang neumanoe
Yoh nyan neumoe tuan Siti
Ubak nabi neupeugah proe

Neupeugah hai sikalian

Dalam padang tinggai sidroe
Tinggai sidroé dalam huteuen
Hana ureueng pi meung sidroe

Di phon awai hingga akhe
Bandum sare neuhareutoe
Deungon mata laju ile

That weueh ate yoh saboh roe

Teuma marit nyang mulia

E aneukda nyang samlakoe
Disinoe lon keubah gata
Deungon bunda ban dua droe

Gata lon jok ubak Allah

Ban peurintah Tuhan sidroe
Kon hana weueh lon keu gata
Deungon bunda ban dua droe

Poteu Allah nyang peulara
Bandua gata disinoe

Bek na gata dukacita

Nyang peulara Tuhan sidroe




Lheueh nyan teuma Nabiullah
Neucok langkah laju neuwoe

U nanggroe Syam neuwoe pantah
Ubak zaujah tuan putroe

Padum uroe neubeujalan

U nanggroe Syam ka troh sampoe
Oh troh neuwoe Alaihissalam
Teumpat yoh nyan peugot jinoe

Nabi peugot saboh teumpat
Bak meusapat dum sinaroe
Oh ka hase peugot teumpat
Neuhei rakyat dum lam nanggroe

Nabi peugot peujamuan
Makan minom padum uroe
Meuhimpon le manusia
Keunan teuka dum sinaroe

Makeuen minom meuseusuka
Tuha muda keunan sampoe
Lheueh nibak nyan Alaihissalam
Dum ureueng nyan neupeurunoe

Ileumee syariat ngon tarekat
Lom hakekat dum sinaroe
Seureuta ileumee ma’rifat
Bandum umat neupeurunoe

Sigala hukum agama

Rakyat dumna jak meurunoe
Teuka rakyat dum keunan troh
Hana teudoh geunap uroe

Jak meurunoe dum sigala
Hukum agama dum sinaroe
Inong agam tuha muda
Keunan teuka jak meurunoe

Hingga teuma padum masa
Ngo seedara lon hareutoe

Bungong rom ngon bungong jeumpa
Habeh mala keunong uroe

Hana that jeuet lon meurika
Tan biasa lon hai adoe

Lom mohon tulong bak hadarat
Beuek tamat don hareutoe

Beuek hase ulon surat

Nyoe hikayat indah han soe
Haba indah meuguna that
Tueng ibarat aduen adoe

Bukon sayang putik langsat
Ka tupe kab layee keudroe
Teuduek oh noe saboh babat
Laen ayat lon hareutoe

AMMABAKDU ulon kisah
Nabiullah leumah rahsia

Bak simalam nabi lumpoe
Neudeungo nyoe saboh suara

Hai Ibrahim beudoh rijang

Sie kuruban uleh gata

Meunan leumah dalam lumpoe
Bengoh uroe teuma jaga

Ban teukeujot Nabiullah
Laju pantah neukeurija
Dua reutoh unta neusie
Neuyue bagi laju sigra

Keu sigala meuseukin paki
Kurubeuen neubri nyang mulia
Hingga teuma malam uroe

Lom neulumpoe miseue nyang ka




Ban teukeujot Nabiullah
Neusie pantah laju unta

Dua reutoh lom kurubeuen
Sie neubuleueng keu manusia

Hingga malam le lom uroe

Lom neulumpoe lagee nyang ka
Oh teukeujot beungoh uroe
Neusie jinoe laju unta

Dua reutoh unta neusie
Neubagi keu manusia

Lom neupeugot peujamuan
Makan minom dum sigala

Ka lhee malam meunan macam
Teupike yoh nyan nyang mulia
Saleh cit peue takbi lumpoe
Ka lhee uroe meunan rupa

Hingga malam lom ngon uroe
Lom neulumpoe miseue nyang ka
Teukeujot that yoh nyan nabi

Ka teupike dalam dada

Peue bu saleh nyang jeuet meunan
Saleh syaitan tipee daya

Ban teupike meunan macam
Neungo yoh nyan lom seedara

Hai Ibrahim jinoe rijang
Ta kuruban aneuk gata
Ismail tasie kuruban
Jinoe rijang uleh gata

Nyang talumpoe sikalian

Nibak Tuhan bandum teuka
Nabi deungo suara meunan
Maken yoh nyan teukeujot raya

Ka teupike bak masa nyan
Nyo bak Tuhan bandum teuka
Saleh cit jen iblih syaitan
Jipeukaram manusia

Tatkala nyan Alaihissalam
Ubak Tuhan seumah neuba
Ya Ilahi wa ya Rabbi
Droeneu tukri dum peukara

Droe neu sidroe nyang keutahui
Dalam ate bandum hamba

Lheueh neukheun nyan Alaihissalam
Neungo yoh nyan lom suara

Hai Ibrahim nyang neungo nyan
Nibak Tuhan bandum teuka
Bahwa han ek syaitan laknat
Jipeusisat akan gata

Sibeunanya suroh Tuhan
Neuyue kuruban aneuk gata
Ismail jinoe takuruban
Suroh Tuhan Po nyang Esa

Nabiullah deungo meunan
Kabui yoh nyan nyang mulia
Hingga teuma beungoh uroe
Deungon putroe marit sigra

Wahe judo tuan putroe
Idin kamoe po jroh rupa
Tabri idin keu lon jinoe
Lon jak saweue bijeh mata

Lon jak kalon tuan Siti

Saleh pakri ngon aneukda
Putroe seuot han peue salah
Jeuet neulangkah po meukuta




Tatkala nyan Nabiullah
Neuek pantah ateueh unta
Neume sikin deungon taloe
Laju_jinoe le neuhala

Padum uroe neujak sabe
Hingga troh le ubak Hajar
Teuma beudoh tuan Siti
Seumah gaki nyang mulia

Com diteuot seumah gaki
Yoh nyan nabi neumeusabda
Ho ka gata tuan Siti

Ismail peungui le gata

Pakaian nyang indah-indah
Peungui bagah uleh gata

Lon keumeung ba bak khanduri
Troh teupangge kamoe dua

Meunan sabda Nabiullah

Beudoh pantah Siti Hajar
Neucok kunci mat u jaroe
Ceuiet peutoe le neubuka

Neucok ija nyang got bagoe
Peungui jinoe keu aneukda
Ismail neupeuggui yoh nyan
Dum pakaian nyang mulia

Seugot ngon ok boh bee-beewan
Laen nibak nyan cilak mata
Lheueh neupeungui dum pakaian
Tiwah bintang taeu rupa

Leubeh nibak bintang timu

Jibeudoh hu that meucahya
Ismail jak Iheueh nyan laju

Seumah ibu nyang mulia

Teuma marit tuan Siti

Ubak nabi neupareksa
Nabiullah kheundak peureugi
Bak khanduri meukeurija

Keu peue sikin deungon taloe
Ho saleh nyoe neukeumeung ba
Teuma seuot Nabiullah
Neupeugah bak Siti Hajar

Lon me sikin tuan Siti

Kadang soe bri sie-sie unta
Meung na sikin na ngon lon sie
Nyang jeuet lon sie po jroh rupa

Teuma nyang jeuet lon me taloe
Na tatupeue nyang jeuet lon ba
Kadang pi na kayee apui
Deungon nyoe lon ikat sigra

Meunan narit Nabiullah

Dum neupeugah ubak Hajar
Lheueh nibak nyan Nabiullah
Peurab pantah bak aneukda

Mat Ismail nibak jaroe
Neujak jinoe le ban dua
Neujak laju yoh nyan nabi
Tuan Siti kalon rupa

Yoh nyan neumoe tuan Siti
Ngieng suami ngon aneukda
Neukeumeung jak bak khanduri
That weueh ate neungieng rupa

Treb-treb siblet keunoe neuwoe
Neujak jinoe ka ban dua
Meunan pike tuan Siti

Hana sakri srot ie mata




Leupah nabi neubeurangkat
Iblih laknat keunan teuka
Iblih laknat tanyong rijang
Ubak tuan Siti Hajar

Wahe Hajar ho peureugi

Ismail deungon ayahanda
Jaweueb pantah tuan Siti
Bak khanduri meukeurija

Ubak teumpat peujamuan
Troh undangan geuyue teuka
Iblih laknat seuot rijang
Bukon keunan wahe Hajar

Bukon geuba bak khanduri
Meung poh mate le ayahanda
Tuan Siti seuot pantah

Suet leupah hana nyang sa

Pane patot sidroe ayah
Geutem jak poh nyan aneukda
Gata sidroe sulet leupah

Tajak peugah nyang kon haba

Seuot iblih sabet meunan
Peureuman Tuhan keunoe teuka
Tron peureuman nibak Tuhan
Neuyue kuruban aneuk gata

Tuan Siti deungo meunan
Jaweueb yoh nyan meunoe haba
Meunyo suroh nibak Tuhan
Ulon paban ka troh masa

Meungka kheundak Tuhan sidroe
Barangkasae han ek sangka

Iblih deungo meunan bagoe

Han ek le nyoe jiboh daya

Jiweh sinan iblih ’asi

Bak Ismail lom jiteuka

Oh troh keunan bak Ismail
Jitanyong le meunoe haba

Hai Ismail ho peureugi
Deungon abi nyan di gata
Kheun Ismail lon peureugi
Bak khanduri meukeurija

Kamoe jak bak peujamuan
Troh undangan ngon ayahanda
Iblih laknat seuot rijang
Bukon keunan gata geuba

Gata jinoe geupoh mate
Uleh abi teuh di gata
Ismail laju le seuot

Hana patot ban kheun gata

Pane patot sidroe ayah

Geutem jak poh lon aneukda
Gata sidroe sulet leupah

Tajak peugah nyang kon-kon haba

Jaweueb liblih sabet meunan
Peureuman Tuhan keunoe teuka
Meuyue poh gata bak abi

Tatem mate teuma gata

Ismail ngo haba meunan
Jaweueb yoh nyan pantah sigra
Meunyo suroh nibak Rabbi
Rila mate jinoe hamba

Rila ulon mate pantah
Jonjongan titah Po nyang Esa
Po ku Tuhan maha suci

Maha tinggi maha kuasa




Ban nyang kheundak nibak Rabbi
Hana ungki nibak hamba
Meunan narit po samlakoe
Iblih pindoe han le daya

Ubak ayah Ismail tanyong
Ho neuba lon hai ayahanda
Ho neuba lon wahe ayah
Cuba peugah nyang sibeuna

Teuma marit Nabiullah

Dum neupeugah bak aneukda
Hai Ismail aneuk badan

Ulon kalon lam rahsia

Suroh Tuhan nibak ulon
Neuyue kuruban jinoe gata
Meunan leumah dalam lumpoe
Pakri jinoe pike gata

Kheun Ismail jaweueb pantah
Wahe ayah pubuet sigra

Ban nyang suroh nibak Tuhan
Pubuet rijang hai ayahanda

Rila ulon wahe ayah
Jonjong titah Po nyang Esa
Ban nyang suroh nibak Allah
Bak lon ayah hana dawa

Ulon jonjong wahe ayah
Insya Allah ulon saba
Nyang neulumpoe sikalian
Nibak Tuhan bandum teuka

Bahwa han ek syaitan laknat
Jipeusisat akan ayahanda
Kareuna sabab droe neuh ayah
Nabiullah nyang sibeuna

Jeh pat iblih wahe ayah
Nyang peugundah manusia
Nyang meukeusud iblih laknat
Meung peusisat akan gata

Supaya tinggai suroh Allah

Bek roh ayah neukeurija

Nyan meukeusud di iblih laknat
Seuot leugat nyang mulia

Hai Ismail tacok batee

Srom sitree iblih cilaka

Bak masa nyan wahe sampoe
Neucok batee le bandua

Neusrom laju iblih asee
Deungon batee neugeulawa
Lhee go sapo keunan neusrom
Bak iblih dong neusrom sigra

Nyankeu sabab wahe akhi
Sunat jadi sinan teuma
Sunat ureueng nyang ek haji
Lhee kali bak buket Mina

Geusrom iblih deungon batee
Sinan dilee asai mula

Ikot sunat dua nabi

Meunan akhi lam calitra

Lheueh nibak nyan laju neujak
Troh le ubak buket Mina
Nyankeu sinan ureueng haji
Kurubeuen geusie hai seedara

Oh troh keunan nabi Ibrahim
Tilek neungieng rupa aneukda
Neungieng rupa sangat indah
Cahya limpah hana tara




Antara keuneng ban dua blah
Meujeureulah hu meucahya
Kulet puteh jampu mirah
Siulah sang bungong jeumpa

Ilok pareh that peungaroe
Hana sidroe bandeng rupa
Umu Ismail bak masa nyan
Na lhee blah thon lam calitra

Nabi Ibrahim ka teupike
Dalam ate nyang mulia

Adat hana aneuk ulon
Peureuman Tuhan hana teuka

Hana teuka suroh Tuhan
Neuyue kuruban aneuk hamba
Walee meunan lam pikeran
Suroh Tuhan neukeurija

Teutap cita Alaihissalam
Neusie kuruban nyan aneukda
Ban nyang suroh nibak Tuhan
Meung bacut tan na neutuka

Ismail kheun yoh nyan pantah
Wahe ayah nyang mhlia

Lon eu ayah sang ka bimbang
Pakon meunan he ayahanda

Pubuet laju suroh Allah
Bek na gundah dalam dada
Bahwa di lon wahe ayah
Ka kuserah diri hamba

Lon srah droe ubak Allah
Ban peurintah Po nyang Esa
Ulon saba sikalian
Kheundak Tuhan ulon rila

Supaya Tuhan bri mate lon
Saboh kaum nyang that saba
Nabi Ibrahim marit yoh nyan
Wahe intan cahya mada

Hai Ismail aneuk meutuah
Bak Allah lon srah gata
Gata lon jok ubak Allah
Ban peurintah Allah Taala

Tatkala nyan Nabiullah
Taloe pantah {e neubuka
Yoh nyan neuploh laju taloe
Ikat jinoe bak aneukda

Bak masa nyan malaikat
Asoe langet tujoh tangga
Neukalon buet Nabi Ibrahim
Yoh nyan bandum dukacita

Peureuanan Tuhan po hadarat
Pinto langet neuyue buka
Pinto langet tujoh lapeh
Bandum habeh ka teubuka

Hai sigala malaikat

Cuba lihat uleh gata

Ibrahim geunaseh kamoe
Keumeung poh nyoe nyan aneukda

Jipoh aneuk nyang jisayang
Ban surohan jikeurija

Suroh kamoe nyang jiturot
Jitem pubuet meunan rupa

Yoh nyan bandum malaikat
Bak hadarat sujud rata

Ya Ilahi Po ku Tuhan

Peue salahan hamba gata




Peue hikeumat ngon hukuman
Nyang jeuet meunan ya Rabbana
Peureuman Tuhan po hadarat
Nyan talihat uleh gata

Keu lakuan dua nabi

Keu lon pakri dum le gata
Bak jiikot suroh kamoe
Pakri bagoe jikeurija

Ka lheueh taeu masa dilee
Deungon sitree Namrud raja
Yoh Ibrahim jitot dilee
Uleh sitroe han binasa

Ku peulara sikalian

Bak keujahatan sitree dumna
Teuma taeu nyoe lom jinoe
Bandua droe lom kucuba

Jitem ikot peurintah lon
Atawa han jikeurija

Jeuet teuka lon sikalian

Nyoe cubaan nyang that nyata

Nyang na ikot ban surohan
Keubajikan jikeurija

Meunan peureuman Rabbul ‘izzat
Bak malaikat dum sineuna

Nabi Ismail lon hareutoe
Neungieng taloe bak ayahanda

Bak masa neukeumeung ikat
Tanyong leugat neupareksa

Wahe ayah pakri macam
Peureuman Tuhan bak ayahanda
Bahwa Tuhan seru alam

Neuyue kuruban lon bak gata

Nabi Ibrahim jaweueb rijang
Meunoe macam hai aneukda
Ulon deungo dalam lumpoe
Meunoe bagoe deuh suara

Hai Ibrahim beudoh rijang
Sie kuruban uleh gata

Ban teukeujot uroe beungoh
Dua reutoh lon sie unta

Lhee malam meuturot-turot
Sabe lon jok laju unta

Malam keu peuet teuma dudoe
Lom lon lumpoe miseue nyang ka

Teukeujot that ulonteu nyoe
Hana bagoe hireuen raya

Ban teukeujot lon duek laju
Lon deungo su yoh nyan teuma

Hai Ibrahim suroh Tuhan
Neuyue kuruban aneuk gata
Ismail tasie kuruban

Suroh Tuhan Po nyang Esa

Nyankeu sabab hai aneuk drog
Nyang troh keunoe lon bak gata
Ismail ngo haba meunan

Sujud yoh nyan laju sigra

Ismail sujud bak Tuhan
Neungieng yoh nyan le ayahanda
Ban neukalon meunan macam
Tanyong rijang neupareksa

Pakon aneuk gata sujud
Peue meukeusud sujud gata
Wahe aneuk Ismail cut

Han taikot uleh gata




Peurintah po Tuhan makbud
Han taturot hai aneukda
Meunan tanyong Alaihissalam
Ka syok waham dalam dada

Kadang cit peue na pintaan
Ubak Tuhan meunan sangka
Ismail beudoh nibak sujud
Neubri jaweueb bak ayahanda

Sujud syuko wahe ayah
Jonjong titah ’azza wa jalla
Peureuman Tuhan ulon jonjong
Nyang jeuet ulon sujud sigra

Lheueh nibak nyan hai teungku droe
Neuboh taloe laju sigra

Ikat laju gaki jaroe

Ulah bagoe carueh unta

Tamse ureueng carueh luino
Meunan cit nyoe taeu rupa
Lheueh neucarueh gaki jaroe
Ateueh bumoe peueh sigra

Peueh laju lheueng rot uneun
Meunan geukheun lam calitra
Neusuet sikin nibak keuieng
Ismail ngieng bak ayahanda

Bak masa nyan Ismail ngieng
Keureuleng ngon iku mata
Ubak ayah neukheun leugat
Piyoh siat hai ayahanda

Piyoh dilee meung sikeujab
Na peue wasiet lon bak bunda
Supaya lon sigra mate

Bek sapeue le teuringat na

Jaroe gaki ikat beukong
Seureuta lom neutob muka
Muka ulon neutob rijang

Bek deuh pandang hai ayahanda

Meunyo leumah ayah pandang
Teuka sayang keu aneukda
Takot tinggai suroh Tuhan
Sabab sayang akan hamba

Muka ulon neupeuhadap

Pihak kiblat hai ayahanda
Seubut beule nama Allah
Mangat mudah nyawong keulua

Ubak bunda ulon peusan
Neusampaikan dum sigala
Ija bajee nyang meudarah
Puwoe ayah jok keu bunda

Ubak bunda lom neupeugah
Bek na susah dalam dada
Neubri ingat wahe ayah

Bek na gundah bunda hamba

Kareuna sabab sikalian

Ubak Tuhan cit meugisa
Bandum makeuluk akan hilang
Sikalian cit binasa

Nyang meunyawong bandum mate
Bandum sare tinggai donya

Nyang keukai meung zat Tuhan
Laen bandum cit binasa

Neupeuingat wahe ayah

Bek bri susah ate bunda
Insya Allah di akherat

Cit meusapat lon ngon bunda



Keudeh teuma ulon jonjong
Ulon com bak gaki bunda
Sangkira lon tupeue meunan
Peureuman Tuhan Po nyang Esa

Cit bunoe kon masa lon tron
Ulon jonjong gaki bunda
Beugot ayah bri nasehat

Bek susah that ate bunda

Bek ingat le keu lon sidroe
Lon ka sampoe ajai teuka

Di akherat cit meuteumeung
Meunan neukheun ubak bunda

Nyang donya nyoe sigra hilang
Akhirat nyang keukai baka
Ibrahim ngo dum peuneusan
Trasa karam langet donya

Yoh nyan neumoe Nabiullah
Peunoh limpah sro ie mata
Dalam ate rasa bicah

Han peue peugah hanco rasa

Sret le sikin nibak tangan

Lale yoh nyan sikutika

Neucok laju teuma rijang

Mat bak tangan miseue nyang ka

Bak masa nyan malikat
Asoe langet tujoh tangga
Ubak Tuhan peuek seumah
Ya Allah geunaseh gata

Droe nyan sidroe nyang keutahui

Keu peue neubri ate binasa
Tatkala nyan peureuman Rabbi
Hai Jibrai jak tron gata

Ubak hamba ku Ibrahim
Sampoh sikin ubak mata
Mangat tumpoi bek le tajam
Sampoh deungon sayeuep gata

Jibrai tron bak Ibrahim
Sampoh sikin laju sigra
Ngo lon peugah Nabi Ibrahim
Lheueh sret “sikin neucok sigra

Bak masa nyan Nabiullah
Neutob pantah laju muka

Oh lheueh neutob muka Ismail
Ka neusie le laju sigra

Nibak takue neusie laju
Meung sigeutu hana luka

Sion bulee hana luroh
Dumnan sunggoh neukeureuja

Kheun Ismail teuma pantah
Wahe ayah deungo hamba
Neugom muka ulon jinoe
Nibak bumoe hai ayahanda

Supaya bek deuh neupandang
Ulon tuan nibak muka
Nyankeu sabab leumoh badan
Deuh neupandang muka hamba

Bek hai ayah le neusayang
Suroh Tuhan neukeureuja
Neupubuet ban suroh Allah
Bek jeuet ayah darohaka

Neugom muka lon bak bumoe
Neusie jinoe kudok hamba
Meunan neukheun le Ismail
Droeneu yue sie bak ayahanda



Mate meunan dalam sujud
Nyan meukeusud nyang mulia
Lom Ismail peuek seumah
Ubak Allah zat nyang Esa

Ya Tuhanku po dikamoe
Peue salah nyoe hamba gata
Peue salahan lon ya Rabbi
Treb that neubri mate hamba

Ibrahim ngo dum haba nyan
Han muban-ban sro ie mata

Ie mata sro miseue hujeuen
Teuma neukheun bak aneukda

Wahe aneukku Ismail

Han troh ate bijeh mata
Lon gom gata nibak bumoe
Ate lon nyoe that binasa

Teuma marit lom Ibrahim
Ubak sikin neukheun sigra
Wahe sikin peutajam droe
Aneuk lon nyoe pajoh lanja

Pubuet suroh Rabbul’azim

Hai sikin bek kameudawa

Lheueh neukheun nyan wahe sahbat
Neusie leugat nyan aneukda

Nibak takue neusie leugat
Habeh kuat neukeurija
Neusie laju deungon sunggoh
Han jipajoh sion roma

Sion bulee hana luroh
Bacut tuboh hana luka
Nabiullah kalon meunan
Sikin yoh nyan neugeulawa

Ubak batee sikin neusrom

Oh ban keunong beukah dua
Teubiet le ie dum disinan

Lam batee nyan dum teupanca

Tatkala nyan Nabiullah
Ubak Allah mohon pinta
Ya ilahi wa ya Rabbi
Sikin neubri meusuara

Deungon kheundak Rabbul *azim
Yoh nyan sikin jibeukata

Teuma tanyong uleh Ibrahim
Ubak sikin neupareksa

Wabhe sikin cuba peugah
Pakon di kah kameudawa
Han kapajoh aneuk lon nyoe
Peugah jinoe peue kareuna

Nyankeu sabab nyang jeuet kusrom
Peugah pakon kameudawa
Jaweueb sikin laju pantah

Ya Nabiullah deungo hamba

Nibak Tuhan hana suroh
Neuyue pajoh aneuk gata
Sion bulee lon peuluroh
Lon jipajoh le neuraka

Hana kheundak nibak Tuhan
Meunan macam lon keureuja
Masa gata dilee jitot

Uleh Namrud dilee masa

Peuruman Tuhan ubak apui
Peusijuek droe wahe nara
Wahe apui peusijuek droe
Ibrahim nyoe peuseujahtra




Meunan dilee peureuman Tuhan
Nyoe pi meunan ubak hamba
Meung sigeutu luka badan

Lon geusimpan lam neuraka

Ban neudeungo jaweueb meunan
Hireuen mandang nyang mulia
Sabab sikin meunan jikheun
Sangat hireuen hana tara

Na sikeujab hireuen mandang
Neungo yoh nyan lom suara
Ateueh buket neungo bunyoe
Ucap takbi Allahu Akbar

Laju neungieng uleh nabi
Deuh Jibrai keunan teuka
Seureuta deungon ucap takbi
Kameng gasi saboh neuba

Subhanallah wabihamdihi
Kheun Jibrai ya saidina

Ya Nabiullah nyang neulumpoe
Dum sinaroe that sibeuna

Nibak Tuhan bandum datang
Yue keurjakan ubak gata
Seureuta ka lheueh takeurjakan
Suroh Tuhan seumuanya

Ka neupeuet suroh Allah

Ban nyang titah takeureuja
Meunan peureuman Tuhan makbud
Nyankeu jaweueb nyang that nyata

Nyoekeu kameng lon ba keunoe
Akan gantoe aneuk gata
Karonya Tuhan ya Ibrahim
Saboh kameng lam curuga

Bak Ismail buka taloe

Ikat keunoe uleh gata
Meunan neukheun le Jibrai
Ubak nabi nyang mllia

Bangon kameng ngo lon peugah
Sangat indah hana tara

Bulee hitam jampu puteh

Jroh peureuseh taeu rupa

Tandok jeuneh bak manikam
Mirah hilam bak wareuna
Gukee nibak zabareujad
Kuneng meuhat taeu rupa

Gigoe nibak zamrut hijo

Jroh that laku hana tara

Manyang kameng teungoh lhee hah
Meunan geupeugah lam calitra

Nabi deungo peureuman Tuhan
Sujud yoh nyan nyang mulia
Ya Tuhanku po dikamoe
Droeneu sidroe nyang peulara

Ulon syuko hai ya Allah
Jojong titah dan karonya
Jibrai peurab bak Ismail
Neubuka le taloe sigra

Oh lheueh habeh neuploh ikat
Ismail peurab bak ayahanda
Ismail sujud ubak abi

Com di gaki nyang mulia

Ibrahim ngieng aneuk badan
Neudrob rijang neucom neuwa
Neucom le ban saboh badan
Gaseh sayang hana tara




Teuma neukheun le Jibrai
Ubak nabi nyang mulia

Y a Nabiullah nyoekeu kameng
Makanan asoe curuga

Neusie laju jinoe rijang
Karonya Tuhan akan gata
Kulet peugot alas makanan
Ulah bangon tutop meja

Bulee peugot ija halim
Jampang-jampang ngui le gata
Jampang-jampang ngui u asoe
Umpama proe uroe raya

Simpan dalam tabut sakinat
Oh tapinah bak anggeta
Tabut sakinat lon peugah proe
Saboh peutoe sang keureunda

Didalam nyan dum geusimpan
Beunda nyang mulia-mulia
Sigala pakaian Nabiullah
Sinan geukeubah dilee masa

Troh bak jameuen Nabi Muhammad
Uleh Jibrai keunan neuba

Neume keunan ija halim

Bulee kameng lam curuga

Teuma uleh Nabi Muhammad
Neubri keu sahbat Saidina Umar
Oh wafeuet Umar teuma dudoe
Neuyue pasoe lam kubu nya

Meunan teuseubut lam riwayat
Pham hai sahbat dum teurata
Nyoe lon peugah Nabi Ibrahim
Neusie kameng laju sigra

Oh lheueh peusieng sikalian
Neuwoe rijang le bandua
Ngon Ismail laju neujak
Troh le ubak Siti Hajar

Ho ka gata tuan Siti

Nyoe Ismail aneuk gata

Lom sie kameng bacut geubri
Bak khanduri meukeurija

Meunan sabda Nabiullah
Dum neupeugah ubak Hajar
Lheueh nibak nyan Nabiullah
Neuek pantah ateueh unta

U nanggroe Syam nabi langkah
Ubak zaujah putroe Sara
Padum uroe neubeujalan
Troh le yoh nyan nyang mulia

Teutap nabi di nanggroe Syam
Pujoe Tuhan rok-rok masa
Neupeurunoe dumna insan
Hukum Iseulam dum peukara

Na padum thon lheueh nibak nyan
Deungo teelan lon calitra

Troh lom keunan tron Jibrai
Suroh Rabbi Po nyang Esa

Ban troh keunan ubak nabi
Saleuem neubri keu saidina
Nabi seuot saleuem Jibrai

Neuyue duek le sama-sama

Ya Nabiullah kheun Jibrai
Suroh Rabbi ubak gata

Saboh rumoh neuyue peugot -
Bak ibadat manusia




Seuot nabi Alhamdulillah
Junjong titah Po nyang Esa
Ya Jibrai pat lon peugot
Bak ibadat manusia

Seuot Jibrai ka neupeugah
Di Makah nanggroe mulia
Bak bineh teulaga zam-zam
Di sinan peugot le gata

Yoh nyan neujak laju nabi
Ngon Jibrai nyan bandua
Troh le ubak teulaga zamzam
Jibrai kheun yoh nyan sigra

Di sinoe ya Nabiullah
Peugot rumoh uleh gata
Bak bineh teulaga zamzam
Peugot rijang laju sigra

Bak Jibrai nabi tanyong

Saleh soe ngon lon keurija
Batee nyang toh lon ba keunoe
Neukheun jinoe ubak hamba

Ma neupeugah le Jibrai
Ngon Ismail aneuk gata
Dua gata jinoe peugot
Batee cok bak buket lima

Jaweueb nabi laju neukheun
Singoh ulon puphon keurija
Nabi neujak bak Ismail
Neupeugah le bak aneukda

Hai Ismail aneuk badan

Suroh Tuhan geutanyoe dua
Neuyue peugot saboh teumpat
Bak ibadat manusia

Jawaeueb Ismail insya Allah
Junjong titah Po nyang Esa
Hingga teuma singoh uroe

Neujak le nyoe keunan dua

Troh bak bineh teulaga zamzam
Ubah Tuhan mohon pinta

Ya ilahi wa po ku Tuhan

Pakri macam lon keurija

Ube na raya kamoe peugot
Batee nyang toh keunoe lon ba
Tatkala nyan tron Jibrai
Neupeugah le teuma sigra

Ya Nabiullah kheun Jibrai
Saleuem Rabbi keu gata dua
Cok batee bak limong buket
Ngo lon seubut jinoe nama

Buket nyang phon nama Silan
Nyang dua nan buket Tursina
Buket Hira teuma nyang lhee
Keu peuet teuntee Yudi nama

Jabal Qubis nyang keu limong
Sinan bandum cok le gata
Troh lom uleue saboh keunan
Raya panyang hana tara

Jigulang le droe yoh nyan leugat
Sinan rab bineh teulaga

Kheun Jibrai teuma rijang

Nyan ube nan peugot sigra

Ube lingka gulong uleue nyan
Nyankeu meunan takeureuja
Na sikeujab lheueh nibak nyan
Kheundak Tuhan Po nyang Esa



Buket limong keunan datang
Jimarit ban manusia

Batee bak lon neucok leugat
Peugot teumpat ya saidina

Tatkala nyan dua nabi
Neupeugot le laju sigra
Angkot batee nabi Ismail
Keunan neume bak ayahanda

Hingga teuma haba nyang rab
Cit sunggoh that neukeureuja
Di phon awai hingga seupot
Neupubuet-buet sinan dua

Uroe pubuet malam piyoh
Bit that sunggoh hana tara
Padum lawet teuma dudoe
Rab seuleusoe neukeureuja

Teuka keunan saboh awan

Teubiet sinan saboh suara

Ya Nabiullah oh lheueh rumoh nyan
Taseubot nan uleh gata

Neuboh nan ya Nabiullah
Ka’bah Allah neukheun nama
Hingga teuma akan datang
Bak nabi nyang akhe masa

Troh bak jameun Nabi Muhammad
Nyankeu kiblat manusia

Sigala nyang seumah Tuhan

Kiblat keunan seumuanya

Padum lawet hingga akhe
Ka keu hase neukeureuja
Hingga teuma oh ka sudah
Ka’bah Allah neuboh nama

Nabi Ibrahim teuma lehueuh nyan
Ubak Tuhan lakee do’a

Seupeurti teuseubut dalam Quran
Peureuman Tuhan that mulia

Rabbana tagbbal minna
Innaka antas samiul alim
Rabbana waj alna muslimaini
Laka wa min zuriiyatina

Ummatan muslimatan laka

Wa arina manasikana watub alaina
Innaka antat tawwabur rahim
Meunan peureuman Allah Taala

Tatkala nyan tron Jibrai

Ubak nabi nyang mulia

Ya Nabiullah peureuman Tuhan
Ka neuteurimong do’a gata

Nabi lakee lom bak Tuhan
Seureuta kon meunoe do’a
Rabbil ’al haza baladan
aminan war zuq ahlahu

Minas samarati man amana min hum
billahi wal yawmil akhiri

Leheueh nibak nyan kheun Jibrai
Ubak Nabi nyang mulia

Ya Ibrahim suruh Allah
Meuhei pantaih uleh gata
Tameuhei sigala insan
Koeunoe datang dum sineuna

Jijak kunjong ka’bah Allah
Seureu pantaih uleh gata
Seuot Nabi Alaihissalam
Pakri ban ek deuh suara




Manusia dum jeuoh-jeuoh
Pane ek troh ngo suara

Kheun Jibari beuket meunan -
Seuru rijang cit le gata

Nabi deungo kheun Jibrai
Neuseuru le teuma sigra
Ateueh buket neudong nabi
Ka neuhei le manusia

Hai sigala aneuk Adam
Keunan datang bandum gata
Tajak kunjong Ka’bah Allah
Nyoekeu rumoh nyang mulia

Bak masa nyan teuma laju

Neudeungo su rame raya

Sangat rame hana lawan

Bandum yoh nyan kheun LABBAYKA

LABBAYKAL HAMDU LAKA WAL MULKU
LAKA LA SYARIKA LAKA

Hingga sampoe nyang zuriah

Dum jiseuot yoh nyan sigra

Nyang na seuot bak masa nyan
Bandum keunan troh jiteuka
Padum kali na jiseuot
Bumnankeu troh keunan teuma

Meunyo seuot cit sikali

Sigo haji troh jiteuka

Nyang tan seuot bak masa nyan
Hana keunan troh jihala

Beuthat jih di nanggroe Makah
Bak gaki Ka’bah rumoh tangga
Bak haji han troh jilangkah

Meunan peuneugah lam calitra

Lheueh nyan teuma Nabi Ibrahim
Sinan neungieng kayee hana

Di keulileng Ka’bah Allah

Sangat luah han sapeue na

Hana tomoh dum tanaman
Makanan insan sineuna

Bak masa nyan Alaihissalam
Ubak Tuhan mohon pinta

Nabi lakee ubak Tuhan
Tumbuh-tumbuhan sinan beuna
Raseuki sigala insan

Timoh sinan dum peukara

Tuhan kabui do’a nabi

Tron Jibrai keunan teuma

Pinah batee dum di sinan

U nanggroe Syam keudeh neuba

Di keulileng Ka’bah Allah
Luah dua blah farsakha

Oh ka han le batee sinan
Dum tanaman timoh teuma

Raseuki sigala insan
Timoh sinan laju sigra

Bungong rom ngon bungong meulu

Meujampu bungong keupula

Teudeuk ohnoe saboh laku
Laen buhu ulon rika
Hijo-hijo tawo reuhat
Nyang hijo that tawo buga

Insya Allah wahe sahbat
Ujong ayat bah lon tuka
Meunyo sot-sot ujong ayat
Kureueng mangat baik tabaca




Kaidah haba ka tatukri

Nyang kanduri lam hidang raya
Ladom galak masak kari
Ladom beureuhi masak jawa

Ladom suka reundang ngon takuen
Ladom makeuen masak kuruma
Ladom galak nyang seuuem-seuuem
Ladom ureueng han sapoeue hawa

Nyang jeuet ayat lon tuka sali
Mangat beureuhi bak tabaca
Meujan meua’a sang su bangsi
Lheueh nyan meu’i ’i sang biula

Ureueng deungo leungo beureuhi
Meunan cit di ureueng baca
Tacah tanoh pula campli
Beujroh meuriti teupat banja

Ayat ateueh a siat beureunti
Ayat diyub i lon balek rika
AMMA BAKDU laen ulah
Ngo lon kisah wahe akhi

Bak siuroe Nabiullah

Peuk seumah ubak Rabbi

Ya Tuhanku po dikamoe
Droeneu sidroe nyang keutahui

Neupeuleumah bak lon jinoe
Pakri bagoe hai ya Rabbi

Pakri macam neupeuhudep

Dum peuneujeuet nyang ka mate

Meunan seumah Alaihissalam
Ubak Tuhan nyang that gani
Tron peureuman nibak Allah
Dum neupeugah ubak nabi

Hai Ibrahim han tapeucaya
Dum sigala peureuman kami
Seumah nabi laju sigra

Lon peucaya hai ya Rabbi

Nyang jeuet ulon lakee lihat
Mangat teutap ate kami

Lom peureuman Rabbul ’izzat
Keunan leugat ubak nabi

Meunyo meunan hai Ibrahim
Peuet boh cicem jinoe tasie
Teuma tacang dum beuhanco
Tajampu sama sikali

Ateueh buket tajak keubah
Meuhei pantah lom keumbali
Cit jiriwang lom bak gata
Taeu rupa teuma pakri

Nak tatupeue maha kuasa
Allah Taala bak meunjadi

Nabi deungo peureuman Tuhan
Laju yoh nyan neupubuet le

Peuet boh cicem neupoh sigra
Lheueh neutanda uleh nabi
Teuma neucang le ngon hanco
Neujampu sama sikali

Peuet boh geupai nabi peugot
Ateueh buket jak peudeuk le
Bak peuet buket nabi keubah
Riwang pantah lom keumbali

Oh troh neuwoe ubak teumpat
Meubhei leugat uleh nabi
Deungon kheundak Po hadarat
Cicem meuhat ka hudep le




Jipo laju jiteureubang

Jiriwang keudeh bak nabi

Sion bulee tan meutuka
Miseue nyang ka lom keumbali

Tujoh uroe sinan lama
Jilingka-lingka rumoh nabi
Jinoe cicem lon peugah nan
Manok agama phon hai akhi

Nyang keudua cicem meurak

Keu lhee gagak nan geurasi

Teuma nyang peuet cicem keureukah
Meunan peuneugah dalam rawi

Meunurot kheun siteungoh ulama
Ngo seedara lon peugah kri

Nyang jeuet neuyue poh uleh Tuhan
Peuet cicem nyan ubak nabi

Sabab peureungui manok agam
Ureueng laen han jituri
Peuraya droe wahe sahbat
Teukabo that hana sakri

Peurangui meurak saboh bagi
Jitilek dore that juhari
Jithee that droe indah rupa
Hana nyang sa barangkari

Peurangui gagak hai seedara
Sangat lubha wahe akhi
Nyankeu cicem nyang that lubha
Hana nyang sa barangkari

Cicem keureukah wahee teelan
Laloe angan hana sakri

Sangat raya angan-angan

Hana lawan wahe akhi




Lagi umu pi that panyang
Limong reutoh thon sampoe lawi
Peuet boh cicem peuet tabiat
Nyan isyarat wahe akhi

Nyankeu sabab wahe teelan
Peureuman Tuhan ubak nabi
Supaya jeuet peuringatan
Bak insan sama sikali

Bak taikot peurangui nyan
Nibak Tuhan hana rali

Salah saboh nyang na ikot
Dudoe meuhat azeueb neubri

Dudoe meuhat lan neuraka
Hana rila po ku Rabbi
Nyankeu teelan beutaingat
Nyan isyarat ubak nabi

Bek taturot peruangui nyan
Wahe rakan dumna akhi

Lheueh nibak nyan wahee teelan
Lom peureuman nibak Rabbi

Hai Ibrahim ka takalon
Masa jisrom dalam apui
Masa gata dilee jitot
Uleh Namrud kafe ’asi

Seuseurah droe ubak kami
Pakri bagiteuma kubri
Bukon ka lheueh kupeulara
Bak kabaya sana sikali

Lom taseurah aneuk gata
Seureuta deungon isteuri
Dan lagi hareuta beunda
Yue peulara ubak kami




Bukon ka lheueh kupeulara
Dum sigala wahe nabi

Hai Ibrahim iseulamkan
Ate gata ubak kami

Nabi deungo peureuman Allah

Sujud pantah yoh nyan nabi
Ka Iseulam ate hamba
Akan gata hai ya Rabbi

Ulon ikot peureman Allah

Ban yang titah han meuungki

Padum lawet hingga lambat
Deungo sahbat ulon rawi

Nabi Ibrahimpi ka tuha
Bandua ngon putroe Siti
Hana patot le na aneuk
Umu lanjot hana sakri

Masa nyan that putoh asa
Putroe Sara deungon nabi
Akan ek na lom aneukda

Umu tuha hana sakri

Teutap neuduek sinan dua
Suntok masa pujoe Rabbi
Lam ibadat uroe malam
Pujoe Tuhan hana khali

Suntok uroe neupuasa
Seumeuntara goh lom mate
Meunan pike nyang mulia
Bandua ngon putroe Siti

Hingga teuma saboh masa
Ngo seedara lon peugah kri
Yoh nyan nabi neupuasa
Tan neubuka tujoh hari

Tujoh uroe ka puasa
Teuma teuka ubak nabi
Dua blah droe malaikat
Rupa jroh that hana sakri

Bee pi harom hana tara
Ureueng muda bak rupa ri
Oh troh keunan malaikat
Saleuem horeumat laju neubri

Nabi seuot saleuem rijang
Mat bak tangan uleh nabi
U rumoh ka laju neuba
Ate suka hana sakri

Pike nabi jamee teuka

Pumulia bri kanduri

Meunan ingat nyang mulia
Neukheun sigra ubak putroe ti

Ho ka gata tuan putroe
Peugot nyoe laju kanduri
Akan jamee dua blah droe
Baro sampoe datang mari

Beudoh rijang putroe Sara
Peugot sigra le kanduri

Yue sie saboh lumo agam
Neuyue reundang le putroe ti

Ladom taguen ladom reundang
Ban nyang reusam adat neugri
Laen nibak nyan pi le macam
Peugot yoh nyan lom ngon ruti

Oh ka hase sileungkapan

Boh lan hidang teuma lagi
Ukeue jamee beuot rijang
Sinan sajan neuduek nabi




Marit nabi Alaihissalam
Neuyue padan le kanduri
Nabiullah makeuen sigra
Buka puasa yoh nyan nabi

Hana neungieng ateueh jamee
Bek malee pajoh kanduri
Kareuna adat dalam nanggroe
Meunan bagoe wahe akhi

Jamee teuduek sinan keudroe
Hana sidroe pajoh kanduri

Teuduek sinan wa ngon jaroe
Neungieng bagoe le putroe ti

Putroe neuduek likot tire
Kalon jamee pajoh kanduri
Ban neukalon meunan bagoe
Neukheun meunoe ubak nabi

Nabjullah makeuen sidroe
Keu jamee nyoe han peuduli
Ban neudeungo narit putroe
Neungieng jinoe uleh nabi

Neungieng jamee ban sinaroe

Han meungsidroe makeuen kanduri
Teuduek mantong wa ngon jaroe
Tanyong meunoe uleh nabi

Pakon gata dum sinaroe

Hana lagoe pajoh kanduri

Lon yue peugot dum sigala
Cit keu gata lon keumeung bri

Meunyo gata han tamakeuen
Tabayeue yum akan kami
Seuot jamee teuma laju
Kamoe bayeue wahe nabi

Padum-padum nyang hareuga
Jinoe sigra jeuet kamoe bri
Meunan narit jamee teuka
Seuot lanja yoh nyan nabi

Bukon pirak meuh ngon intan
Wahee teelan yum kanduri
Peurtama phon seubut bismillah
Nama Allah maha suci

Alhamdulila hirabbil ’alamin
Keusudahan teuma lagi

Meunan neukheun neuyue seubut
Nyum teumakot yoh yan nabi

Saleh cit jen malaikat
Meunan ingat dalam ate
Meunan ingat dalam dada
Tanyong sigra uleh nabi

Hai sigala ureueng muda
Pane teuka datang mari
Peue na hajat keunoe teuka
Soe nan gata wahe akhi

Malaikat teuma seuot

Bek teumakot wahe nabi
Jibrai nan ulonteu nyoe

Lon jak keunoe ngon malaikat

Bahwa kamoe sikalian

Suroh Tuhan maha suci

Neuyue jak poh kaum Nabi Lut
Sangat jeuheut pubuet ’asi

Han jipateh ban yang titah
Suroh Allah deungon nabi
Nyankeu kaum darohaka
That cilaka hana sakri




Jimeukawen sabe agam
Ureueng inong han peuduli
Ureueng inong han jihawa
That cilaka kaum ’asi

Nyankeu keunan kamoe langkah
Meusinggah siat bak nabi
Kareuna sabab tuan hamba
Puasa ka tujoh hari

Haba nyang got keunoe lon ba
Ubak gata ngon putroe ti
Nabiullah tanyong sigra

Peue bu haba ya Jibrai

Ma Jibrai laju peugah
Karonya Allah akan nabi
Akan neubri aneuk sidroe
Ureueng lakoe that juhari

Deungon tuan putroe Sara
Geukheun nama Ishak nabi
Aneuk Ishak teuma Ya’kub
Peureuman makbud ubak kami

Aneuk Ya’kub teuma Yusuf

Nyang ka makruf that juhari

Nyankeu haba keunoe lon ba
Ubak gata ngon putroe ti

Nabi deungo ate suko

Marit teuma putroe Siti

Likot tire neuduek putroe
Neudeungo nyoe kheun Jibrai

Hireuen ate hana bagoe
Tanyong meunoe le putroe ti
Ya Rasulullah lon that azeueb
Lon ngo narit keunoe neume

Pakri ek na aneuk hamba
Umu tuha hana sakri
Suami lon pika tuha
Pakri ek na aneuk kami

Meunan narit putroe Sara
Haidpi hana tom teuka le
Yoh nyan teuma Jibrai kheun
Pakon hireuen putroe siti

Kuasa Tuhan ilahul hak

Ban nyang kheundak meusti jadi
Seuot putroe teuma rijang
Beukit meunan ya Jibrai

Neupeuleumah ubak hamba
Toh keu tanda deungon dali
Kheun Jibrai teuma teuntee
Ranteng kayee jeuet keu dali

Jibrai wiet ranteng jaitun

Nyang na di leuen rumoh nabi
Ranteng nyang tho neuwiet sikrak
Neujok ubak putroe siti

Cok ranteng nyoe tajak pula
Taeu rupa teuma pakri
Putroe cok le neujak pula
Timoh sigra Tuhan neubri

Hireuen ate putroe Sara
Maha kuasa Po ku Rabbi
Kheun Jibrai ya Nabiullah
Karonya Allah akan nabi

Rahmatullah salamullah

Karonya limpah Tuhan neubri
Peuet reutoh tujoh ploh aneuk cuco
Karonya po jeuet keu nabi




Lheueh neupeugah dum sinaroe
Neumohon droe le Jibrai

Ya Nabiullah idin jinoe

Dumna kamoe kheundak peureugi

Bak Nabi Lut kamoe hila
Meujak seksa kaum ’asi

Nabi Ibrahim neukheun sigra
Ulon neuba ya Jibrai

Lon keumeung jak sajan gata
Jak ngieng rupa saleh pakri
Kheun Jibrai teuma sigra
Pakri lon ba gata nabi

Kamoe meujak dum sineuna
Pubinasa kaum ’asi

U nanggroe Sidon ngon Turkistan
Suroh Tuhan maha tinggi

Kareuna gata han kuasa
Taeu rupa seksa Rabbi
Nabijullah lom kheun sigra
Ulon neuba ya Jibrai

Neulakee idin ubak Tuhan

Lon meung pandang kuasa Rabbi
Meunan lakee nyang mulia
Neukheun teuma le Jibrai

Meunyo meunan ya Nabiullah
Jeuet neulangkah deungon kami
Jak ek laju ateueh unta

Jinoe sigra tapeureugi

Ban neudengo meunan haba
Ateueh unta neuek nabi
Kheun Jibrai bak malaikat
Nyang mat urat tumoe ini

Hai malaikat peukeuot bumoe
Nak rijang sampoe neujak nabi
Bak masa nyan malaikat
Neupeukeuot bumoe ini

Kuasa Tuhan limpah kudrat
Deungon siat ka troh nabi
Peujalanan lhee buleuen jak
Oh nan jarak wahe akhi

Deungon siat laju sampoe
Ngon grak sidroe Po ku Rabbi
Ban troh nabi nanggroe Sidon
Teuma neukheun le Jibrai

Ya Nabiullah sinoe piyoh
Bek troh jak bak kaum ’asi
Nabi Ibrahim seuot sigra
Beutroh neuba ya Jibrai

Lon meukalon azeueb seksa
Keu sigala kaum ’asi

Kheun Jibrai pantah sigra
Han jeuet lon ba wahe nabi

Hana jeuet troh keudeh lon ba
Oh noe nyang na idin rabbi
Nabi deungo haba meunan
Teuma yoh nyan neubeureunti

Ateueh buket neuduek sinan
Pujoe Tuhan hana khali
Jibrai jak laju sigra

Seureuta deungon Mikail

Dua blah dore malaikat
Sampoe leugat bak Lut nabi
Troh bak rumoh Nabiullah
Tanyong pantah le Jibrai




Po rumoh nyoe saleh ho ka
Seuot teuma aneuk nabi
Ayah ulon leupah u blang
Rab neuriwang lom keumbali

Na sikeujab teuma dudoe
Ka troh neuwoe laju nabi
Nabi kalon ureueng muda
Indah rupa hana sakri

Bee pi harom hana tara
Tanyong sigra uleh nabi

Ho keumeung jak bandum gata
Jaweueb teuma le Jibrai

Kamoe bandum sikalian
Keunoe datang ubak nabi
Kamoe jak bak Nabiullah
Meunan neupeugah le Jibrai

Ban neudeungo meunan ulah
Neuyue langkah u rumoh nabi
Pike nabi jamee teuka
Peumulia bri kanduri

Ureueng nanggroepi ka teuka
Keunan sigra ubak nabi

Jijak lakee ureueng muda
Jingieng rupa that juhari

Hai Nabi Lut ho ka taba
Ureueng muda keu lon tabri
Jamee gata dum sinaroe
Taba keunoe sama sikali

Yue troh laju bandum keunoe
Dumna kamoe that beureuhi
Jeuet le dawa keudeh keunoe
Dum sinaroe kaum ’asi

Di po jeh jilakee po nyoe
Keunan keunoe dakwa-dakwi
Masa nyan Nabiullah Lut
Neujaweueb bak kaum ’asi

Sinan neudong nibak pinto
Neukheun laju uleh nabi
Pakon gata sikalian

Sabe agam pubuet ’asi

Bukon ka na ureueng binoe
Dum sinaroe Tuhan jadi
Akan judo bandum gata
Takeurija buet nyang keuji

Tatem pubuet darohaka
Inong ka na dum Tuhan bri
Ureueng nyan dum seuot sigra
Bek le haba hai Lut nabi

Yue tron laju keunoe sigra
Ureueng muda sama sikali
Jaweueb nabi Alajhissalam
Meung sidroe hanpi ulon bri

Keularga lon sikalian

Kaum Iseulam beutaturi
Bek antara jok keu gata
Taeu rupapi han lon bri

Meunan narit nyang mulia
Beungeh raya kaum ’asi
Jimeung ek le sicilaka
Keunan sigra ubak nabi

Tatkala nyan hai seedara
Lajusigra tron Jibrai
Neusampoh le sicilaka
Phon bak muka hingga gaki




Deungon sayeuep sampoh sigra
Kakeu rata laju jadi
Gadoh hidong han le mata
Jaroe duapi hana le

Kakeu bulat taeu rupa
Hidong mata han le meuri
Ban jithee droe ka binasa
Jikheun sigra ubak nabi

Hai Nabi Lut tapeumeuah
Nyang ka salah bandum kami
Lakee ampon bak Tuhan gata
Muwoe rupa lom keumbali

Muwoe hidong deungon mata
Jaroe dua beuna lagi

Jinoe han le kamoe lakee
Ureueng jamee nibak nabi

Nabi deungo meunan haba
Mohon sigra ubak Rabbi

Oh lheueh nabi lakee do’a
Muwoe teuma lom keumbali

Ka na hidong lom ngon mata
Jaroe dua ka keumbali

Ka meuriwang miseue nyang Ka
Marit teuma kaum ’asi

Jimeututo sabe keudroe

Bak tajak woe wahe akhi
Meunyo sinoe dum geutanyoe
Meuhat paloe ngon Lut Nabi

Meung sigo treuk keunong sihe
Meuhat han le jaroe gaki
Gadoh hidong han le mata
That cilaka hana sakri

Jiteubiet le laju sigra

Troh u lua lom jipike
Mupakat poh Nabiullah Lut
Nyan makeusud kaum ’asi

Ladom teuma meunoe jikheun
Bah tapreh tron jamee nabi
Watee jitron ureueng muda
Drob sigra sama sikali

Meunankeu dum meukeukira
Lon peugisa lom keu nabi
Oh leupah woe sicilaka
Nyang mulia laju sudi

Neutanyong bak ureueng muda
Pane teuka datang mari
Meunan tanyong nyang mulia
Seuot sigra le Jibrai

Ya Nabiullah dumna kamoe
Meujak keunoe suroh Rabbi
Jibrai nan ulonteu nyoe

Lon jak keunoe ngon Mikail

Suroh Tuhan ubak kamoe
Neuyue poh nyoe kaum ’asi
Teuma jinoe ya Nabiullah
Minah pantah sinoe nabi

Bek le sinoe tinggai gata
Seureuta aneuk isteuri
Bandum asoe rumoh gata
Pinah sigra wahe nabi

Nabi deungo meunan haba
Peugah sigra ubak isteuri
Wahe judo pakri gata

Jak seureuta deungon kami




Tajak gata sajan ulon
Atawa han jaweueb tabri
Keunoe akan teuka bala
Keunong seksa kaum ’asi

Seuot inong nyang cilaka
That dusta hana sakri

Le that lon eu sulet gata
Nyang kon haba dum tarawi

Neunan inong jaweueb haba
Tan bahgia ube sawi
Nyankeu inong nyang cilaka
Han peucaya keu suami

Nyankeu inong nyang tan tuwah
Jijeuet peugah sulet nabi

Ulon peugah Nabiullah

Laju pantah neumeuhase

Peuhase droe laju rijang
Seureuta ngon aneuk nabi
Hamba sahya sikalian
Neuba sajan uleh nabi

Oh ka hase sileungkapan
Neukheun yoh nyan le Jibrai
Ya Jibrai pakri hilah

Ulon minah teumpat ini

Ho ret jinoe lon keulua

Pinto kuta dum meugunci
Meunan tanyong nyang umulia
Neukheun teuma le Jibrai

Bak sayeuep lon mumat sigra
Bandum gata wahe nabi
Mumat beukong jeuet ulon ba
Keudeh sigra jinoe nabi

Nabi Ibrahimpi na sideh
Sinan neupreh troh peureugi
Ban neudeungo meunan haba
Mumat sigra yoh nyan nabi

Lom sigala hamba sahaya

Laju neuba le Jibrai

Troh le ubak Nabi Ibrahim
Saleuem rijang yoh nyan neubri

Nabi Ibrahim seuot dalam
Mumat tangan dua nabi
Hingga teuma bak malam nyan
Teutap sinan neuduek nabi

Ateueh buket neuduek sinan
Pujoe Tuhan hana khali
Hingga troh bak watee suboh
Teuma beudoh le Jibrai

Kareuna sabab janji Tuhan
Bak watee nyan seksa neubri
Deungon sayeuep beuot jinoe
Limong nanggroe le Jibrai

Ka neubeuot laju yoh nyan
Sangat manyang hana sakri
Nyang di langet malaikat
Geusrom leugat kaum ‘asi

Deungon batee nyang tutong that
Geusrom leugat hana khali
Neuplah-plah lom yoh nyan bumoe
Limong nanggroe le Jibrai

Neubalek ateueh u miyub
Sangat azeueb hana sakri
Meutanom le dalam bumoe
Ban sinaroe kaum ’asi




Nabi Ibrahim ngon Nabi Lut
Ateueh buket dua nabi
Neukalon nyan sikalian
Laju pangsan sinan nabi

Ban dua droe sinan pangsan
Tron peureuman nibak Rabbi
Wahe batee peuleumiek droe
Ubak nyoe bandua nabi

Ubak batee peureuman Tuhan
Troh lom keunan tron Jibrai
Neusampoh le deungon sayeuep
Puleh leugat Tuhan neubri

Bandua droe puleh pangsan
Duek teusimpan pujoe Rabbi
Kheun Jibrai teuma pantah
Ka lon peugah ubak nabi

Bahwa gata han ek pandang
Seksa Tuhan maha tinggi
Nabi Ibrahim tatkala nyan
Tanyong rijang bak Jibrai

Ya Jibrai saleh ho ka

Dum sigala kaum ’asi

Ka meutanom dalam bumoe
Ban sinaroe kheun Jibrai

Nabiullah tanyong lheueh nyan
Sang kira han pubuet asi
Bukon hana murka Tuhan
Sibagoe nyan seksa Tuhan

Kon han meunan azeueb Tuhan
Jaweueb rijang le Jibrai

Sang kira na sidroe mantong
Nyang hana ‘tom pubuet ’asi

Nyan na pubuet keubajikan
Han ameunan seksa Rabbi
Neupeulara uleh Tuhan

Han lagee nyan azeueb neubri

Nyankeu kaum that cilaka
Hana nyang sa barangkari
Beurmula teuma oh kiamat
Riyoh sangat hana sakri

Jideungo su le khalayak

That meuguyak moe meu’i-'i
Dum khalayak teuma jikheun
Nyankeu kaum nyang that keuji

Nyankeu kaum Nabiullah Lut
Bandum ka sret dalam apui
Bandum ka sret lam neuraka
Riyoh subra hana sakri

Nyankeu kaum nyang that jeuheut
Ngon makheuluk barangkari
Lheueh nyan nabi laju beudoh
Seumbahyang suboh dua nabi

Oh sare lheueh neuseumbahyang
Neutron rijang sinan nabi

Nabi Ibrahim tatkala nyan
Lakee idin bak Lut nabi

Ya Nabiullah idin kamoe
Ulon jinoe woe keumbali
Kheun Nabi Lut teuma rijang
Bek neuriwang wahe nabi

Piyoh sinoe lhee peuet uroe
Nibak kamoe wahe akhi

Nabi Ibrahim deungo meunan
Teuma yoh nyan neubeureunti




Piyoh sinan teuma dilee
Neupeujamee le Lut nabi
Padum uroe piyoh sinan
Teuma lheueh nyan woe keumbali

U nanggroe Syam neuwoe leugat
Neujak intat le Lut nabi

Padum lawet neubeujalan

U nanggroe Syam ka troh nabi

Teutap Ibrahim di nanggroe Syam

Deungon tuan putroe siti
Nabi Ibrahim wahe teelan
Panglihatan le han sakri

Buet ajaecb dum neupandang
Macam-macam kusa Rabbi
Keubeusaran Allah Taala
Neungieng rupa dum le nabi

Srueruta lom Alaihissalam
That neusayang dum abeudi
Neugaseh that keu sigala
Manusia barangkari

Nyang leubeh that gaseh raya
Keu sigala miseukin paki
Teutap nabi-di nanggroe Syam
Pujoe Tuhan hana khali

Suntok sabe lam ibadat

Pubuet taat akan Rabbi
Neupeurunoe manusia

Hukum agama ban suroh Rabbi

Padumna treb teuma dudoe
Hame putroe nyang juhari
Lahe hame putroe Sara
Indah rupa hana sakri

Cukop buleuen hame putroe
Budak sidroe Tuhan neubri
Lahe budak ureueng lakoe
Hana bagoe that juhari

Nyankeu Nabiullah Ishak
Nyang that bijak hana sakri
Ayah bunda ate galak
Neungieng budak nyang juhari

Hingga teuma ho siuroe
Rayek jinoe Tuhan neubri
Ho siuroe rayek leugat
Tamse kulat hujeuen sabe

Putroe Sara ate mangat

Puteh lumat that beureuhi
Bungong rom ngon bungong rihan
Campuran bungong kasturi

Ya Tuhanku khalikul alam
Neubri beutrang ate kami
Beuek hase ulon surat
Lon riwayat haba nabi

Neubri tuboh lon beusehat
Beuek tamat ulon rawi
Keude musa rab Lueng Putu
Keude Tijue toe ngon Sigli

Teuduek oh noe saboh laku
Amma bakdu lom mulia
AMMA BAKDU hai seedara
Ngo beurata sikalian

Nabi Ibrahim nyang mulia
Teuringat ka lam pikeran
Teupike didalam dada
Saleh soe na hamba Tuhan




Han lon tusoe nyang neugaseh
Nyang leubeh nibak lon tuan
Nyang leubeh that lom mulia
Ubak nyang na makheuluk Tuhan

Lompi ulon turi hana
Nyang papa nibak lon tuan
Meunan pike nyang mulia
Dalam dada Alaihissalam

Tatkala nyan wahe akhi
Troh Jibrai keunan datang
Oh troh keunan tron Jibrai
Saleuem neubri laju rijang

Nabi seuot saleuem Jibrai
Neuyue duek le sinan sajan
Ya Nabiullah kheun Jibrai
Saleuem Rabbi khalikul alam

Nyang leubeh that na taturi
Nyankeu nabi Muhammad
Muhammad Rasulullah
Nabi meugah akhe jaman

Nyang leubeh that geunaseh Rabbi
Ngon barangri makheuluk Tuhan
Teuma nyang that leubeh papa
Ubak gata lon peugah ban

Neujak jinoe keudeh leugat
Ubak buket nan Kan’an
Ateueh buket neuek sampoe
Sinan sidroe hamba Tuhan

Nyang that papa nibak gata
Taeu rupa pakri macam
Nabi deungo meunan haba
Yoh nyan sigra neubeujalan

Troh bak buket keunan neujak
Ek u pucak laju rijang

Ateueh pucak troh le sampoe
Neungieng sidroe hamba Tuhan

Ateueh batee teuduek sidroe

Hana padoe pujoe Tuhan

Raya panyang han peue peugah
Limong reutoh hah panyang badan

Ban meuhadap deungon nabi
Saleuem neubri laju rijang
Abeh seuot saleuem nabi
Neuyue duek le sinan sajan

Nabiullah tanyong sigra
Soe nan gata wahe teelan
Hud aneuk Baril aneuk Sam
Aneuk Nuh Alaihissalam

Nyankeu nama ulonteu nyoe
Di gata soe geurasi nan
Nabiullah le hareutoe

Ulon sidroe hamba Tuhan

Ureueng paki ulonteu nyoe
Lon jak keunoe ubak teelan
Teuma jinoe ulon lakee
Neupeujamee ulon tuan

Bri makanan peue mudah na
Makeuen sama jinoe rijang
Meunan neukheun le Ibrahim
Hana neutem neupeugah nam

Abeh deungo meunan haba
Lakee do’a ubak Tuhan

Ya ilahi wa ya Rabbi

Bri raseuki keu lon tuan




Makanan nyang lam curuga
Bri keu hamba wahe Tuhan
Ban lheueh Abeh lakee do’a
Troh le sigra keunan datang

Makanan dalam curuga
Keunan teuka saboh hidang
Tutob hidang sangat indah
Meutatah mutu manikam

Dalam hidang peuet boh ruti
Teumon lagi tujoh macam
Tujoh bagi teumon ruti

Han peue akhi lon peugah nan

Minumanpi tujoh bagoe

Ban sinaroe ladat han ban
Yoh nyan makeuen le bandua
Ladat rasa hana lawan

Makeuen minom yoh nyan laju
Ucap syuko pujoe Tuhan

Oh lheueh makeuen nyan bandua
Marit teuma Alaihissalam

Makanan nyoe laen hana

Lam curuga keunoe datang
Meunan neukheun nyang mulia
Abeh teuma jaweueb rijang

Hana laen nyang pajoh nyoe
Nyankeu asoe curuga lapan
Ubak nabi Abed tanyong

Pat gampong hai hamba Tuhan

Seuot nabi pantah sigra

Gampong hamba di nanggroe Syam
Di gata pat gampong nanggroe
Tahareutoe bak lon tuan

Abeh teuma laju seuot
Teungoh laot wahe teelan
Saboh pulo di teungoh laot
Sinan teumpat keudiaman

Seuot nabi laju neukheun
Taba ulon wahe teelan

Taba lon u gampong gata
Jak eu rupa pakri macam

Jaweueb Abeh teuma sigra
Pakri lon ba gata teelan
Ek jeuet gata tapeureugi
Di ateueh ie tabeujalan

Kareuna laot luah sangat

Lom ngon lhok that hana lawan
Masa nabi Nuh peugot bahtera
Sret mata beuliong keunan

Limong reutoh thon goh lom sampoe
Troh bak bumoe beuliong lham
Meunan Abeh neucalitra

Seuot sigra Alaihissalam

Meunyo taba uleh gata
Teuntee hamba jeuet beujalan
Nabiullah meunan kata

Abeh teuma lom meukalam

Meunyo meunan hai seedara
Cuba gata tajak keunan

Bak buket na saboh guha
Tamong sigra troh u dalam

Saboh rimueng di sinan na

Sangat raya hana lawan

Panyang tuboh limong reutoh hah
Babah luah miseue kulam




Matajih hu meujeureulah

Dua reutoh hah manyang badan
Oh jideumpek leungo bumoe
Lom ngon gigoe miseue galang

Meuhan teukeujot oh tapandang
Jeuet ngon ulon tabeujalan
Jeuet tajak ateueh ie laot
Meuhan teukeujot taeu macam

Nabi deungo meunan sigra
Neujak sigra ubak buket nyan
Deungon Abeh jak seureuta
Ek le sigra buket manyang

Hingga troh le ateueh buket
Marit Abeh teuma yoh nyan
Neupeuleumah pinto guha
Jak leh sigra gata keunan

Nabi neujak laju sidroe

Hingga sampoe bak guha nyan
Troh nabi bak pinto guha
Rimueng teuka laju keunan

Deuh jideungo suara tapak
Rimueng jijak keunan rijang
Taeu rupa hebat raya

Nabi sigra deuh jipandang

Yoh nyan rimueng keumeung deumpek
Nabi marit laju rijang

Ubak rimueng neukheun laju

Bek kameusu hai binatang

Han kutakot keu raya kah

Beuthat babah lagee kulam
Beuthat mata hu sang apui
Beuthat gigoe tamse galang

Meuhan kapateh ban kupeugah
Kah kusumpah jinoe rijang
Jinoe laju kuseurapa
Kumeuseumpeuna ubak Tuhan

Kumeulakee bak hadarat

Bek seulamat barangkajan
Hingga troh bak aneuk cuco
Han sigo meuteumeung seunang

Phon jinoe kon troh kiamat
Han seulamat hai binatang
Rimueng deungo sabda nabi
Meureundah diri laju rijang

Rimueng sujud ubak nabi
Com di gadi Alaihissalam
Seureuta jikheun ubak nabi
Han beurani ulon tuan

Ulon deumpek ateueh nabi
Lon neujadi uleh Tuhan

Lom ngon neubri ngon raseuki
Beureukat nabi Alaihissalam

Deungon beureukat tapak nabi
Bri raseuki keu lon tuan

Pane ulon na beurani

Akan nabi ulon lawan

Nabi deungo meunan haba
Lakee do’a keu rimueng nyan
Nabi mohon bak hadarat
Beuseulamat nyan binatang

Aneuk cuco beuseulamat

Troh kiamat dalam seunang
Beuek theun deuk meuuroe-uroe
Aneuk cuco sikalian




Seureuta mudah ngon raseuki
Keu jih neubri uleh Tuhan
Lheueh nyan teuma Nabiullah
Laju pantah le neuriwang

Abeh kalon ka troh nabi
| Ma neukheun le meunoe macam
Sabet gata hai seedara
Jeuet ngon hamba tabeujalan

Teuma beudoh le bandua
| Neujak sigra laju yoh nyan
Abed mat bak jaroe nabi
Di ateueh ie neubeujalan

| Dalam laot neubeurangkat
Troh le leugat bak teumpat nyan
Saboh pulo teungoh laot
Teumpat Abeh keudiaman

Oh troh keunan ubak teumpat
‘Nabi lihat bak masa nyan
Neungieng sinan siom tika
Lom seureuta saboh cawan

Lom na sinan sikrak tungkat
Nabi lihat tanyong rijang
Nabiullah tanyong bak Hud
Peue makeusud tika brok nyan

Cawan cumeh peue paidah
Cuba peugah wahe teelan
Kayee tho nyoe peue makeusud
Abeh jaweueb teuma rijang

Tika brok nyoe hai seedara

Keu musalla ulon tuan

Keu musalla ngon teumpat e¢h

Cawan cumeh tueng e seumbahyang

Tungkat tho nyoe deungo lon keuun
Meunyo ulon keulaparan

Lon glong teuma nibak bumoe
Teubiet sinoe dum buahan

Boh kayee nyang ladat rasa
Neukaronya uleh Tuhan
Nabi deungo meunan haba
Marit sigra Alaihissalam

Wahe Abed taglong sigra

Pakri rupa lon eu macam

Nak tamakeuen jinoe leugat
Peue na nikmat nyang na sinan

Yoh nyan Abed glong le tungkat
Deungon kudfat khalikul alam
Timoh laju yoh nyan leugat
Deungon siat laju manyang

Peuet boh cabeueng le keulua
Boh jih teumapi peuet macam
Jeuep-jeuep cabeueng bohji rata
Ladat rasa hana lawan

Sabeh cabeueng boh deulima
Dua kuruma teuseubut nan
Keulhee boh tin peuet boh anggo
Sangat that le meukarang-karang

Jeuep-jeuep cabeueng boh jih that le
Onpi hijo hana lawan

Yoh nyan Abeh deungon nabi
Neupajoh le dum buahan

Makeuen laju le bandua

Ladat rasa hana lawan

Oh lheueh makeuen bandua droe
Cok le jinoe tungkat rijang




Abed mat le deungon jaroe
Miséue bunoe lom meuriwang
Meuriwang lom jadi tungkat
Ajaeb that hana lawan

Nabiullah kheun bak Abed
That ajaeb lon eu macam
Ajaeb that tungkat gata
Neukaronya uleh Tuhan

Dum kayee tho timoh leugat
Keuramat that hana lawan
Ngon sikeujab laju timoh
Lom jimuboh macam-macam

Ulonteu nyoe hireuen sangat
Lon eu kudrat khalikul alam
Teuma neukheun uleh Abed
Na ajaeb laen nibak nyan

Nyang leubeh that lom ajaeb
Teuma marit Alaihissalam
Neupeuleumah wahe Abed
Nyang ajaeb leubeh bak nyan

Lon meukalon nyang ajaeb
Beudoh Abed teuma rijang

Mat bak jaroe Nabiullah

Neuba pantah bak teumpat nyan

Lam laot na saboh guha

Keunan neuba Alaihissalam
Oh troh keunan ubak guha
Tamong sigra troh u dalam

Nabi kalon dalam guha

Saboh keuta indah han soe
Jeuneh nibak meuh sangat indah
Meutatah mutu manikam

201




202

Gaki keuta yakut mirah

Cahya limpah hana lawan
Hana bandeng indah rupa
Ateueh keuta sidroe insan

Teueh sidroe manusia

Ulah rupa teungeut pangsan
Akan teutapi sudah mate
Nyawong han le dalam badan

Bak ulee ¢h na saboh loh

Jeuneh nibak meuh sikalian
Meusurat ngon daweuet pirak

Hu meubhak-bhak sang geuhupam

Nibak loh nyan dum meusurat
Kheuetpi jroh that hana lawan
Nabiullah kalon rupa

Ka neubaca teuma rijang

Meunoe haba dum meusurat
Deungo sahbat sikalian
Bahwa ulon sidroe raja
That kuasa hana lawan

Kuasa that ulon sidroe
Barangkasoe han ek teuntang
Lon peutalo siribee nanggroe
Siribee droe raja lon prang

Habeh talo dum sinaroe

Tan meung sidroe nyang ek teuntang
Umu ulon siribee thon

Dumnan zameun umu panyang

Siribee putroe lon meukawen
Rupa canden lom peurawan
Habeh lon rasa sigala nikmat
Pumna ladat dalam alam




Sigala nikmat dalam donya
Ka kurasa sikalian

Han tom saket lon meung siat
Dalam sehat sabe badan

Cukup nikmat ulon rasa
Dalam donya macam-macam
Hingga hana lon tupeue droe
Dawok laloe uroe malam

Dalam suka suntok uroe
Dalam dukhoe rindu deundam
Han le lon thee dusa sinaroe
Bahwa uroe gantoe malam

Oh malam meugantoe uroe
Dawok laloe ngon bubayang
Hana sapeue lon teupeue le
Suntok sabe lam sukaan

Tiba-tiba teuma akhe
Neupeumate lon le Tuhan
Hai sigala raja-raja

Hai sigala uleebalang

Hai sigala ureueng kaya
Hai sigala panglima prang
Hai sigala nyang kuasa
Hai sigala hamba Tuhan

Ingat keudroe agam inong
Yoh na nyawong dalam badan
Bahwa ulonteu nyoe sidroe
Sangat rugoe hana lawan

Bak lon sangka han lom mate
Suntok sabe lam sukaan

Ka jitipee lon le donya

Ka jidaya lon le syaitan

Hingga ulon sampoe luput
Han lon pubuet keubajikan
Beutatupeue dum sinaroe
Dalam rugoe lon ka karam

Beutapike bandum keudroe
Hai sinaroe hamba Tuhan
Nyankeu haba dum meusurat
Nabi lihat sikalian

Oh lheueh habeh dum neubaca
Sret ie mata Alaihissalam

Yoh nyan neumoe nyang mulia
Abeh pi ka neumoe yoh nyan

Neumeumoe-moe sinan dua
Sret ie mata meugeulumbang
Oh seb neumoe sinan dua
Abed teuma lom meukalam

Ubak nabi neukheun sigra
Cok keu gata nyan manikam
Cok laju meung saboh ija
Atawa meung saboh eumpang

Tacok laju dum nyang suka
Seuot sigra Alaihissalam

Tan meukeusud lon seedara
Han ho lon ba dum manikam

Meunan narit nyang mulia
Abed teuma tanyong rijang
Pakon gata hana suka

Tueng keu gata dum manikam

Bukon meuhai that hareuga
Ngon sigala meuh ngon intan
Beukit tacok meuhpi peucuma
Han padumna ek tagulam




Got tacok nyan keudeh leugat
Nyum meuhai that hana lawan
Meunan neuyue uleh Abed
Teuma marit Alaihissalam

Nyang jeuet ulon hana suka
Han lon hawa dum manikam
Kareuna sabab teuma akhe
Akan mate cit lon tuan

Oh ka mate sampoe ajai
Teuma tinggai cit manikam
Keu peue guna dum hareuta
Tinggai teuma sikalian

Nyan raja nyang ka troh ajai
Ka jitinggai le manikam
Jinoe nyang na harap hamba
Ubak gata wahe teelan

Akan ulon lakee do’a
Ampon desya bri le Tuhan
Beuna ampon sigala desya
Ube nyang na sikalian

Ngon beureukat do’a gata
Neubri sigra uleh Tuhan
Mudah-mudahan bri hadarat
Ampon leugat sikalian

Nyankeu nyang that harap hamba

Ubak gata wahe teelan
Meunan narit nyang mulia
Abed sigra jaweueb nyoe ban

Hai seedara hamba Allah
Hana hilah bak lon tuan
Kareuna sabab masa dilee
Na lon lakee nibak Tuhan

Ka peuet ploh thon ulon lakee
Goh meuteumee nyang pintaan
Goh lom sampoe ban pinta lon
Ka peuet ploh thon wahe teelan

Nyankeu sabab ka malee lon
Ulon mohon laen macam
Meunan Abed jaweueb neubri
Seuot nabi Alaihissalam

Peue talakee wahe akhi
Nyang goh neubri uleh Tuhan
Meunan tanyong Nabiullah
Abed peugah teuma rijang

Pinta ulon masa dilee

Ulon lakee nibak Tuhan
Meureumpok lon ngon Ibrahim
Nabi karim Alaihissalam

Ulon deungo nibak rawi

Ka lahe di dalam alam

Ka lahe didalam donya nyoe
Meunan kamoe deungo kalam

Na teuseubut di dalam Kitab
Ulon lihat wahe teelan

Masa dilee kitab nabi

Akan neujadi uleh Tuhan

Sidroe nabi Tuhan peujeuet
Nyang geuikot sikalian
Uleh sigala nabi-nabi
Nyang neujadi keumudian

Nyankeu Nabiullah Ibrahim
Nyang karim peuneujeuet Tuhan
Meunan dilee ulon lakee
Bumeuteumee ngon lon tuan




Bumeurumpok deungon ulon
Ka peuet ploh thon wahe teelan
Nabi deungo haba meunan
Neumoe yoh nyan Alaihissalam

Ubak Abed neukheun leugat
Ka troh hajat gata teelan
Nyang talakee uleh gata
Neupeutroh ka uleh Tuhan

Tuhan kabui hai seedara
Do’a gata sikalian

Abed deungo meunan haba
Nyoekeu gata bak laku sang

Sang nyo gata nyang Ibrahim
Nabi karim Alaihissalam
Seuot nabi nyang mulia
Sabet hamba wahe teelan

Nyoekeu ulon nyang tapinta
Neupeutroh ka uleh Tuhan
Abed deungo meunan haba
Beudoh sigra mumat tangan

Com bak jaroe Nabiullah
Han peue peugah ate seunang
Mangat ate hana tara

Ka troh pinta bri le Tuhan

Yoh nyan Abed le meuguree
Dum ileumee bak masa nyan
Ileumee syariat ngon tarikat
Lom hakikat sikalian

Seureuta ileumee ma’rifat
Meureunoe leugat bandum yoh nyan
Abed ikot agama nabi

Ate suci kuat iman

Lheueh nyan nabi nyang mmulia
Lakee do’a keu Abed nyan

Nabi mohon bak hadarat
Beuteutap bak keubajikan

Padum lawet nabi sinoe

Teuma neuwoe u nanggroe Syam
Ubak Abed neumohon droe
Laju neuwoe Alaihissalam

Teutap nabi lam ibadat
Pubuet taat barangkajan
Suntok sabe dalam taat
Lam ibadat uroe malam

Bungong rom ngon bungong riwat
Meusapat ngon bungong peukan
Deungon tulong Rabbul ibad

Ka rab tamat wahe teelan

Bungong jeumpa lhee sirungkhe
Leungkang tangke sret bak karang
Tueng ibarat hai boh ate

Tacok tamse ngon kiasan

Nyang le eungkot krueng Peudada
Nyang le buya krueng Beuracan
Teuduek ohnoe saboh leua

Ulon mula laen macam

Bitpi laen lon peugah proe

Tumon ngon nyoe hai buleuen trang
AMMA BAKDU hai boh ate

Nabi Ismail aneuk ka na

Ka na aneuk ureueng lakoe
Hana bagoe that peukasa

Rupa indah that peungaroe
Umpama proe bintang kala




Nama geukheun teuma Kidan
That pahlawan hana tara
Sangat gagah hana lawan
Raya panyang that peukasa

Panyang tuboh na lhee ploh hah
Sangat gagah taeu rupa

Lebar dada na tujoh hah
Meunan geupeugah lam calitra

Nyankeu raja wahe sahbat

Di Arab tanoh mulia

Hukum ade tangan murah
Nanggroe Makah mat neuraca

Hareuta makmu sangat limpah
Banyak seudeukah keu paki dumna
Beumula teuma Ishak nabi

Nyanpi akhi aneuk ka na

Rifkan nama isteuri
Tuhan neubri aneuk dua
Sigo lahe bandua droe
Ureueng lakoe indah rupa

Sidroe Asa nan teuseubut

Sidroe Ya’kub geukheun nama
Kheun Mukatil ngon ibnu Abbas
Radiallahu ’alaihima

Masa Ya’kub akan lahe
Lam pruet umi deungon Asa
Bak masa nyan Ya’kub marit
Lon teubiet dilee u lua

Seuot Asa meunoe lakee
Ulon dilee lheueh nyan gata

Meunyo han jeuet ban lon meukeusud

Ulon plah pruet jinoe bunda

Ya’kub deungo meunan narit
Neuyue teubiet dilee Asa
Nibak meunan ta makeusud
Kheundak plah pruet uleh gata

Teubiet Asa dilee lam pruet
Dudoe Ya’kub le keulua
Beukit meunan wahe akhi
Ya’kub nabi cit nyang tuha

Meunan Mukatil ngon Ibnu Abbas
Neupeugah dalam calitra

Nabi Ishak lon hareutoe

Gaseh han soe keu aneukda

Neupeutimang ban dua droe
Jroh han bagoe na usaha
Hingga teuma ho siuroe

Rayek keudroe tuhan karonya

Oh ka rayek teuma dudoe

Asa sidroe boh keu raja
Nyankeu raja di nanggroe Rom
Ade hukom hana tara

Hukom ade tangan murah
Hareuta limpah Tuhan karonya
Nabi Ya’kub teuma sidroe
Tinggai sinoe ngon ayahanda

Teutap sinan Nabiullah
Sajan ayah deungon bunda
Nabi Ibrahim lon riwayat
Ka tuha that nyang mulia

Umu lanjot Alaihissalam

Janji Tuhan rab troh masa
Nabi Ismail di nanggroe Makah
Sampoe langkah keunan teuka




Neujak kunjong deelat ayah
Ngon kafilah dua tiga
Hingga teuma wahe sahbat
Ka meusapat ban sineuna

Bandum keunan ka meusaho
Aneuk cuco nyang mulia
Aneuk cuco Nabiullah'
Bandum sudah keunan teuka

Habeh yvoh nyan dum meusapat
Jak meuhadap nyang mulia
Tatkala nyan Ibrahim nabi
Wasiet neubri dum simua

Hai sigala aneuk cuco lon

Oh mate lon pakri gata

Toh keu tuhan nyang taseumah
Cuba peugah lon ngo nyata

Kareuna sabab ulonteu nyoe
Sudah sampoe umu tuha
Saleh pajan ajai lon troh
Saleh singoh saleh lusa

Aneuk cuco seuot pantah
Seumah Allah Po nyang Esa
Nyang peujeuet sigala alam
Jen ngon insan dum peukara

Nabiullah lom neumarit
Neubri wasiet seumuanya
Hai aneuk cuco lon sinaroe
Beutatupeue dum le gata

Ka neupileh uleh Tuhan
Agama Iseulam nyang neurila
Nyan agama nyang that suci
Peumate droe bandum gata

Peumate droe bandum sinan
Agama nyang sibeunanya
Bek taseumah laen Tuhan
Meulainkan Allah Taala

Nyang peujeuet sigala alam
Nyankeu Tuhan nyang sibeuna
Meunan wasiet Alaihissalam
Bak sikalian aneuk cuconya

Meunan cit oh teuma dudoe
Neuwasiet nyoe le Ya’kuba
Bak sigala aneuk cuco

Oh rab sampoe ajai teuka

Nabi Ismail lheueh nibak nyan
Lom neutanyong bak ayahanda
Wahe ayah peue amalan

Nyang jeuet Tuhan neukaronya

Akan ayah leubeh martabat
Ngon mukzijat nyang that nyata
Nyang jeuet leubeh gaseh Tuhan
Peue amalan hai ayahanda

Nabi Ibrahim teuma neukheun
Amalan lon lhee peukara
Amalan nyang peurtama phon
Hana ulon na beucinta

Akan makanan singoh uroe
Atawa ho lon jak mita

Peue lon pajoh peue lon pubuet
Hana bacut na beucinta

Nyang keudua deungo lon kheun
Hana ulon buka puasa
Meulainkan oh troh watee
Deungon jamee makeuen sama




Sama-sama deungon jamee
Oh troh watee buka puasa
Teuma amai lon nyang keulhee
Oh meuteumee dua keurija

Keurija donya ngon akherat
Ulon pubuet dilee mula

Dilee ulon pubuet akherat
Dudoe meuhat pubuet donya

Nyankeu amai lon hai intan
Nyang jeuet Tuhan neukaronya
Akan ulon leubeh martabat
Dan keuramat dum sigala

Aneuk cuco deungo meunan
Pike yoh nyan dalam dada
Sabe keudroe-droe geumarit le
That meuseuke nyan keurija

Meung kon nyang ka kheundak Tuhan
Meunan macam neukaronya

Nyankeu sabab neugaseh that

Uleh hadarat akan ayahanda

Meunan marit sabe keudroe-droe
Aneuk cuco dum sineuna
Beurmula nyankeu wahe teelan
Amalan nabi mulia

Seupeurti teuseubot dalam Quran
Peureuman Tuhan Po nyang Esa
Wattakhazallahu

Ibrahima khalila

Dan neucok uleh Tuhan
Ibrahim akan geunasehnya

Oh lheueh wasiet sikalian
Maseng yoh nyan woe u tangga

Maseng-maseng woe rumoh droe
Aneuk cudo seumuanya

Nabi Ismailpi ka neuwoe

U nanggroe Makah mulia

Teutap Ibrahim di nanggroe Syam
Pujoe Tuhan nantiasa
Suntok sabe lam ibadat
Pubuet taat keu Rabbana

Hingga teuma padum lawet
Jatoh saket nyang mulia
Nabiullah yoh nyan saket
Umu ka seb dalam donya

Rab troh tanggoh sampoe janji
Keumbali u nanggroe baka
Padum uroe saket nabi

Tuhan teukeudi ajai teuka

Yoh nyan wafeuet Nabiullah
Habeh langkah dalam donya
Inna lillahi wa inna ilaihi rajiun
Woe bak Tuhan ka troh masa

Troh le teuka wareh kaum
Geujak kunjong nyang mulia
Dumna rakyat dalam nanggroe
Troh le sampoe keunan teuka

Rame rakyat han peue peugah
Subhanallah laksin laksa
Bandum rakyat beutangisan
Han muban-ban ro ie mata

Nabi ka neuwoe ubak Allah
Alhamdulillah ka troh masa
Bandum yoh nyan ate gundah
Nabiullah ka neubungka




Haba bae hana peugah
Tan paidah lon peuhaba
Nabi Ishakpi that gundah
Peunoh limpah ro ie mata

Haba nyang rab teuma laju
Geupeukubu nyang mulia
Sinan kubu nibak bineh

Baitul Mukaddis meuseujid raya

Rab meuseujid wahe sahbat

Di sinan jeurat nabi mulia
Teutap nabi dalam ladat
Lheueh nyan rakyat maseng gisa

Maseng-maseng woe u teumpat
Sinan teutap nyang mulia
Nabi ka neuwoe bak hadarat
Tinggai syariat dalam donya

Nabi Ishak na kanduri
Akan abi nyang mulia
Neusie unta lumo bubiri
Neu kanduri lakee do’a

Padum uroe lheueh nibak nyan
Meuthee rijang bak aneukda
Meuthee ubak Nabi Ismail
Ayah han le ka neubungka

Keumbali keu rahmatullah
Yoh nyan pantah le neuhala
Neujak kunjong kubu ayah
Ngon kafilah dum seureuta

Troh le keunan Nabi Ismail
Ureueng rame sajan neuba
Oh troh keunan neu kanduri
Akan abi nyang mulia

Neuyue undang alem paki
Na kanduri lakee do’a
Troh le rakyat dum jiili
Nabi Ismail meukeurija

Keubeue lumo neusie rijang
Laen nibak nyan kibah unta
Troh lhee uroe deungon malam
Makan minum lakee do’a

Lom seureuta seudeukah neubri
Meuseukin paki dum simua
Lheueh kanduri troh lhee uroe
Keumeung jak woe teuma sigra

U nanggroe Makah kehundak jak woe
Ubak adoe neujak lanja

Ubak Ishak neupeugah proe

Lon meujak woe hai adekda

Tabri keu lon peue nyang mudah
Nyang keuneubah bak ayahanda
Saboh beunda barangkapeue

Bri keu kamoe keu pusaka

Lon meukeusud tueng beureukat
Walee beuthat ija tuha

Saboh horeumat nibak ayah

Lon meukeubah keu tanda mata

Lon tueng beureukat bak bunda nyan
Peunulang nibak ayahanda

Nabi Ishak deungo meunan

Neuiem yoh nyan hana haba

Hana sapeue jaweueb neubri

Nyang na meuri masam muka
Ismail ngieng meunan macam
Teubiet rijang le u lua




Jak piyoh bak saboh teumpat
Ate sangat dukacita

Oh ka leupah Ismail teubiet
Ishak marit teuma sigra

Bak ureueng jak ngon Ismail
Neumarit le meunoe haba
Hana lon bri keu cut abang
Peunolang nibak ayahanda

Kareuna gob nyan aneuk gundek
Ulon aneuk isteuri gahra
Nyankeu sabab han lon seuot
Lon nyang patot tueng pusaka

Meunan narit Nabi Ishak
Neupeugah bak ureueng teuka
Di ureueng nyan cit laju le
Bak Ismail jipeuhaba

Ban neudeungo le Ismail

That weueh ate hana tara

Yoh nyan teuma neuwne leugat
Ate sangat dukacita

[smail woe nanggroe Makah
Ngon kafilah dum seureuta
Leupah Ismail woe keumbali
Troh Jibrai keunan sigra

Ubak Ishak tron Jibrai
Suroh Rabbi Po nyang Esa
Oh troh keunan tron Jibrai
Neumarit le meunoe haba

Ya Ishak Jibrai kehun
Pakon meunan narit gata
Tameututo narit singke
Keu Ismail aduen gata

Takheun Ismail aneuk gundek
Aneuk nyang jeuet nibak sahya
Gata sidroe aneuk jadi

Bak isteuri nyang gahra

Ismail na takeutahui

Akan neujadi uleh Rabbana
Nibak aneuk cuco Ismail
Panghulee nabi akhe masa

Sidroe nabi akhe jameun
Jonjongan bandum anbia
Muhammad Rasulullah
Nabi meugah akhe masa

Nyan leubeh that geunaseh Rabbi
Ngon barangri dum peukara
Nyan panghulee sigala nabi
Karonya Rabbi akhe masa

Nyang leubeh that raya pangkat
Leubeh martabat hana nyang sa
Nibak jen ngon malaikat

Lat batat ngon manusia

Sigala peuneujeuet hadarat
Leubeh martabat Nabi Mustafa
Nyankeu nabi oh kiamat
Mohon safaat keu umatnya

Ya Ishak peureuman Rabbi
Akan jadi bak aneuk gata
Aneuk cuco teuma jadi
Ladom nabi nyang mulia

Nyang meulawan deungon kafe
Ladom jadi hamba sahya

Keu namiet gob ladom jadi
Ladom kafe cuco gata




Jeuet keu kafe laknat Allah
Nyang seumah patong beurala
Ladom teuma kheun droe Tuhan
Keuturunan nibak gata

Ngon Ismail tameulawan
Meunan macam taceureuca
Kheun Ismail aneuk gundek
Gata aneuk isteuri gahra

Deumi keumuliaan Tuhan
Deumi keubeusaran Allah Taala
Nyang lagi akan neujadi

Bak Ismail aduen gata

Sidroe nabi akhe jaman
Junjongan dumna anbia
Nang sangat leubeh martabat
Donya akherat pangkat raya

Nibak gata teuma jadi

Ladom kafe ladom sahya
Nyang ladom jeuet keu tawanan
Keuturunan nibak gata

Nyang siteungoh seumah patong
Teuma ladom jeuet keu hamba
Lheueh Jibrai dum neupeugah
Gaeb pantah ka neugisa

Ishak deungo dum peuneugah
Peunoh limpah ro ie mata
Yoh nyan neumoe Nabiullah
Ate gundah hana tara

Ishak neumoe kon bubarang
Nyum meuguncang alam donya
Neupeugot saboh surat

Neuyue intat keu seedara

Haba nangat dum neupeugah
Lakee meu’ah dum sigala
Lakeee ampon sikalian
Leupah kalam keu syeedara

Seureuta kirem duengon barang
Dum peunulang bak ayahanda
Ija bajee beukaih badan

Laen nibak nyan hareuta beunda

Ka neukirem yoh nyan leugat
Neuyue intat deungon sigra
Nabi Ishak bak masa nyan
Hana lawan dukacita

Sabe neumoe Nabiullah
Hate gundah hana nyang sa

Lakee ampon nibak Allah
Narit leupah keu syeedara

Dawok neumoe uroe malam
Lakee bak Tuhan ampon deesya
Hana teudoh sabe neumoe
Hana bagoe dukacita

Ro ie mata hana peue kheun

Tamse ujeuen ’oh keunong sa

That neutakot akan Tuhan

Leupah-kalam keu syeedara |

Hana teudoh uroe malam

Meugeulumbang srot ie mata
Cit lam sabe dawok neumoe |
Hingga paloe puteh pata |

Abeh puteh mata nabi
Jibraipi hana teuka

Ngon sabab nyan wahe sahbat
Makin sangat dukacita




Padum lawet neumoe meunan
Seupot yoh nyan teuma mata
Han sapeue le deuh neupandang
Ka seupot klam bandum mata

Umu nam thon neumoe sabe
Han sapeue le leumah nyata
Bak masa nyan tron Jibrai
Ubak nabi nyang mulia .

Oh troh keunan tron Jibrai
Saleuem neubri la ju sigra
Nabi seuot saleuem Jibrai
Mangat ate nyang mulia

Kheun Jibrai ya Nabiullah
Peureuman Allah keunoe lon ba
Bek le gata beurcintaan

Bahwa Tuhan neuampon ka

Sigala deesya ka neuampon
Uleh Tuhan akan gata
Seureuta jinoe Tuhan peujeuet
Nibak aneuk cuco gata

Nabi Musa kalamullah

Sangat gagah dan peukasa
Seureuta neubri le hadarat
Kitab Taurat keupadanya

Tujoh ribee peukataan
Didalam kitab mulia

Lom sikureueng ribee ayat
Hikeumat ngon hukum agama

Lagi hana peusuroh Allah
Peutron titah keupadanya
Seureuta lom peureuman Rabbi
Wahe nabi ubak gata

Meunyo gata kheundak keumalon
Neupulang lom cahya mata

Lagee nyang &a lom meuriwang
Tuhan pulang deungon sigra

Meunyo gata kheundak minah
Tuhan pinah jinoe gata

Tuhan pinah lam donya nyoe
Neupuwoe u nanggroe baka

Sideh teuma di akherat
Talihat Allah Taala

Oh takalon hadarat Tuhan
Han le hilang silama-lama

Barang kajan han le hilang
Keukai meunan rok-rok masa
Ishak denngo peureuman Tuhan
Sujud yoh nyan pantah sigra

Ya Tuhanku po di kamoe
Keu donya nyoe han lon suka
Nanggroe donya akan hilang
Akherat nyang keukai baka

Di akherat ulon mohon
Dampeng ulon deungon gata
Bek neupulang lam donya nyoe
Akan kamoe cahya mata

Sinan teuma di akherat
Ulon lihat zat di gata
Meunan Ishak peuek seumah
Ubak Allah zat nyang Esa

Tatkala nyan wahe akhi

Jibrai laju neugisa

Peuek seumah ubak Rabbi
Ban nyang nabi seumah neuba




Yoh nyan teuma peureuman Tuhan
Dalam Quruan lahe nyata

Inna kazalika najzil muhsinin
Meunan peureuman Allah Taala

Padum lawet lheueh nibak nyan
Deungo teelan lon calitra

Raja *Asa di nanggroe Rom
Woe jak kunjong nyang mulia

Neujak kunjong deelat ayah
Ngon kafilah balatandra
Wazir meuntroe uleebalang
Ireng sulotan raja Asa

Troh le keunan sikalian

U nanggroe Syam bak ayahanda
Raja *AAsa hadap ayah

Ngon kafilah dum seureuta

Bak masa nyan Nabi Ishak
Neukheun ubak raja ’Asa

Wahe aneuk deungo kamoe
Ulonteu nyoe sangat hawa

Keu sie reundang hawa lon that
Tajak leugat jinoe mita

Akan daging peurburuan
Tayue reundang teuma sigra

Lon meung pajoh sie teureundang
Jak hai intan laju mita

Lheueh lon pajoh sie teureundang
Bak Tuhan lon lakee do’a

Lon mohon bak Tuhan makbud
Nibak aneuk cuco gata
Neukaronya uleh Rabbi

Sidroe nabi nama Musa

Nabi Musa Kalamullah

Nyang that gagah dan peukasa
Dan hana peusuroh Allah
Peutron titah keupadanya

Meunan sabda Nabi Ishak
Neupeugah bak raja Asa
Asa deungo haba meunan
That sukaan hana tara

Hingga teuma singoh uroe
Neujak le nyoe laju mita
Ngon lasyeuka sikalian
Uleebalang ngon panglima

Dalam uteuen tamong rijang
Peurburuan neujak mita
Panglima ngon uleebalang
Ireng sulotan raja Asa

Masa meututo Ishak nabi
Neudeungo le isteurinya

Ban neudeungo haba meunan
Peugah yoh nyan bak aneukda

Ubak Ya’kub peugah rijang

Sie teureundang hawa ayahanda
Kareuna sabab Nabi Ya’kub
Leubeh bacut gaseh bunda

Wahe Ya’kub peugot rijang
Sie teureundang uleh gata
Ayah gata hawa sangat
Peugot leugat laju sigra

Tasie kameng laju pantah
Mangat ayah lakee do’a
Nibak gata teuma jadi
Sidroe nabi nama Musa




Abeh geupeugah sikalian
Ya’kub yoh nyan beudoh sigra
Neusie saboh kameng gasi
Neureundang le laju sigra

Oh lheueh hase sileungkapan
Neume rijang bak ayahanda
Peudeuk laju di hadapan
Neukheun yoh nyan uleh bunda

Ya Nabiullah makeuen rijang
Sie teureundang ka troh jiba
Droeneu hawa keu sie reundang
Makeuen rijang nyan pat ka na

Teuma tanyong Alaihissalam
Hana riwang raja 'Asa

Sang bee Ya’kub bak ulon com
Meunan neukheun nyang mulia

Nabi Ya’kub laju seuot

Sabet Ya’kub lon ayahanda
Long ngo ayah kheundak makan
Sie teureundang sangat hawa

Nyang jeuet lon ba keunoe rijang
U hadapan nyang mulia

Nabi Ishak deungo meunan
Neukheun yoh nyan bak aneukda

Ubak ’Asa ulon lakee

Gata dilee keunoe troh ba
Untong gata wahe Ya’kub
Tuhan makbud meunan kada

Lheueh nyan teuma Nabiullah
Makeuen pantah laju sigra
Lheueh neupajoh sie teureundang
Ubak Tuhan lakee do’a

Dua jaroe neuleueng leugat
Bak hadarat mohon pinta

Ya Ilahi wa ya Rabbi

Broe nyan tukri dum peukara

Broeneu sidroe nyang keutahui
Beutroh neubri ban lon pinta
Aneuk ulon na dua droe
Droeneu sidroe nyang karonya

Sidroe 'Asa nan teuseubut
Sidroe Ya’kub geukheun nama
Ulon mohon hai ya makbud
Akan Ya’kub neukaronya

Nibak aneuk cuco Ya'kub
Sinan beujeuet Nabi Musa
Nabi Musa Kalamullah
Meunan seumah nyang mulia

Lheueh meulakee Nabiullah
Troh le pantah keunan teuka
Ka troh keunan tron Jibrai
Ubak nabi nyang mulia

Oh troh keunan saleuem neubri
Seuot nabi laju sigra

Ya Nabiullah kheun Jibrai
Saleuem Rabbi keunoe lon ba

Ka neukabui uleh Tuhan

Sikalian do’a gata

Lheueh neupeugah peureuman Rabbi
Jibrai laju neugisa

Teuma sabda Nabiullah
Dum neupeugah bak aneukda
Wahe Ya’kub Tuhan peujeuet
Nibak aneuk cuco gata




Nibak kaum Bani Israil
Nabi-nabi nyang mulia
Yakni seupeurti Nabi Yusuf
Nyang ka makruf indah rupa

Nabi Musa Kalamullah

Sangat gagah dan peukasa
Lagi hana peusuroh Allah
Peutron titah keupadanya

Seureuta neubri uleh hadarat
Kitab Taurat keupadanya
Tujoh ribee Peurkataan
Didalam kitab mulia

Lom sikureueng ribee ayat
Hikeumat ngon hukum dumna
Laen nibak nyan Nabi Harun
Adoe aduen deungon Musa

Nabi Yusa’ teuma lheueh nyan
Karonya Tuhan Po nyang Esa
Nabi Daud Nabi Sulaiman
Keuturunan nibak gata

Meunan sabda Nabiullah

Dum neupeugah bak aneukda
Ya’kub deungo dum haba nyan
That sukaan hana tara

’Asa teumapi ka troh woe
Ngon sinaroe balatandra

Sie buruan dum geupuwoe
Troh le sampoe keunan sigra

Yue peugot le sie teureundang
Me la rijang keu ayahanda
Peuduek laju di hadapan

'Asa yoh nyan le beurkata

Wahe ayah makeuen rijang
Sie teureundang ka ulon ba
Teuma sabda Nabiullah

Dum neupeugah ubak 'Asa

Wahe aneuk nyang meutuah
Bek na gundah ate gata

Awai Ya’kub keunoe sampoe
Hai aneuk droe dudoe gata

Jinoe gata bek weueh ate
Meunan teukeudi Allah Taala
Bek na gata ate gundah
Nibak Allah meunan kada

'Asa deungo haba ayah
That amarah keu seedara
Beudoh laju ngon amarah
Ya'’kub pantah geujak mita

Keumeung jak pok Nabi Ya’kub
Nyan makeusud raja ’Asa
Ya’kub jinoe kupoh mate

Saket ate ku han tara

Teuma marit Nabi Ishak
Neupeugah bak raja *Asa
Wahe aneuk nyang meutuah
Bek amarah keu seedara

Bek hai aneuk meunan kalam
Bahwa Tuhan that kuasa
Neupeulara dum sinaroe
Barangkasoe nyang kheundaknya

Soe kheundak nibak Tuhan
Sikalian neupeulara

Bak masa nyan wahe teelan
Ka geutroh dam uleh ’Asa




Meunyo meuteumeung deungon Ya’kub
Geumeukeusud peubinasa
Raja ’Asa beungeh han soe
Meuthee dudoe ubak bunda

Ban geuteupeue meunan bagoe
Marit meunoe bak aneukda
Wahe Ya’kub minah leugat
Beungeh that seedara gata

Kareuna sabab do’a ayah
Jeuet amarah akan gata
Minah sinoe dilee siat

Ubak teumpat rumoh mama

Ya’kub deungo haba meunan
Minah sinan teuma sigra
Neujak piyoh teuma leugat
Ubak teumpat rmouh ‘mama

Nyankeu aduen bunda Ya’kub
Nyang teuseubut Liyan nama
Aduen tuha nyankeu Liyan
Piyoh sinan seumeuntara

Teutap Ya’kub sinan som droe
Lon hareutoe keu seedara
Raja 'Asa ngo lon peugah
That amarah hana tara

Makeusud poh jinoe Ya’kub
That meupot-pot beungeh raya
Keudeh keunoe miita rijang
Meureumpok tan ngon seedara

Tan meuteumeung Nabi Ya’kub
Geumeukeusud peubinasa
Padumna treb sabe meunan
Teudoh yoh nyan han le mita

Teuma neuwoe yoh nyan leugat
Deungon rakyat balatandra
Wazir meuntroe uleebalang
Ureng sulotan raja ’Asa

Teutap ’Asa di nanggroe Rom
Peutimang hukom mat neuraca
Jinoe Liyan ulon seubut

Mama Ya’kub aduen bunda

Nibak Liyan lon hareutoe
Na dua droe aneuk dara
Rupa indah that sambinoe
Bandua droe adoe ngon a

llok pareh hana peue kheun
Tamse buleuen yoh purnama
Na tamse ban bintang timu
Soe nyang na eu laloe mata

Nan nyang tuha han lon tusoe
Nama adoe geukheun Rahila
Adoe ngon a bandua droe
Leubeh adoe indah rupa

Bak masa nyan Ya’kub nabi
Teuka beureuhi keu Rahila
Ka teuka cinta beureuhi
Hana sakri hai seedara

Hingga teuma hai teungku droe
Hana neuwoe le u tangga
Teutap sinan neuduek siat
Piyoh khideumat akan mama

Liyanpi ka neutupue le
Rahasia ate Ya’kub muda
Hingga teuma bak siuroe
Neukheun meunoe uleh mama




Ulon tupeue wahe Ya’kub
Ta makeusud uleh gata
Teuma jinoe jak peureugi
Taek haji dilee gata

Taek haji thon nyoe dilee
Keu jeunamee aneuk hamba
Taek haji akan kamoe
Nyankeu gantoe taba dapa

Lon peukawen teuma dudoe
Salah sidroe deungon gata
Meunan mama neupeugah proe
Ya’kub jinoe beudoh sigra

Jak eh haji ka troh watee

Keu jeunamee aneuk mama
Deungon rakyat meuploh katoe
Hana bagoe rame raya

Jak ek haji u Ka’bah Allah

Di Makah nanggroe nanggroe mulia
Rame rakyat han peue peugah
Subhanallah laksin laksa

Lheueh ek haji Nabiullah
Neuwoe pantah ubak mama
Yoh nyan mama le peunikah
Nabiullah ngon aneukda

Peukawen le Nabi Ya’kub
Deungon aneukpi nyang tuha
Hingga teuma wahe teelan
Teutap sinan nyang mulia

Manyoh meucen rindu deundam
Beusukaan ngon judonya
Padum lawet teutap meunan
Deungo teelan lon calitra

Nabi Ya’kub wahe akhi

Nyang that beureuhi keu Rahila
Sabab rupa that juhari

Leubeh lagi nibak nyang ka

Yoh nyan teuma wahe sahbat
Pubuet khideumat lom keu mama
Mamapi ka neutupeu le

Rahasia ate nyang mulia

Hingga teuma bak suuroe
Neukheun meunoe lom le mama
Ka kutupeue wahe Ya’kub
Tamakeusud lom la gata

Teuma jinoe jak peureugi
Taek haji lagee nyang ka
Akan ulon taek haji
Lom sikali uleh gata

Meunan mama neuhareutoe
Ya’kub jinoe beudoh sigra
Jak ek haji oh troh watee
Keu jeunamee ngon Rahila

Lheueh ek haji Nabiullah
Riwang pantah ubak mama
Yoh nyan mama le peunikah
Nabiullah ngon Rahila

Syari’at nabi bak masa nyan
Jeuet meukawen meunan rupa
Adoe ngon a sidroe suami
Syari’at nabi dilee masa

Meunan teuseubut lam riwayat

Pham hai sahbat bek meutuka

Lon kheun mantong nyang makeusud
Tan lon seubut buet keurija

Meukeurija cit han jeuet tan
Ban nyang reusam adat donya
Cuma hana lon peugah ban
Bek that panyang bak calitra

Lagi ulon wahe wareh

Bak teumuleh malaih raya
Meujan lon surat cit lhee bareh
Laju lon eh teungeut mata

Beukit meunan wahe nyak cut
Seun-seun bacut lon usaha

Han ek beungoh lon surat seupot
Meunankeu buet nantiasa

Han ek uroe lon surat malam
Pajan-pajan na kuasa

Lon lakee tulong nibak Tuhan
Beuek tamam lon usaha

Ya Tuhanko po nyang ahad
Peutroh hajat pinta hamba
Hamba nabi nynga hina that
Laen tan pat lon mupinta

Barang kajan nyang lon harap
Ya hadarat cit bak gata

Neubri sampoe ban nyang hajat
Beuek tamat surat langka

Bahkeu oh nan buet seumurat
Nyoe lon sambat haba nyang ka
Hingga teuma wahe teelan
Teutap sinan Ya’kub muda

Manyoh meucen rindu deundam
Beusukaan ngon judonya
Padum lawet Alaihissalam
Teutap sinan sajan mama

Hingga teuma bak siuroe
Neumohon droe nyang mulia
Lakee idin bak mama droe
Yoh nyan neuwoe le u tangga

Lom ngon judopi neupuwoe
Bandua droe adoe ngon a
Uleh mama teuma dudoe
Neubri dua droe akan sahya

Ureueng binoe bandua droe
Neubri nyoe keu ngon aneukda
Sidroe geukheun na Dalifah
Sidroe kifah geukheun nama

Nyanpi rupa sangat indah
Siulah sang bungong jeumpa
Umu sadum muda saban
Tamse intan ngon mutia

Soe nyang kalon ate rawan
Nyum bek leukang nibak mata
Uleh judo Ya’kub dudoe
Bandua droe adoe ngon a

Bri keu Ya’kub akan gundek
Meunan adek lam calitra

Teutap Ya’kub di nanggroe Syam
Beusukaan ngon judonya

Deungon geundek lom dua droe
Hana bagoe suka cita

Manyoh meucen rindu deundam
That sukaan hana tara

Padum lawet teuma dudoe
Kheundak sidroe Tuhan nyang Esa
Neubri aneuk dua blah droe
Urcueng lakoe peuet dore bunda




Deungo jinoe ulon ato.

Nibak judo phon nyang tuha
Di sinan na aneuk peuet droe
Deungo jinoe lon kheun nama

Phon Yahuda nama geukheun
Dua Sama’un keu lhee Lawa

Keu peuet Rubil teuseubut nan
Ban peuet droe nyan saboh bunda

Nibak Kifah gundek Ya’kub
Karonya makbud aneuk tiga
Lhee droe aneuk disinan ieuet
Phon eutseubut Rubil nama

Dua lawa keu lhee Sajah
Meunan peuneugah lam calitra
Nibak gundek dan Dalifah
Karonya Allah aneuk tiga

Phon Tamazah dua Taksal

Keu lhee teuma nama Ruya
Saboh bunda nyan ban lhee droe
Ka siploh droe bak keunira

Nibak Rahil judo Ya’kub
Maronya makbud aneuk dua
Sidroe geukheun nama Yusuf
Nyang ka ma’ruf indah rupa

Bani Amin nama adoe
Bandua nyoe saboh bunda
Masa manyak Bani Amin
Bak masa nyan mate bunda

Rahil mate dalam nifah
Alhamdulillah ka troh masa
Inna lillahi wa inna ilaihi rajiun
Woe bak Tuhan ajai teuka

Haba nyang rab teuma laju
Geupeukubu yoh nyan sigra

Di Baitul Mukaddis geupeukubu
Meunan teungku lam calitra

Haba bae hana peugah

Mit keureutah daweiet hana
Yoh nyan teuma Bani Amin
Ureueng laen nyang peulara

Ureueng laen nyang bri susu
Han le ibu ka neubungka
Aneuk Ya’kub dua blah droe
Ban Sinaroe indah rupa

Meunan geupeugah lam riwayat
Meunan tasurat lam calitra
Lom suara mameh han soe
Tuhan sidroe nyang karonya

Lagi gagah that pahlawan

bak masa nyan hana nyang sa
Oh geudeumpek su geumeutam
Rakyat pangsan ngo suara

Dum binatang didalam gle
Hanco ate ngo suara
Bandum putoh tangke ate
Dum meugule dalam rimba

Ureueng saket puleh leugat

Oh ban geumat le Yahuda

Ban geugusuek sinan bak rueng
Puleh rijang sikleb mata

Dumnan beureukat Tuhan neubri
Aneuk nabi nyang mulia

Ban sinaroe cit gagah that
Rabbul’izzat nyang karonya




Nyang leubeh that Yusuf sidroe
Hana bagoe indah rupa

Hana bandeng ngon barangsoe
Tuhan sidroe nyang karonya

Cit geuthee na timu barat
Hana sapat nyang meunan na
Masa manyak Yusuf sidroe
Yoh nyan neuwoe raja 'Aas

Di nanggore Rom neuwoe keunan
U nanggroe Syam bak seedara
Neucok Yusuf teuma yoh nyan
Neupeutimang uleh 'Asa

Kareuna ’Asa aneukneu tan
Peutimamg aneuk seedara
Raja 'Asa that sukaan
Tiwah bintang neueu rupa

Sinan neuduek di nanggroe Syam
Neupeutimang Yusuf muda

U nanggroe Rom han neuriwang
Teutap sinan padum masa

Nyang nanggroe Rom neuseurah le
Bak wazir nyang neupeucaya
Wazir nyang peutimang nanggroe
Akan gantoe raja Asa

Seumeuntara goh lom neuwoe
Wazir jinoe mat neuraca

Nabi Ya’kub lon hareutoe
Gaseh han soe keu aneukda

Neupeutimang dum sinaroe
Jroh han bagoe na usaha
Ate seunang hana bagoe
Tuhan sidroe nyang karonya

Ya’kub neuduek di nanggroe Syam
Neupeutimang dum aneukda
Deungon judo sinan sajan

Sikalian hamba sahya

Ate seuangn that sukaan
Sidroe Tuhan nyang karonya
Padum lawet dudoe nibak nyan

Minah sinan nyang mulia

Minah teuma u Kan’an

Peugot keunan rumoh tangga

Han that jeuoh ngon nanggroe Syam
Minah keunan teuma sigra

Aneuk peuromoh neuba sajan
Sikalian hamba sahya

Teutap Ya’kub di Kan’an
Uroe malam lam takuwa

Suntok sabe lam ibadat
Pubuet taat keu Rabbana
Alhamdulillah ka seulamat
Ohnoe tamat nyoe calitra

Deungon tulong Rabbul ’izzat
Kakeu tamat surat langka
Tuhan neubri sampoe hajat
Ka tamat kisah anbia

Meung na karot deungon sisat
Meuah sahbat kon lon saja
Akan datang kisah Yusuf
Nyang ka ma’ruf indah rupa

Kisah Yusuf aneuk Ya'kub
Nyanpi patot that tabaca
Haba indah han peue tanyong
That jitamong dalam dada




Ulah lagee kareueng bungong
Agam inong le nyang suka
Suara mangat lagee keunong
Meudeungong sang gaseng jawa

Bak lon karang han that keunong
Meudeungong bak ureueng baca
Haba indah tadeungo mee

Lom meuteumee sinan pahla

Sebkeu ohnoe ulon bri thee
Waerh sampe oh tabaca

Oh tabaca wahe teelan

Bek na wayang deungon seunda

Beuna takzim wahe sahbat
Tahoreumat kisah anbia

Tuhan neubri le that rahmat
Meung na horeumat bak tabaca

Seureuta tatueng dum ibarat
Pahla le that Tuhan karonya
Sebkeu ohnoe ulon peugah

Alhamdulillah ka seumpurna

Ureueng surat han lon peugah
Malee babah lon seedara

Ulon kalon nibak kitab

Lon hikayat balek bahsa

Beukit karot deungon silab
Meuah sahbat soe nyang baca
Kareuna ulon wahe sahbat
Hana cakap bak meurika

Lon seumurathana got keuet
Hana that jeuet lon seedara

Huruf reumbang kabeh kengkeueng

Huruf ruhung le nyang buta

Beukit meunan bek peue neukheun
Sabab ulon dungoe raya

Sebkeu dumnan ulon peugah
Alhamdulillah ka seumpurna

Harap meuah pat nyang salah
Ohnoe sudah tamat haba

(Tamat)




WASIET NABI

Alhamdulillahi rabbil "alamin
Puji Tuhan Rabbussama

Sigala pujoe milek Tuhan

Nyang peujeut alam dum sineuna

Tuhan peujeut sigala alam

Jen ngon insan asoe donya
Dum lat batat asoe alam
Sidroe Tuhan dum nyang pana

Wajeb ateueh sikalian

Sidroe Tuhan beutathee na

Seulaweuet saleuem ateueh Muhammad
Panghulee umat dum barang na

Ateueh wareh sigala sahbat
Bandum umat nyang takue
Agam inong dum beuhabeh
Sninoe sideh jeuep-jeuep donya

Neubri iman dum beukhaleh

Amai bak tuleh dalam dada

Oh lheueh seulaweuet deungon pujoe
Deungo jinoe lon calitra

Ngo lon peugah wasiet nabi
Ubak Siti Fatimah Zahra
Nabi peurunoe tuan Fatimah
Masa amarah Alih Murtala

Nabi wasiet ubak Fatimah
Rasulullah nyang bri aja

Bak siuroe tuan Fatimah
Neuduek di rumoh sidroe saja

Saidina Ali di seuramoe

Neuduek lam asgoe soe thee hana
Fatimah marit deungon peudeueng
Ka neutanyong bak Zulfakar

Hai Zulfakar raja peudeung
Ulon tanyong sikrak haba
Saidina Ali sabe dalam prang
Padum na neucang kafe cilaka

Seuot Zulfakar raja peudeung

Han teubileueng han ek takira

Han meudum kate kafe asee
Meulainkan nyang thee Allah Taala

Dilon hana kutudum le
Darah ile silangoe guda
Masa marit tuan siti
Saidina Ali ngo suara

Fatimah marit deungon peudeueng
Neutanyong bak Zulfakar

Saidina Ali sang ka waham
Sang-sang agam keunan teuka

Sangat beungeh Saidina Ali
Ubak Siti neuek sigra

Troh u rumoh Saidina Ali
Neutanyong le neupareksa

Ngon soe tamarit gata bunoe
Ureueng lakoe ho ka taba
Kudeungo su ureueng lakoe
Peuleumah jinoe kueu rupa

Yoh nyan Ali that amarah
Muka juah miseue singa
Tuan Fatimah laju seuot
Lon han patot darohaka




Nyang na lon marit deungon peudeueng
Ulon tanyong.bak Zulfakar

Lon tanyong ya Ali neucang kafe
Padum na mate sicilaka

Peudeueng peugah han ek kira le
Darah ile silangoe guda
Nyankeu nyang na ulon marit
Bukon sulet nyo sibeuna

Ali deungo haba Fatimah

Bak Rasulullah neuplueng sigra
Masa nyan nabi dalam meuseujid
Deungon sahbat dum seureuta

Oh troh keunan Saidina Ali
Sujud di kaki nabi kita

Ya Nabiullah jinoe pakri
Buatan Siti ka darohaka

Ulon deungo Fatimah bunoe
Di rumoh droe jimarit dua
Ulon teuduek di seuramoe
Lon go bunyoe jimarit dua

Nabi deungo Ali peugah
Pangge Fatimah keunoe sigra
Ubak Bilal sabda nabi

Jak tueng Siti keunoe le gata

Yue jak keunoe Siti Fatimah
Takheun pantah keunoe jiteuka
Oh troh Bilal ubak Fatimah

Ka neupeugah nabi meusabda

Gata teupangge wahe Fatimah
Rasulullah suroh teuka

Ban neudeungo sabda nabi
Tuan Siti neujak lanja

Troh Fatimah ubak nabi
Seumah gaki meukuta donya
Lheueh Fatimah seumah gaki
Yoh nyan nabi leu meusabda

Na tadeungo wahe Fatimah
Jinoe peugah lon pareksa

Ngon soe ka marit bunoe dikah
Duek di rumoh ka meucakra

Oh lheueh sabda Rasulullah
Tuan Fatimah jaweueb sigra
Deelat ampon po jonjongan
Nyang meugeunggam alam donya

Hana sidroe ureueng lakoe

Lon marit bunoe ngon Zulfakar
Ulon tanyong bak peudeueng jroh
Masa neupoh kafe cilaka

Seuot peudeueng hak lon jipeugah
Ile darah silangoe guda

Nyankeu nyang na lon meukalam
Nyanglaen tan lon meuhaba

Ubak Bilal sabda jonjongan
Peudeuneg rijang jak tueng le gata:
Bllal beudoh pantah neuplueng
Siat peudeueng ka troh neuba

Oh sare troh keunan padeueueng
Nabi tanyong neupareksa

Sabda nabi ubak peudeueng
Jinoe ka kehun hai Zulkafar

Ngon soe marit Siti Fatimah
Bunoe di rumoh jimeucakra
Seuot peudeueng laju pantah
Ya Rasulullah deungon hamba




Deungon ulon neumarit bunoe
Laen han sidroe manusia
Fatimah tanyong Ali cang kafe
Padum na mate sicilaka

Ulon peugah han ek kira le
Darah ile silangoe guda
Nyankeu nyang na marit Siti
Ya Habibi laen hana

Beudoh pantah Saidina Ali
Sujud di kaki nabi kita

Com di teuot seumah gaki
Lakee bak nabi ampon deesya

Ampon deesya lon ya Rasulullah
Lon that salah waham sangka
Nabi seuot ampon bak Tuhan
Bek le meunan singoh lusa

Lheueh nyan sabda Rasulullah
Bak Fatimah neubri aja

Hai Fatimah deungo kamoe
Bek bak lakoe darohaka

Beugot aneuk khideumat lakoe
Page dudoe le that pahala
Lom meusabda Rasulullah
Bak Fatimah neupeuhaba

Khayrun insan aljannatu
Tahta aqgdami zawjiha wabiha
Meunan sabda nibak nabi
Deungo akhi hareutoe makna

Seuneugot-neugot ureueng binoe
Yub gaki lakoe dijih curuga

Di yub tapak gaki nang mbah
Rasulullah neunan sabda

Di jih curuga yub gaki lakoe
Ureueng bnioe nyang na bahgia
Nyang bantahan ureueng binoe
Teumpat dudoe lam neuraka

Meunan sabda nabi geutanyoe
Bak aneuk droe Fatimah Zahra
Jitamong curuga ureueng binoe
Ngon fadilah lakoe ibu bapa

Tadeungo lon hai sambinoe
Wasiet lon nyoe ubak gata
Ban nyang wasiet bek taubah
Hai meutuah cahya mata

Beuthat tatakot keu Poteu Allah
Bak taseumabh rijang jula
Ureueng binoe barangkari
Nyang tan bakti keu ibu’ bapa

Nyang keu lakoe han peuduli
Saket ate deesya raya

Ateueh jih nyang laknat Allah
Page geukeubah lam neuraka

Teuma tanyong tuan Fatimah
Bak Rasulullah nabi kita
Toh-toh deesya ureueng binoe
Nibak lakoe dum barang na

Yoh nyan sabda Rasulullah
Bak Fatimah neucalitra

Ngo lon peugah hai sambinoe
Dum egutanyoe hai aneukda

Meutan idin nibak lakoe

That meupaloe deesya raya
Deesya na dum bulee bak asoe
Meunyo bak lakoe idin Hana




Wahe aneuk Siti Fatimah

Ngo lon peugah dum na deesya
Sigala deesya nibak lakoe
Deungo jinoe leon calitra

Barangkapeue kheundak lakoe
Ureueng binoe ban jirila
Naritpi han sabe padan

Babah jih ban cicempala

Malaikat hila bibi

Uroe page lhee ploh dupa
Wahe aneuk Siti Fatimah
Ngo lon peugah lom bak gata

Barangkasoe ureueng binoe
Jipubuet nyoe mita pahala
Miseu jipubuet peureulee sunat
Ibadat keu Allah taala

Meuhan idin nibak lakoe

That bit rugoe meutamah deesya

U langet han troh u bumoe meunan
Lam meulang-lang rok-rok masa

Wahe aneuk Siti Fatimah
Deumi Allah bek keurija
Bek curi hareuta suami

Be bijeh sawi bek murka

Phon jinoe kon troh ngon page
Hana sapeue le bahgia gata
Barangkasoe seumbahyang watee
Keu lakoe dilee jilakee do’a

Lheueh jilakee do’a keu lakoe
Lheueh nyan keudroe jilakee do’a
Meunyo hana do’a keu lakoe
Amai jih rugoe sia-sia

Wahe aneuk Siti Fatimah
Ngo lon peugah lom bak gata
Barangkasoe sulet bak lakoe
Barangkapeue jikeurija

Uroe page di jih leumbam
Sangat hitam miseue baja
Troh lam kubu bumoe apit
That bit meugriet azeueb seksa

Barangkasoe peumanoe lakoe
Ngon galak droe sama juga
Pahla na dum tasie kuruban
Siribee kameng seureutoh unta

Dum bri seudeukah, faki miseukin
Meureutoh dum uréueng papa
Meunyo mate teungoh bunteng
Nabi neukheun syahdid pahala

Barangkasoe meuguree bak lakoe
Pahala dudoe meuribee ganda
Tuhan tamah keubajikan
Karonya Tuhan neubri curuga

Barangkasoe jibri bu lakoe
Deungon buet droe mameh muka
Pahala na dum hapay Quran
Lheueh hatam dumnan pahala

Barangkasoe darohaka bak lakoe
Aneuk bisoe han bee curuga
Hana ampon deesya bak Tuhan
Neuyeu peutamong lam neuraka

Deesya jih han neupeuampon
That salahan darohaka

Teuma barangsoe gaseh keu lakoe
Geunap uroe mameh muka




Uroe page nikmat limpah
Gaseh Allah neubri curuga
Meunan sabda Rasulullah
Bak Fatimah neubri aja

Barang kaho lakoe jijak

Di jihpi galak ate suka
Peumulia bri horeumat

Phon di rambat troh u tangga

Pahla jih ban taek haji

Siploh kali haji akbar
Barangkasoe peumangat ate lakoe
Pahala dudoe lhee peukara

Phon jitamong dalam syufaat
Sajan Muhammad saidil anbia
Keudua na dum tasie kurubeuen
Nabi neukheun siploh unta

Ke lhee teuma sabda panghulee
Meuhat teuntee tamong curuga
Barangkasoe ureueng binoe
Gaseh keu lakoe hana tara

Got bak jiduek got bak makeuen
Pahala na dum ureueng tapa
Sang jitapa siribee thon

Meunan neukheun le nabi kita

Adat na aneuk Tuhan gaseh
Pahala leubeh meuribee ganda
Abeh ampon deesya nangmbah
Gaseh Allah neubri curuga

Jikalee aneuk dudoe saleh
Maken leubeh nikmat meuganda
Inong meuzina that bit paloe
Kurong jih dudoe lam neuraka

Geucok le Malik Zabaniah
Geujak keubah lam neuraka
Dalam faroj geuple ie apui
Asoe hu geuadeueb seksa

Teuma barang soe lakee teumanyong
Oh jisedot kreueh suara

Tuhan suroh malaikat

Neuyeu surat kau jih deesya

Sadum deungon bintang di langet
Dumnan khimat keu jih deesya
Sadum naleueng ateueh bumoe
Page dudoe lahe nyata

Barangkasoe upat lakoe

Nabi kheun paloe that cilaka
Bak malaikat suroh Tuhan
Neuyue gantung lam neuraka

Geuboh kawe bibi lidah
Geuple lam baabh ie neuraka
Walee inong kuat meuupat
Babah kreueh that meuseuarpa

Jimeupake sabe keudroe
Jiteuoh lakoe ibu bapa
Meunan cit adeueb page dudoe
Geple ie apui lam rukuengnya

Jikalee lakoe jak teugah inong
Phet ngon meuhong bek tadawa
Beukit jitanyong uleh lakoe

Cit salah droe neupeuhaba

Meung talawan lakoe nabi peugah
Page geukeubah lam neuraka
Barangkasoe jihei le lakoe

Han jipeutoe treb jiteuka




Narit lakoe jipeujaeh

Nabi kheun paleh that cilaka
Seupeurti ban sabda nabi
Hana dalil nyoe pat makna

Lon takot that salah matan
Wahe teelan pham le gata
Nyang that paleh ureueng binoe
Dua nanggroe jih cilaka

Inong paleh manfaat tan

Meuribee ban adeueb seksa

Han ban mee duek ngon inong nyan
Macam-macam teuma seksa

Bumoe apit jikab le pisan
Laen nibak nyan seudong kala
Uroe page sret lam jahanam
Uroe malam klik meua’a

Teuma nyang got ureueng binoe
Keu lakoe droe beuthat jikira
Boh bee-beewan uroe Jumeuat
Jak meuseujid suaminya

Jibri bee-beewan meuseulaweuet
Pujoe Muhammad saidil anbia
Tuhan bri pahala keu inong nyan
Rupa jih ban buleuen purnama

Rupa indah hana cacat
Uroe akherat lahe nyata
Barangkasoe com suami
Mangat ate mameh muka

Dumna deesya neupeuampon
Tuhan peutron nikmat meuganda
Nyankeu inong nyang meutuah
Gaseh Allah neubri curuga

Teuma nyang paleh inong tari
Baja bak bibi han tom reuda
Boh ngon kaca gaki jaroe
Nyang keu lakoe han jikira

Ngui pakaian boh bee-beewan
Mita agam toh nyang gura
Teuma jijak rab ngon agam
Troh bee-beewan inong nyan ba

Dum geuzina ngon agam nyan
Peurbuatan beuthat bek na
Hadis nabi peureuman Tuhan
Beutaiman bek syok sangka

Wasiet nabi wahe teelan

Soe han iman soe neuraka
Uroe page si tari nyan

Dalam jahannam adeueb seksa

Phon lam kubu teuka uleue
Laen na lom limpeuen kala
Bak masa nyan jihei Tuhan
Si tari nyan klik meutaga

Sabda nabi panghulee umat
Neubri ingat Fatimah Zahra
Meunan jikheun si tari nyan
Dalam jahannam meusuara

Ya Rabbi arji’ni la’alli

A’malu amalan salihan
Waa’buduka wa akhdumu zuwji
Deungo teelan jinoe makna

Ya Tuhanku neudeungo lon nyoe
Neubri lon woe lom u donya

Lon pubuet amai nyang saleh that
Lon ibadat dum keu gata




Ulon pubuet khideumat lakoe
Neubri lon woe lom u donya
Teuma seuot malaikat

Pakon laknat kah lam donya

Kah that tari dalam nanggroe
Han thee keudroe po cilaka
Nyankeu balah di kah jinoe
Pike keudroe azeueb seksa

Jinoe pakri ka lakee woe

Yoh lam nanggroe laloe ngon kaca
Oh lakoe kheun han paduli
Kapeureugi ho nyang hawa

Kaca bak jaroe baja bak bibi
Lakoe ka banci gob ka mita
Nyankeu rasa balah jinoe
Sabab lakoe hana mulia

Baja bak bibi kaca bak jaroe
Peutari droe po cilaka

Adat tari bak lakoe droe
Meuhat jinoe nikmat curuga

Nyang lakoe gob ka tem tiep uroe
Nyang lakoe droe kureueng mulia
Nyankeu balah inong pindoe
Page dudoe khadam neuraka

Meunan keu dum timplak lakoe
Azeueb dudoe tari lam donya
Teuma barangsoe banci keu lakoe
Geunap uroe cit lam dawa

Ban lakoe kheun han jipateh
Inong paleh that cilaka

Han Tuhan bri keu jih nikmat
Inong laknat kreueh that jungka

253




254

Di donya kon troh akherat

Phon dalam jeurat keunong seksa
Meuribee ban adeueb lam jeurat
Troh akherat lam neuraka

Meunan sabda Nabi Muhammad
Neubri ingat Fatimah Zahra
Kareuna inong sifeuet iman
Dum ‘sikalian iblih daya

Bek peuturot ureueng binoe
Barangkasoe dum na gata

Lom meusabda Nabi Muhammad
Dikeue sahabat dum seureuta

Meunyo beuna inong gata
Bek syok sangka dalam dada
Narit inong beu tasudi
Sabda nabi bak sahabatnya

Soe peuturot nafsu inong
That bit bingong akai hana
Lom meusabda Rasulullah
Bak Fatimah neubri aja

Lakoe hai po bu meuteumee
Nyang got lagee han cre gata
Meung hana got tapeulagee
Jeuep-jeuep watee lam meudawa

Meuhat jijak barang kaho
Han got hiro nibak gata
Gob kheun gata hana budoe
Dum keu lakoe han takira

Geukheun jeuheut gata sidroe
Gob kheun kamoe hana aja
Meunan wasiet Rasulullah
Bak Fatimah nyang aneukda




Beutaturi peurintah majeulih
Bek sang iblih paroh rusa

Bek sang udeueng ek bak ulee
Bek sang asee meusuara

Bek sang lampoh jeurat di teungoh
Bek sang rumoh hana para
Meunan tamse inong tan budoe
Nyankeu lakoe han jikira

Meuhan jipateh ban peuneugah
Page geukeubah lam neuraka
Wahe aneuk Siti Fatimah
Aneuk meutuah bek talupa

Nyang keu lakoe beuthat indah
Bak taseumah rijang jula

Narit majeulih leumah leumbut
Beutaturut ban jikata

Tahoreumat beungoh seupot
Bek meudhot-dhot tameusuara
Oh troh lakoe woe di jeuoh
Sampoh reuoh bak anggeta

Lheueh nyan tabri le makanan
Peue mudahan nyang na jiba
Dum beusuci sikalian

Tarah pingan bek roh cama

Ie lam geupet bek meukeudo
Bek jeuet kuto geukheun gata
Tameututo bek barangho
Lakoe hai po beu mulia

Uroe page nikmat limpah

Gaseh Allah neubri curuga
Seupeurti ban peureuman Tuhan
Beuta iman bek syok sangka

Meunyo keu lakoe hana indah
Page geukeubah lam neuraka
Fakulli lahuqawlan layyinan
Deungo teelan jinoe makna

Narit keu lakoe beu leumah leumbot
Bek meudhot-dhot tameusuara

Bek suara that meudeungkeng

Sang peureuleng pajoh boh nga

Bek peujeuet droe sang aneuk kleng
Bahsa cang cing miseue cina

Bek sang cicem beurijuek balee
That meubree-bree ngon suara

Bek sang manok meuagam bak rot ueh
Rakan jih deuh han jikira

Bek miseue ureueng akhe zaman
Rab-rab saban taeu rupa

Donya akherat dum peurbuatan
Keu Tuhan han that jikira

Han jithee droe peuneujeuet Tuhan
Han jiiman Allah Taala

Seumbahyang han le puasa han le
Han jithee mate umat lam donya
Zakeuet han jibri dum lam nanggroe
Abeh jipuwoe u rumoh tangga

Akherat teuma han bri zakeuet
Di jih geutot lam neuraka
Beungoh seupot meugoh ulee
Hana malee ube seuma

Meunyo inong hana malee
Hana tom bee keu jih curuga
Meunan sabda Rasulullah
Bak Fatimah neubri aja




Teuma seuot tuan Fatimah
Insya Allah ulon keurija

Ulon seuon ban nyang titah
Han lon ubah barang sabda

Neucom bak gaki Rasulullah
Beudoh Fatimah woe u tangga
Oh leupah woe tuan Fatimah
Rasulullah lom meusabda

Neuwasiet lom ubak sahbat
Neubri ingat tuha muda
Lon rab mate wahe sahbat
Nyoe amanah lon bak gata

Sabda nabi Alaihissalam

Neukheun seumbahyang tameh agama
Meutan tameh rumoh reubah

Hanco patah rugoe gata

Tapubuet amai keubajikan

Meutan seumbahyang han sakon guna
Miseue seumbahyang tameh nyang kong
Beugot tapeudong taboh rungka

Taboh binteh uke pucok

Toi deungon rok meudang ara
Laen teuma dum di rumoh
Dumpeue damoh seumuanya

Meutan tameh rumphpi tan

Meutan seumbahyang amaipi hana
Nyang tan seumbahyang nabi neukheun
Han neumakeuen najih raya

Beutapateh wahe sampee

Kheun panghulee nabi kita
Beumula insan han seumbahyang
Najih dum ban bui lam bangka

Najih leudeh bui ngon asee

Meunan panghulee neumeusabda
Nyang tan seumbahyang nabi peugah
Wali nikah han jeuet gata

Wahe kaum taseumbahyang

Bek that bimbang deungon donya

Nyang tan seumbahyang kheun Muhammad
That meularat meutamah deesya

Suntok kaum lam sukaran

Bala bak Tuhan meugeuganda
Meutan got niet lam seumbahyang
Meuri hitam cahya muka

Slang di donya dumnan alamat
Di akherat meuribee ganda
Phon lam kubu seupot arat
Leumah teumpat lam neuraka

Padum azeueb ngon uleue coh
Malaikat poh han ban publa
Patah tuleueng hanco asoe

Laju geukilow awai ngon jula

Sabe geupoh hana padoe
Hana sidroe soe tem publa
Wareh kaum le di nanggroe
Gata sidroe lam keuranda

Hareuta le tinggai lam peutoe
Gata geukilo han soe sangka
Hareuta le tinggai di nanggroe
Dum sinaroe gob tueng jeumba

Meuh ngon pirak umong meugoe
Gata han tom troe lapa dahaga
Geupoh gata sabab amai tan
Tinggai seumbahyang mita hareuta




Masa nyan klik sangat meugriet
Troh umasyrik magrib deuh suara
Nyankeu balah tinggai seumbahyang
Pateh syaitan tipee daya

Hareuta tinggai seumbahyangpi tan
Ngon sabab nyan geuazeueb seksa
Nyang tan seumbahyang masa jinoe
Page dudoe lam neuraka

Wahe kaum taseumbahyang

Bek that bokbang ngon hareuta
Nyang na seumbahyang nabi peugah
Kubu luah Tuhan karonya

Dalam kubu le that nikmat
Malaikat intat lam curuga

Kubu peungeuh sang buleuen trang
Kande teupasang sinan lingka

Jipot angen dirui mangat
Leumah teumpat lam curuga
Laen nibak nyan le that nikmat
Ham teukhimat lam kubunya

Meunan wasiet Nabi Muhammad
Seumbahyang meuhat tameh agama
Seumbahyang tamse meuligoe jroh that
Teumpat meunajat ngon Rabbana

Makam nyang suci ngon meunajat
Seumbahyang meuhat laen hana
Iktikeued beukong kasad bek reunggang
Pubuet seumbahyang bek sia-sia

Meutan seumbahyang masa jinoe
Azeueb dudoe lam neuraka
Malaikat dong bak pinto langet
Neumoe meureb-reb neuri ie mata

Nyang jeuet neumoe dum malaikat
Neungieng umat jipubuet deesya
Ladom daok pajoh rasywah
Neuturot pakat buet meuzina

Ladom daok bak meuupat
Deesya le that han jikira
Ladom daok meucuri madat
Keu ibadat han jikira

Ladom daok ba piteunah
Jipeubantah manusia
LLadom daok jitroh dam
Sabe Iseulam deesya raya

Ladom daok bak meujudi
Buet pancuri hana reuda
Ladom daok bak mupanton
Inong jihei pat-pat nyang na

Donya akherat masa jinoe
Rukon manoe han jikira

Ladom han jeuet meung jimanoe
Han meurunoe malee mata

Peuekeu sabab nyang jeuet meunan
Niet han muban iepi cama

Niet jimanoe han jituban

Ie nyanpi tan jipeulara

Jimanoe na barang kajan
Junub badan han tom reuda
Ladom laloe bak hareukat
Buet ibadat han jikira

Keu Potallah kureueng harap
Timu barat let hareuta
Hareuta tinggai amaipi tan
Ngon sabab nyan lob neuraka




Di yub tujoh lapeh bumoe
Sinankeu jinoe teudong neuraka
Tuhan peujeuet dumna sifeuet
Gaki jih peuet nabi peuhaba

Neuraka luah bak langet bumoe
Nabi geutanyoe nyang calitra
Miseue ie laot meugeulumbang
Miyub manyang apui meunyala

Tuhan peujeuet tujoh pangkat
Azeueb leubeh that meurupa-rupa
Wahe umat ingat keu untong

Ek ta jamprong apui neuraka

Luahpi that ek taarong
Apuipi tutong hana ngon peusa
Nan malaikat Zabaniah

Suroh Allah kawai neuraka

Sangat beungeh muka juah
Apui lam babah meubura-bura
Suarapi krueh meugurantang
Neudhot insan nyang darohaka

Barang kasoe nyang tan seumbahyang
Han neusayang ube seuma

Dalam neuraka gunong manyang

Toe ngon blang nabi peuhaba

Jeuep calok gle ngon seurulong
Alue ngon krueng ie neuraka
Le that uleue dum teudu-du
Sulu-sulu seudong ngon kala

Uleue le that lam calok gle
Bisa han sabe ngon tapeusa
Sangat bisa lom ngon juah
Apui lam babah meubura-bura

Saket jicoh le uleue nyan
Siribee thon han gadoh bisa
Laen nibak nyan nabi peugah
Badeuek gajah sudong kala

Limpeuen pisan panyang tujoh hah
Kala geupeugah bideueng lhee deupa
Jikab ureueng nyang han seumbahyang
Maksiet keu Tuhan buet meuzina

Bak ulee titi malaikat dong

Neuparoh ureueng lam neuraka
Barang kasoe nyang tan seumbahyang
Di jih mawang apui neuraka

Wahe umat ingat keu untong

Ek taarong laot neuraka

Azeueb neuraka le that bagoe
Han ek hareutoe meulaksin-laksa

Neuraka tujoh curuga lapan
Pubuet seumbahyangbek sia-sia
Curuga luah bak langet bumoe
Peunoh ngon asoe meusuka-suka

Karonya Tuhan keu ureueng mukmin
Soe na yakin seumbahyang lam donya
Nan malaikat Malik Ridwan

Suroh Tuhan kawai curuga

Suara mangat teuseumyom-seunyom
Mameh ranom ngon ie muka

Rupa indah hana lawan

Lam teukhem-khem rumeh muka

That neugaseh ureueng mukmin
Nyang na yakin seumbahyang taba
Dalam curuga le that nikmat
Teumpat ladat hana nyang sa




Rumoh meuligoe lom deungon krueng
Blang ngon gampong intan meutia
Padum na krueng deungon kulam

Ie didalam ladat rasa

Ie jih puteh nibak dadeh

Rasa mameh nibak nira

Taloe bineh krueng le that taman
Peurmainan meusuka-suka

Pajoh makanan peue nyang galak
Peue nyang kheundak napsu hawa
Rumoh meuligoe kemah meuriti
Hamparan lahuri meukasab roma

Ateueh keuta bantai suson
Cahya meuron teumpat meutia
Nikmat curuga le that lapeh
Han ek habeh tacalitra

Ladat nikmat han ek kheun kri
Meunan nabi neumeusabda

Karonya Tuhan keu ureueng mukmin
Soe na yakin seumbahyang taba

Seupeurti teuseubut hadis nabi
Peureuman Rabbi neucalitra
Wahe hamba ku nyang mukmin
Tabloe kaman curuga keu gata

Yum di kamoe curuga di kamoe
Soe na tem bloe yoh lam donya
Soe nyang yakin bak seumbahyang
Nyankeu ureueng bloe curuga

Seupeurti ban peureuman Tuhan
Ayat Quruan Jibrai ba

Kullu man ’alayha fanen wa yabqa
Wajhu Rabbika zuljalali wal ikram

Tiep-tiep peuneujeuet bandum karam
Cit meung Tuhan nyang keukai baka
Wasiet nabi dum habaran

Beutaiman bek syok sangka

Nabi wasiet dum bak sahbat

Neuyue bri ingat umat dumna

Lheueh seumbahyang tameuseulaweuet
Teuma tabeuet nyang na do’a

Lheueh seumbahyang tameuseulaweuet
Meungucap bacut istigfara
Astagfirullahal ’azim

Min kulli zanbin ’azim

Uroe malam peutang pagi
Bek na khali astafgara
Walhamdulillahi Rabbil *alamin

